
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 21 
 

ᐅᓪᓗᑐᐃᓐᓇᖅ, ᐅᑐᐱᕆ 24, 2014 
 

 

ᖁᑉᐱᕐᓂᓖᑦ 1114ᒥᒃ 1153ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 24, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑐ ᓲᔪᖅ, ᑐᒃᓯᐊᕐᓂᒃᑯᑦ 

ᐅᒃᑯᐃᕆᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᒪᓕᒐᓕᐅᖅᑏᑦ ᐊᖓᔪᖅᑳᓪᓗ 

ᐊᒻᒪᓗ ᓄᓇᕗᒻᒥᐅᑕᓕᒫᑦ ᐅᓪᓛᒃᑰᑦᑎᐊᖅᐸᔅᓯ. 

ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎ. (ᑐᓵᔨᑎᒍᑦ) 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 055 - 4(2): ᓘᑦᑖᖅ 

ᒪᐃᑯᓪ ᓲᑕᐃᔅ ᓄᖅᑲᕐᓂᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᐅᓪᓛᒃᑰᕈᒪᔭᒃᑲ ᐃᒡᓗᓕᖕᒥᐅᓪᓗ ᐊᒻᒪᓗ 

ᓄᓇᕗᒻᒥᐅᑦ ᑕᒪᕐᒥᓕᒫᑦ. 

 

ᐅᖃᖅᑎᑦᑎᔩ, ᑕᐃᒪᓐᖓᑦ ᐱᒋᐊᓕᓚᐅᖅᑎᓪᓗᒍ 

ᑖᓐᓇ ᐃᓐᓇᕐᓄᑦ ᐃᓕᓴᐃᔨ, 1987-ᒥ  

ᐱᒋᐊᓚᐅᖅᓯᒪᔪᖅ. ᑖᓐᓇ ᓗᒃᑖᖅ ᒪᐃᑯᓪ ᓲᓪᑕᐃᔅ 

ᓯᕗᓕᐅᖅᑎᐅᖏᓐᓇᖅᐳᖅ ᑕᕝᕙᓂ 

ᓯᓚᑦᑐᖅᓴᕐᕕᑦᑎᓐᓂ. ᑕᐃᑲᓐᖓᑦ 1988-ᒥ ᒪᐃᑯᓪ  

ᓲᓪᑕᐃᔅ ᑖᓐᓇ ᐊᖓᔪᖅᑳᖓᑦ ᑐᒡᓕᖓᑦ, 

ᑐᒡᓕᕆᓕᓚᐅᖅᓯᒪᔭᖓ. ᑕᐃᔅᓱᒪᓂ 

ᖃᐅᔨᒪᔭᐅᕙᒃᑎᓪᓗᒋᑦ ᓱᓕ ᑭᕙᓪᓕᖅ  

ᓯᓚᑦᑐᖅᓴᕐᕕᖕᒥᒃ. ᑖᓐᓇᓗ ᑕᐃᑲᓃᓚᐅᖅᖢᓂ 

ᓯᕗᓕᐅᖅᑎᐅᓚᐅᖅᑎᓪᓗᒍ ᑕᐃᑲᓂ ᑖᓐᓇᑦᑕᐅᖅ 

ᑏᓐ-ᖑᓚᐅᖅᓯᒪᔪᖅ ᑕᐃᑲᓂ ᓱᓕᐅᑉ ᑭᕙᓪᓕᐅᑉ 

ᓯᓚᑦᑐᖅᓴᕐᕕᖓᓂ.  

 

ᐅᖃᖅᑎᑦᑎᔩ, ᑖᓐᓇ ᒪᐃᒃ ᓲᓪᑕᐃᔅ 

ᐊᖓᔪᖅᑳᖑᓯᒪᓕᖅᑐᖅ ᑕᕝᕙᓂ ᓄᓇᕗᑦ 

ᓯᓚᑦᑐᖅᓴᕐᕕᐊᓂ ᑕᐃᒪᓐᖓᑦ 2011-ᖑᑎᓪᓗᒍ. 

ᑖᓐᓇ ᓯᕗᓕᐅᖅᑎᐅᑎᓪᓗᒍ ᓱᓕ ᑕᕝᕙᓂ 

ᓯᓚᑦᑐᖅᓴᕐᕕᖕᒥ ᐊᒥᓱᑦ ᓄᑖᑦ 

ᐱᕙᓪᓕᐊᓪᓚᕆᓚᐅᖅᑐᑦ ᑕᕝᕙᓂ 

ᓯᓚᑦᑐᖅᓴᕐᕕᑦᑎᓐᓂ.  

 

ᐅᑭᐅᑦ ᐱᖓᓱᑦ ᐱᐊᓂᒃᓯᒪᓕᖅᑐᑦ ᑖᒃᑯᐊ 

ᓯᓚᑦᑐᖅᓴᕐᕖᑦ ᐊᐅᓚᔾᔪᑎᒃᓴᓂᒃ ᑮᓇᐅᔭᓂᒃ 

ᐱᖃᑦᑕᖅᓯᒪᓕᕋᑦᑕ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ, 

ᐃᓕᓐᓂᐊᕆᐊᖃᑦᑕᖅᑐᓄᑦ ᓯᓚᑦᑐᖅᓴᕐᕕᖕᒧᑦ 

ᐊᐅᓚᔾᔪᑎᒃᓴᑦᑎᐊᕙᖏᓐᓂᒃ ᑕᒪᓐᓇ 

ᐱᕚᓪᓕᕈᑕᐅᓂᐊᖅᑎᓪᓗᒍ ᑐᕌᒐᕆᓚᐅᕋᑦᑎᒍᑦ. 

ᑕᒪᒃᑯᐊᓗ ᓄᑖᑦ ᓴᖅᑭᑉᐸᓪᓕᐊᖃᑦᑕᖅᓯᒪᓕᖅᑐᐃᑦ 

ᐱᔾᔪᑎᒋᓗᐊᖅᖢᒍ ᑕᒪᓐᓇ ᓴᓇᕙᓪᓕᐊᓂᖅ 

ᓄᓇᑦᑎᓐᓂ ᓄᑖᑦ ᓴᖅᑭᑉᐸᓪᓕᐊᔪᐃᑦ ᒪᓕᒃᖢᒋᑦ. 

ᐊᒻᒪᓗ ᑕᒪᒃᑯᐊ ᐃᓕᓐᓂᐊᕆᐊᓐᖏᑦᑐᑦᓄᑦ ᓱᓕ 

ᐃᓕᓴᐃᔨᒃᓴᐃᑦ ᑕᐃᑲᓂ ᐃᓕᓐᓂᐊᖃᑦᑕᖅᓯᒪᔪᐃᑦ 

ᐊᒻᒪᓗ ᑕᒪᓐᓇ ᐳᓚᕋᕐᓂᖅ ᐱᔾᔪᑎᒋᓪᓗᒍ 

ᐃᓕᓐᓂᐊᕈᑕᐅᖃᑦᑕᖅᓯᒪᔪᖅ ᑕᕝᕙᓂ 

ᓯᓚᑦᑐᖅᓴᕐᕕᑦᑎᓐᓂ. ᑕᒪᓐᓇᑦᑕᐅᖅ ᓴᓇᓂᕐᒧᓐ 

ᐅᖁᒪᐃᑦᑐᓂᒃ ᐊᖁᔾᔪᑎᓂᒃ 

ᐃᓕᓐᓂᐊᕐᕕᒃᑕᖃᓕᕐᒥᒻᒪᑦ ᑲᖏᖅᖠᓂᕐᒥᑦ ᑕᒪᒃᑯᐊ 

ᓴᓇᓂᕐᒧᑦ ᑐᕌᖓᔪᐃᑦ ᐊᒥᓱᐃᑦ 

ᓴᖅᑭᑉᐸᓪᓕᐊᓕᖅᑐᑦ. ᑕᒪᓐᓇ ᓴᓇᓂᖅ 

ᐅᔭᕋᓐᓂᐊᕐᓂᖅ ᓴᖅᑭᑉᐸᓪᓕᐊᑎᓪᓗᒍ ᑖᒃᑯᐊ 

ᐃᓕᓐᓂᐊᕐᕕᒃᐳᑦ ᓯᓚᑦᑐᖅᓴᕐᕕᒃᐳᑦ ᑖᔅᓱᒥᖓ 

ᐃᓕᓴᐃᖃᑦᑕᖅᐳᑦ. 

 

ᐅᖃᖅᑎᑦᑎᔩ, ᑖᓐᓇ ᒪᐃᒃ ᓴᐅᑕᐃᔅ 

ᓯᕗᓕᐅᖅᑎᐅᑎᓪᓗᒍ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᓄᑖᒥᒃ ᓴᖅᑭᒃᑎᓕᓚᐅᖅᓯᒪᕗ ᐱᖅᑯᓯᓕᕆᕝᕕᒻᒥᖕ 

ᐊᑎᖃᖅᑐᒥᒃ. ᑕᒪᓐᓇᓗ ᐋᖅᑭᒃᓱᐃᖃᑦᑕᖅᓯᒪᒻᒥᔪᖅ 

ᐃᓄᐃᑦ ᐅᖃᐅᓯᖓ ᐊᒻᒪᓗ ᐱᖅᑯᓯᖓ 

ᓴᖅᑭᔮᑦᑎᐊᖁᔭᐅᓪᓗᓂ.  

 

ᓯᕗᓪᓕᖅᐸᐅᓪᓚᕆᐅᓕᕋᑦᑕ ᑕᒪᑐᒥᖓ 

ᖃᐅᔨᒪᓂᑦᑎᓐᓂᒃ ᑕᒪᓐᓇ ᐃᓄᐃᑦ ᐅᖃᐅᓯᖓ 

ᐊᒻᒪᓗ ᐃᓕᖅᑯᓯᖓ. ᐱᑦᓯᐊᖅᓯᒪᓂᖅᐹᖅ ᑕᒪᓐᓇ 

ᐊᑎᖃᖅᑎᑕᕗᖅ ᓲᓪᓗ ᐃᓄᐃᑦ ᐅᖃᐅᓯᖓᓗ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓯᖓᓗ ᐃᓕᓐᓂᐊᖅᑕᐅᕙᓐᓂᐊᖅᑎᓪᓗᒍ 

ᑕᕝᕙᓂ ᓯᓚᑦᑐᖅᓴᕐᕕᒻᒥ. 

 

ᐅᖃᖅᑎᑦᑎᔩ, ᑕᐃᒪᓐᖓᑦ ᑖᓐᓇ ᒪᐃᒃ 

ᐊᖓᔪᖅᑳᖑᓕᖅᑎᓪᓗᒍ 

ᓯᕗᓕᐅᖅᑎᐅᓕᖅᑎᓪᓗᒍᐃᓛᒃ ᑕᒪᒃᑯᐊ 

ᓴᓐᖏᒃᑎᖅᐹᓪᓕᓪᓚᕆᒻᒪᑕ ᐃᓕᓐᓂᐊᕐᕕᑦᑎᓐᓂ. 

ᐅᖃᖅᑎᑦᑎᔩ, ᑖᓐᓇ ᒪᐃᒃ ᓴᐅᑕᐃᔅ 

ᓄᖅᑲᓐᓂᐊᓕᖅᑎᓪᓗᒍ ᑕᕝᕙᓂ ᓄᓇᕗᑦ 

ᓯᓚᑦᑐᖅᓴᕐᕕᖁᑖᓂ ᑕᒪᓐᓇ ᐊᐅᓚᓂᖓ 

ᐱᐅᓯᕚᓪᓕᕐᔪᐊᖅᓯᒪᒻᒪᑦ. ᑕᒪᒃᑯᐊᓗ 

ᐱᐊᓂᒋᐊᖃᖅᑕᕗᑦ ᐱᕙᓪᓕᐊᓪᓚᕆᓯᒪᓕᖅᑕᕗᑦ 

ᐅᑭᐅᖑᓯᒪᓕᖅᑐᑦ ᐱᖓᓱᓐ. 

 

ᐅᖃᖅᑎᑦᑎᔩ, ᐱᖃᑎᒋᔪᒪᕙᒋᑦ ᑖᓐᓇ ᐅᐱᒋᓗᒍ 

ᒪᐃᒃ ᓴᐅᑕᐃᔅ ᓄᖅᑲᖅᓯᒪᓂᖓ, ᓄᖅᑲᓵᓐᓂᖓ 

ᓄᓇᕗᑦ ᒐᕙᒪᒃᑯᓐᓂ ᓴᓇᑎᓪᓗᒍ. ᑖᓐᓇ ᑕᕝᕙ 

ᐱᒋᐊᕐᔪᐊᖅᓯᒪᒻᒪᓐ ᑕᒡᕙᓂ ᓯᓚᑦᑐᖅᓴᕝᕕᑦᑎᓐᓂ, 

ᐅᐱᒋᑦᑎᐊᖅᐸᕋ ᐊᒻᒪᓗ ᐅᐱᒋᖃᑎᒋᔪᒪᕙᒃᑲ 

ᑕᒡᕙᓂ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᖅ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᒥᔅᑕ ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 056 - 4(2): ᐸᓐᓂᖅᑑᒥ 

ᐃᖃᓗᓕᕆᔨᒃᑯᑦ ᐱᖁᑎᓖᑦ ᐊᓯᑖᕐᓂᖏᑦ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾᔨ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᐅᓪᓛᒃᑰᖅᖢᒋᑦ 

ᓄᓇᕗᒻᒥᐅᖃᑎᒃᑲ, ᐊᕐᕕᐊᒻᒥᐅᖃᑎᒃᑲᓗ. 

(ᑐᓵᔨᑎᒍᑦ) ᐅᖃᖅᑏ, ᓯᑎᐱᕆᐅᑉ ᐃᓱᐊᓂ 

ᑎᓄᔾᔨᕕᒻᒥ ᐃᖃᓪᓕᐊᖅᑏᑦ ᐊᒻᒪᓗᑦᑕᐅᖅ ᓄᓇᕘᒥ 

ᐱᕙᓪᓕᐊᑎᑦᑎᓂᒻᒧᑦ ᑯᐊᐳᕇᓴᓐ 

ᐱᔭᕇᖅᓯᓚᐅᖅᓯᒪᒻᒪᑕ ᑮᓇᐅᔭᓂᒃ ᑎᓐᓄᔾᔨᕕᒥ 

ᐃᖃᓪᓕᐊᖅᑏᑦ ᑎᒍᒥᐊᖅᑎᐅᓕᖅᖢᑎᒃ ᐸᓐᓂᖅᑑᒥ 

ᐃᖃᓪᓕᐊᖅᑎᐅᔪᓂᒃ. 

 

ᐸᓐᓂᖅᑑᒻᒥ ᐃᖃᓪᓕᐊᖅᑏᑦ 

ᑎᒥᓐᖑᖅᑎᑕᐅᓚᐅᖅᓯᒪᔪᑦ ᓯᑎᐱᕆ 1992-

ᖑᑎᓪᓗᒍ ᓄᓇᕘᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑎᒥᖁᑎᒋᓪᓗᓂᐅᒃ. ᓄᓇᕘᒻᒥ ᐱᕙᓪᓕᐊᔪᓕᕆᔨᒃᑯᑦ 

51 ᐳᓴᓐᑎᒥᒃ ᑎᒍᒥᐊᖅᑎᐅᓪᓗᑎᒃ  

ᓇᖕᒥᓂᖃᖅᖢᑎᒃ ᑕᐱᖃᖅᖢᑎᒃ ᑎᓄᔾᔨᕕᒻᒥ 

ᐃᖃᓪᓕᐊᖅᑎᓂᒃ ᐱᖃᑎᒋᓕᓚᐅᖅᑕᖓᓐ. ᑖᒃᑯᐊ 

ᓂᕿᓕᕆᕕᖕᒥ 1994-ᒥ ᓴᓇᓚᐅᖅᓯᒪᔪᓐ 

ᓯᕗᓪᓕᖅᐹᒥᓪᓗ ᖃᓕᕋᓕᒃᑕᐅᔪᓂᒃ 1995-ᒥ 

ᐅᑭᐅᒃᑯᑦ ᑐᓂᔭᐅᓪᓗᑎᒃ. ᑕᕝᕙᓐᖓᑦ 

ᓄᒃᑎᖅᑕᐅᓂᖓ ᐱᔾᔪᑎᒋᓪᓗᒍ ᐅᑐᐱᕆ 1. 

ᑎᓄᔾᔨᕕᒻᒥ ᐃᖃᓪᓕᐊᖅᑏᑦ 51 ᐳᓴᓐᑎᒥᒃ 

ᑎᒍᒥᐊᖅᓯᓕᖅᑐᖅ ᐸᓂᓂᖅᑑᒻᒥ ᐃᖃᓪᓕᐊᖅᑏᓐ. 

ᓂᕿᑕᖅ ᐃᖃᓪᓕᐊᖅᑏᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᓄᓇᕘᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖏᑦ 

ᑎᒍᒥᐊᖅᖢᑎᒃ ᐊᒥᐊᒃᑯᖏᓐᓂᒃ. 

 

ᑖᒃᑯᐊ ᑕᐱᕇᒃᖢᑎᒃ ᑎᓄᔾᔨᕕᒻᒥ 

ᐃᖃᓪᓕᐊᖅᑎᐅᖃᑦᑕᖅᑐᑦ 

ᓴᓐᖏᔪᐋᓘᖃᑦᑕᖅᓯᒪᖕᒪᑕ ᖃᐅᔨᓴᐃᓪᓗᑎᒡᓗ 

ᐃᖃᓗᒃᑕᖃᒻᒪᖔᑦ ᑖᒃᑯᐊ ᑎᓄᔾᔨᕕᒻᒥ 

ᐃᖅᑲᓪᖠᐊᖅᑎᐅᔪᑦ. ᑕᐃᔅᓱᒪᓂᓗ 

ᑐᓐᖓᕕᓕᐅᓚᐅᖅᓯᒪᔪᑦ $70 ᒥᓕᐊᓐ ᐅᓪᓗᒥ 

ᑮᓇᐅᔭᓂᒃ ᓴᓇᓯᒪᔪᖅ. 

 

ᑖᒃᑯᐊᓗ ᓇᖕᒥᓂᕆᔭᐅᔭᖓ ᐊᓯᔾᔨᕋᓗᐊᖅᑎᓪᓗᒍ 

ᐊᒃᑐᐃᓂᖃᔾᔮᖏᑦᑐᖅ ᐃᖅᑲᓇᐃᔭᖅᑎᖏᓐᓂᒃ 30-

ᓂᑦ ᐊᒻᒪᓗᑦᑕᐅᖅ $2 ᒥᓕᐊᓐ ᑮᓇᐅᔭᓂᒃ 

ᐃᖅᑲᓇᐃᔭᖅᑎᖏᓐᓄᑦ ᐊᑭᓕᖅᓱᐃᖃᑦᑕᖅᑐᑦ 

ᓄᓇᓕᓐᓂᓗ ᓇᖕᒥᓂᖃᖅᑐᓂᒃ ᓇᒻᒥᓂᖃᖅᑐᓂᑦ 

ᐊᑭᓕᖅᓱᐃᖃᑦᑕᖅᖢᑎᒃ. 

 

ᐅᐱᒋᔪᒪᔭᒃᑲ ᑕᐃᒃᑯᐊ ᐸᓐᓂᖅᑑᒻᒦᑦᑐᑦ 

ᐊᔅᓱᕈᖅᑐᑎᒃ ᐃᖅᑲᓇᐃᔭᖅᓯᒪᔪᓐ ᓄᓇᓕᓐᓂ 

ᐱᕙᓪᓕᐊᑎᑦᑎᓂᒻᒧᑦ ᐱᓕᕆᐊᖃᖅᖢᑎᒃ ᐊᕐᕌᒍᓂᒃ 

ᐊᓂᒍᖅᑐᓂᒃ. ᐊᒻᒪᓗᑦᑕᐅᖅ ᒥᐊᓂᕆᔭᐅᓂᖓ 

ᓄᓇᕘᒻᒥ ᐱᕙᓪᓕᐊᔪᓕᕆᔨᒃᑯᑦ ᐊᒃᓱᕈᖅᑐᑎᒃ 

ᑕᐃᒃᑯᐊ ᐃᖅᑲᓇᐃᔭᓚᐅᕐᒪᑕ ᐸᖕᓂᖅᑑᕐᒥ 

ᐃᖃᓪᓕᐊᖅᑏᑦ ᓯᕗᒧᐊᕈᓐᓇᖅᓯᖁᓪᓗᒋᑦ ᑕᒪᑐᒧᖓ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ, ᒥᔅᑕ ᖁᐊᓴ.  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᕈᓐᓇᑦᑎᐊᕐᓂᖅ: ᑎᑎᕋᕈᓐᓇᓂᕐᒧᑦ 

ᓄᓇᕗᑦ ᐃᓕᓐᓂᐊᕐᕕᖏᓐᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᐅᖃᖅᑎᑦᑎᔩ (ᑐᓵᔨᑎᒍᑦ). 

ᐅᖃᖅᑏ, ᖁᕕᐊᓱᒃᑐᖓ ᓴᖅᑭᖅᑎᔭᕆᐊᒃᓴᖅ 

ᑐᓴᒐᒃᓴᓂᒃ. ᑲᔪᓯᔪᒃᑯᑦ ᑎᑎᕋᕆᐅᕋᓱᖃᑦᑕᖅᑐᓂᒃ 

ᓄᓇᕗᒻᒥ ᐃᓕᓐᓂᐊᕐᕕᓐᓂ ᐊᑐᖅᑕᐅᖃᑦᑕᖅᑐᖅ. 

ᑖᒃᑯᐊ ᑎᑎᕋᕆᐅᖅᓴᓂᕐᒧᑦ ᐱᒋᐅᖅᑐᑦ 

ᐱᖃᓯᐅᔾᔨᓯᒪᒻᒪᑦ ᓯᕗᒧᑦ ᐊᓪᓗᖅᑕᓄᑦ 

ᓯᕗᓪᓕᐅᔾᔭᐅᓯᒪᔪᖅ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᖅᑐᑦ ᐱᔭᕇᖅᓯᔪ ᐅᓄᖅᓯᒋᐊᖁᓪᓗᒋᑦ 

ᐊᒻᒪᓗᑦᑕᐅᖅ ᐃᓚᐅᔪᑦ ᖁᕝᕙᓯᖕᓂᖅᓴᒥᒃ 

ᐃᓕᓐᓂᐊᕐᓂᕐᒥᒃ ᐅᓄᖅᓯᒋᐊᖁᓪᓗᒋᑦ ᐊᒻᒪᓗᑦᑕᐅᖅ 

ᓴᓇᖁᓪᓗᒋᑦ ᐊᔪᓐᖏᑦᑎᐊᖅᑐᓂᒃ 

ᐃᖅᑲᓇᐃᔭᓕᒻᒪᒃᓴᖅᓯᒪᔪᓂᒃ ᐃᑲᔪᐃᔪᓐᓇᕐᓂᐊᕐᒪᑕ. 

ᐃᓅᓯᖃᖃᑕᐅᑦᑎᐊᕐᓗᑎᒃ.  

 

ᐅᖃᖅᑏ, ᑐᕌᒐᒃᓴᕆᔭᕗᑦ ᓄᓇᕗᒻᒥᐅᓕᒫᑦᑎᐊᑦ 

ᐃᓕᓐᓂᐊᖅᑏᑦ ᐅᖃᓕᒫᕈᓐᓇᖃᑦᑕᖁᓪᓗᒋᑦ 

ᑎᑎᕋᕈᓐᓇᖃᑦᑕᖁᓪᓗᒋᑦ ᐅᖃᓪᓚᒍᓐᓇᑦᑎᐊᕐᓗᑎᓪᓗ 

ᐊᔪᓐᖏᑦᑐᐊᓗᓗᑎᒃ, ᑕᐃᒃᑯᐊ ᐊᑐᕐᓗᒋᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ. ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᓕᖅᑐᑦ ᓯᕗᒧᐊᒃᑎᑦᑎᓂᕐᒥᒃ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᐱᔭᕇᖅᓯᔭᕌᖓᒥᒃ 

ᑎᑎᕋᕈᓐᓇᑦᑎᐊᕐᓗᑎᒃ ᑕᐃᒪᓐᓇ 

ᐃᖅᑲᓇᐃᔭᓕᒻᒪᒃᓴᕈᓐᓇᕐᓂᐊᕐᒪᑕ ᐊᒻᒪᓗ 

ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕈᓐᓇᕐᓂᐊᕐᒪᑕ.  

 

ᐃᒡᓗᒌᒃᑎᑦᑎᑦᑎᐊᕐᓂᖅ ᑕᒪᓐᓇ ᑐᕌᖓᓂᖃᖅᐳᖅ 

ᐱᐅᓯᖃᑐᖅ ᑎᑎᕋᕆᐅᖅᓴᑎᑦᑎᓂᕐᒧᑦ 

ᐱᕙᓪᓕᐊᑎᑦᑎᓂᕐᒥᒃ ᐅᐸᓗᖓᐃᔭᐅᑎᖃᖅᑐᑎᒃ 

ᐃᑲᔪᖅᓯᔾᔪᑎᒃᓴᓄᑦ ᐅᖃᓕᒫᕆᐅᖅᓴᔪᓄᑦ 

ᑎᑎᕋᕆᐅᖅᓴᔪᓄᑦ ᐅᖃᐅᓯᕐᓂᒡᓗ ᐃᓕᓐᓂᐊᖅᑐᓂᒃ. 

ᐅᖃᓕᒫᓕᒻᒪᒃᓴᖅᑎᑕᐅᖃᑦᑕᖅᑐᑦ 

ᑎᑎᕋᓕᒻᒪᒃᓴᖅᑎᑕᐅᖃᑦᑕᖅᑐᑦ ᐃᓗᓕᕆᖕᒪᒍ 

ᐃᓪᓗᒌᑦᑎᐊᖅᑎᑦᑎᑦᑎᓂᕐᒧᑦ ᐅᐸᓗᖓᐃᔭᐅᑏᑦ, 

ᑐᕌᒐᒃᓴᕆᔭᖏᑦ ᐃᓕᓐᓂᐊᖅᑏᑦ ᑕᐃᒪᓐᓇ 

ᐅᖃᓕᒫᕈᓐᓇᑦᑎᐊᕐᓗᑎᒃ ᑎᑎᖅᑲᓂᒃ 

ᐱᔭᕐᓂᖏᑦᑑᒐᓗᐊᓂᒃ ᐅᖃᓕᒫᕈᓐᓇᑦᑎᐊᕐᓗᑎᒃ 

ᑐᕌᒐᒃᓴᖃᑦᑎᐊᕐᓗᑎᒡᓗ ᐅᖃᓕᒫᕈᓐᓇᑦᑎᐊᕐᓗᑎᒃ 

ᐊᑐᓂ ᐃᓕᓐᓂᐊᕐᕖᑦ ᖁᕝᕙᓯᖕᓂᖏᓐᓂᒃ.  

 

ᐅᖃᖅᑏ, ᐃᖅᑲᓇᐃᔭᖃᑎᖃᖅᑐᒍᑦ ᑕᒪᒃᑯᐊ 

ᑎᑎᕋᕆᐅᕐᓂᕆᔭᐅᔪᑦ ᖃᐅᔨᓴᖅᑕᐅᖃᑦᑕᕐᓂᕆᔭᖓ 

ᐊᔾᔨᒌᑦᑎᐊᖁᓪᓗᒍ ᓄᓇᕗᓕᒫᒥ. 

ᓴᖅᑭᔮᑦᑎᐊᕐᓗᓂᓗ ᓱᖅᑯᐃᒪᔭᐅᑦᑎᐊᕐᓗᓂᓗ 

ᕿᑐᕐᖓᖃᖅᑎᐅᔪᓄᑦ ᐊᒻᒪ ᐃᓕᓐᓂᐊᖅᑎᐅᔪᓄᑦ.  

 

ᐃᑲᔪᖅᓱᐃᖃᑦᑕᕐᓗᑎᒡᓗ ᐃᓕᓴᐃᔨᓂᒃ 

ᖃᐅᑕᒫᑦᑎᐊᖅ ᑐᓴᐅᒪᑎᖁᓪᓗᒋᑦ. ᑭᓪᓕᖏᑦ 

ᐃᓕᓐᓂᐊᖅᑕᖓᑕ ᖃᐅᔨᓴᖅᑕᐅᖃᑦᑕᕐᓗᑎᒃ 

ᐱᒻᒪᕆᐅᒻᒪᑦ ᐃᓪᓗᒌᒃᑎᑦᑎᓂᕐᒧᑦ 

ᐅᖃᓕᒫᕆᐅᖅᓴᖃᑦᑕᕐᓂᕐᒧᑦ ᑖᒃᑯᐊ ᐱᐅᓯᕆᔭᖏᑦ 

ᖃᐅᔨᓴᖅᑕᐅᖃᑦᑕᕐᓗᑎᒃ ᐃᓕᓐᓂᐊᖅᑏᑦ ᖃᓄᖅ 

ᐃᓕᓯᑎᒋᓯᖕᒪᖔᑕ ᐃᓕᓴᐃᔩᓪᓗ ᑖᔅᓱᒧᖓ 

ᑐᕌᒐᒃᓴᒥᖕᓂᒃ ᐊᑐᖃᑦᑕᕐᓗᑎᒃ ᐊᑐᓂ 

ᐃᓕᓐᓂᐊᖅᑎᓄᑦ.  

 

ᑐᕌᒐᒃᓴᕆᔭᕗᑦ ᓴᓐᖏᔪᓂᒃ ᐃᓕᓐᓂᐊᖅᑏᑦ 

ᑐᓐᖓᕕᖃᖁᔭᕗᑦ ᐱᓕᕆᔾᔪᑎᒃᓴᖃᖅᑎᑦᑐᑎᒍᑦ 

ᐃᑲᔪᖅᑐᐃᓪᓗᑕ ᐃᓕᓴᐃᔨᓂᒃ. ᑕᐃᒪᓐᓇ. ᐱᐅᔪᓂᒃ 

ᐃᓕᓴᐃᔾᔪᑎᖃᕈᓐᓇᕐᓂᐊᕐᒪᑕ ᐃᓕᓐᓂᐊᖅᑎᓄᑦ 

ᐊᒻᒪᓗ ᑎᓕᐅᕐᓗᒋᑦ ᓯᕗᒧᐊᑦᑎᐊᕐᓂᐊᕐᒪᑕ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓕᖅᑎ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 058 - 4(2): 

ᐱᒃᑯᒋᔭᐅᓂᖓ ᐃᖅᑲᓇᐃᔭᓚᐅᖅᑐᑦ 

ᐊᕐᕌᒍᓂᑦ 30-ᓂᒃ ᓄᓇᕗᑦ ᒐᕙᒪᒃᑯᖓᓐᓂ 

(ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

 

ᐃᑉᐸᒃᓴᖅ ᐅᓐᓄᒃ, ᐅᓐᓇᐊᖅ ᐃᑉᐸᒃᓴᖅ 

ᖁᕕᐊᓱᒃᐸᒃᑐᐊ ᐅᓐᓄᐊᖅ. ᑖᑉᑯᓄᖓ 

ᐃᓚᐅᖃᑕᐅᒐᒪ. ᕼᐊᕙᒃᑏᑦ ᒐᕙᒪᒃᑯᑦ 

ᕼᐊᕙᒃᑎᖏᓐᓂᒃ ᑖᑉᑯᐊᓗ ᕼᐊᕙᖁᑦᑐᒋᑦ. 30 

ᐅᑭᐅᓂᒃ ᕼᐊᕙᖁᑦᑐᒋᑦ ᑖᑉᑯᐊ ᐃᓚᐅᖃᑕᐅᒐᒪ 

ᐅᓐᓄᐊᖅ. ᑖᑉᑯᐊ ᐃᓚᐃᑦ, ᒫᓃᑦᑐᑎᒃ ᐃᒡᓗᑦᑎᓐᓂ 

ᖁᔭᓇᖅᐱᐊᕈᒪᔭᒃᑲ ᐊᒃᓱᑦ 30-ᓂᒃ ᐅᑭᐅᓂᒃ 

ᕼᐊᕙᖁᑦᑎᐊᖅᑐᐃᑦ ᐃᑲᔪᖅᐸᖕᒪᑕ ᐃᓄᖕᓂᒃ 

ᐃᓅᖃᑎᑉᑎᓐᓂᒃ ᓄᓇᕗᒻᒥ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᑐᓐᓂᖅᑯᓯᐊᖅᓯᒪᔪᑦ 

ᓄᓇᕗᒻᒥ ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔭᖃᑦᑕᖅᓯᒪᔪᑦ 

ᐊᑯᓂ ᓯᕕᑐᔪᒧᑦ ᐃᖅᑲᓇᐃᔭᖅᑎᐅᔪᑦ ᑖᒃᑯᐊ 

ᐊᔾᔪᒥᓇᑦᑎᐊᖅᑐᑦ ᓯᕗᓕᖅᑎᐅᓪᓗᑎᒃ 

ᐃᖅᑲᓇᐃᔭᕐᕕᑦᑎᓐᓂ.  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒐᕙᒪᕗᑦ ᐃᓐᓇᕈᖅᐸᓪᓕᐊᑎᓪᓗᒍ, 

ᐊᖏᓪᓕᕙᓪᓕᐊᑎᓪᓗᒍ ᐊᒻᒪ 

ᐃᓕᓐᓂᐊᖅᑎᑦᑎᖃᑦᑕᖅᑎᓪᓗᒍ. ᐅᑉᐱᕈᓱᑦᑐᖓ 

ᑖᒃᑯᐊ ᑕᐃᒪᓐᓇ ᓇᓛᒎᖅᑐᓂᑦ ᓴᖅᑭᖅᐸᓪᓕᐊᔪᓂᑦ 

ᑕᑯᖃᑦᑕᕐᓂᐊᕋᑦᑕ. ᐃᖅᑲᓇᐃᔭᖅᑏᓪᓗ 

ᐅᓄᖅᓯᕙᓪᓕᐊᓗᑎᑦ, ᐅᕙᑦᑎᓐᓄᑦ 

ᐃᖅᑲᓇᐃᔭᕈᒪᔪᑦ.  

 

ᐅᖃᖅᑎ, ᐅᓪᓗᒥ ᐃᖅᑲᓇᐃᔭᖅᑏᑦ ᐃᓕᓴᕆᔭᒃᑲ 

ᐊᕐᕌᒍᑦ 30 ᐅᖓᑖᓄᑦ ᐃᖅᑲᓇᐃᔭᖅᓯᒪᓕᖅᑐᑦ, 

ᐅᑯᐊ: 

 

ᓖᓇ ᒥᑦᑐᒃ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᒥᓕ ᖁᓕᑦᑖᓇ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᒐᐃᐅᓪ ᕋᑦᐹ (ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ) 

ᑎᒥᐅᕆᐊᔅ ᓴᐃᒪᐅᑦ, 

(ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ) 

 

ᐅᖃᖅᑎ, ᖁᕕᐊᓱᒃᑎᐊᖅᑐᖓ ᐃᓕᓴᖅᓯᔭᕆᐊᔅᓴᖅ 

ᐅᑯᓂᖓ ᐃᖅᑲᓇᐃᔭᖅᑎᓂᑦ, 35 ᐅᖓᑖᓄᑦ 

ᐃᖅᑲᓇᐃᔭᖅᓯᒪᔪᑦ: 

 

ᑎᕌᖅ ᐹᕐ (ᓄᓇᕗᑦᒥ ᓯᓚᑦᑐᖅᓴᕐᕕᒻᒥ) 

ᒥᐊᕆ ᐊᓚᓐ ᑖᒪᔅ (ᓄᓇᕗᑦᒥ ᓯᓚᑦᑐᖅᓴᕐᕕᒻᒥ) 

ᓗᐊᕐᓐ ᓚᕕ (ᕼᐋᒻᓚᓕᕆᔨᒃᑯᑦ) 

 

ᐅᖃᖅᑎ, ᐊᓱᐃᓪᓛᑲᓐᓂᖅ ᖁᔭᓪᓕᑦᑎᐊᖅᐳᒐ 

ᐃᓘᓐᓇᖏᓐᓂᑦ ᐃᖅᑲᓇᐃᔭᖅᑎᓄᑦ, 

ᐊᖏᖅᓯᒪᑦᑎᐊᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᕆᐊᔅᓴᖅ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ.  ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᒥᔅᑐ ᐲᑕᓴᓐ.  

 

ᐊᖓᔪᖅᑳᑉ ᐅᖃᐅᓯᖓ 059 - 4(2): 

ᐱᒃᑯᒋᔭᐅᓂᖏᑦ ᐃᖅᑲᓇᐃᔭᖅᓯᒪᔪᓄᑦ 

ᐊᕐᕌᒍᓄᑦ ᐊᕙᑎᑦ ᐅᖓᑖᓄᑦ ᓄᓇᕗᑦ 

ᒐᕙᒪᒃᑯᖓᓐᓂ (ᐲᑕᓴᓐ) 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓪᓛᒃᑯᑦ ᓄᓇᕗᑦᒥᐅᑦ, ᐊᒻᒪᓗ  

ᐃᖃᓗᑦᑑᑦᑎᐊᕐᒥᐅᑦ. 

 

ᑕᐃᒪ ᐃᓕᓴᖅᓯᓚᐅᕋᑦᑕ ᐅᓐᓄᒃ ᐊᑯᓂ 

ᐃᖅᑲᓇᐃᔭᖅᓯᒪᔪᓂᑦ ᒐᕙᒪᒃᑯᓐᓄᑦ. ᐅᓐᓄᒃ 

ᑲᑎᓐᖓᓂᕆᔭᕗᑦ ᑖᓐᓇ 20-ᓗᐊᖅᑐᓂᑦ 

ᐊᕙᑎᐅᓗᐊᖅᑐᓂᒃ ᐊᕐᕌᒍᓂᑦ ᐃᖅᑲᓇᐃᔭᖅᓯᒪᔪᓂᑦ 

ᐃᓕᓴᖅᓯᓚᐅᕋᑦᑕ. ᑕᕝᕙᓃᓚᐅᕐᖓᑕ ᓄᓇᕗᑦ 

ᓴᖅᑭᖅᑕᐅᑎᓪᓗᒍ ᑕᒫᓂᓚᐅᕐᖓᑕ 

ᑕᑯᓐᓈᖏᓐᓇᓂᐊᖅᑐᑎᓪᓗ ᐱᕈᖅᐸᓪᓕᐊᑎᓪᓗᒍᑦ 

ᓄᓇᕗᑦ.  

 

ᒫᓐᓇ ᑖᒃᑯᐊ ᐅᐱᒋᓚᕗᑦ, ᐊᕙᑎᐅᓗᐊᖅᑐᓂᑦ 

ᐃᖅᑲᓇᐃᔭᖅᓯᒪᔪᑦ ᒐᕙᒪᒃᑯᓐᓄᑦ. ᑖᒃᑯᐊ: 

 

ᓗᐃᔅ ᕕᓕᐅᕆᑎ (ᓄᓇᕗᑦᒥ ᓯᓚᑦᑐᖅᓴᕐᕕᒻᒥ) 

ᔭᐃᐱᑎ ᕈᐃ (ᒪᓕᒐᓕᕆᔨᒃᑯᑦ) 

ᒥᐊᕆ ᒪᓂᖅ (ᐋᓐᓂᐊᖅᑐᓕᕆᔨᒃᑯᑦ) 

ᒫᑕ ᐅᐃᓕ (ᐋᓐᓂᐊᖅᑐᓕᕆᔨᒃᑯᑦ) 

ᐅᓘᑕ ᑯᓗᓛᖅ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᔫᓕᐊ ᑕᐅᑐᐊᕐᔪᒃ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᒥᐅᕆ ᕙᓐᑐᕐ (ᐋᓐᓂᐊᖅᑐᓕᕆᔨᒃᑯᑦ) 

ᔪᐊᔾ ᑯᓄᒃ (ᐊᕙᑎᓕᕆᔨᒃᑯᑦ) 

ᑖᕝᓂ ᑳᕗᕋᓐᑕᓐ (ᐋᓐᓂᐊᖅᑐᓕᕆᔨᒃᑯᑦ) 

ᔫᐋᓐ ᑎᒡᓈᕐᑦ (ᐋᓐᓂᐊᖅᑐᓕᕆᔨᒃᑯᑦ) 

ᑳᑎ ᕉᔅ (ᐋᓐᓂᐊᖅᑐᓕᕆᔨᒃᑯᑦ) 

ᓚᕕᓂᐊ ᓇᒻᒪᓕᒃ (ᐋᓐᓂᐊᖅᑐᓕᕆᔨᒃᑯᑦ) 

ᑲᓇᑎᔅ ᐃᓪᓚᐅᑦ (ᐋᓐᓂᐊᖅᑐᓕᕆᔨᒃᑯᑦ) 

ᒥᐊᕆ ᕘᕐᓐ (ᐋᓐᓂᐊᖅᑐᓕᕆᔨᒃᑯᑦ) 

ᓄᐊ ᑕᓱᒐᖅ (ᐋᓐᓂᐊᖅᑐᓕᕆᔨᒃᑯᑦ) 

ᕼᐊᓚᒃ ᕙᓐᔪᕐᒪᓐ (ᐋᓐᓂᐊᖅᑐᓕᕆᔨᒃᑯᑦ) 

ᐅᓘᑕ ᐅᓛᔪᖅ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᐊᒻᒪᓗ ᔩᓂ ᒥᑦᑐᒃ (ᐱᕙᓪᓕᐊᔪᓕᕆᔨᒃᑯᓐᓄᑦ) 

 

ᒐᕙᒪᒃᑯᑦ ᐅᖃᕈᑎᓪᓗᒋᑦ ᑖᒃᑯᐊᑦᑕᐅᖅ 

ᐅᐱᒋᔪᒪᒻᒥᒐᒃᑭᑦ ᐃᖅᑲᓇᐃᔭᖅᑏᑦ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᓯᒪᓕᖅᑐᑦ ᐊᕐᕌᒍᓂᑦ 25-ᓂᒃ 

ᒐᕙᒪᒃᑯᓐᓄᑦ: 

 

ᑳᑎᓖᓐ ᐅᑉᐱᒃ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᓰᓚ ᑯᓗᓛᖅ (ᒐᕙᒪᐅᖃᑎᒌᑦᑐᓕᕆᔨᒃᑯᑦ) 

ᐊᐃᕇᓐ ᑕᒍᓐᓈᖅ (ᐊᕙᑎᓕᕆᔨᒃᑯᑦ) 

ᓲᓵᓐ ᐅᐃᓪᒃ (ᑮᓇᐅᔭᓕᕆᔨᒃᑯᑦ) 

ᐃᐊᑦᐅᐃᓐ ᔭᐃᐱᑎ (ᕼᐋᒻᓚᓕᕆᔨᒃᑯᑦ) 

ᕆᑦᓱᕐᑦ ᐋᕐᒻᓱᑦᕌᖕ (ᓄᓇᕗᑦᒥ ᓯᓚᑦᑐᖅᓴᕐᕕᒻᒥ) 

ᒐᓚᓐ ᕼᐃᒋᓐᔅ (ᕼᐋᒻᓚᓕᕆᔨᒃᑯᑦ) 

ᓇᐅᓪᓚᖅ ᐊᕐᓇᖅᑯᖅ (ᐃᓕᖅᑯᓯᓕᕆᔨᒃᑯᑦ) 

ᔮᒃ ᕗᐊᑦᑎᐊᐃ (ᒪᓕᒐᓕᕆᔨᒃᑯᑦ) 

ᔪᐊᓇ ᖁᐊᓴ (ᐃᓕᖅᑯᓯᓕᕆᔨᒃᑯᑦ) 

ᑲᓚᑦ ᔪᕌᕐᑦ-ᖃᒪᓂᖅ (ᐋᓐᓂᐊᖅᑐᓕᕆᔨᒃᑯᑦ) 

ᕉᓯ ᖁᓪᓗᐊᓕᒃ (ᐋᓐᓂᐊᖅᑐᓕᕆᔨᒃᑯᑦ) 

ᒦᑲ ᐊᓕᕙᖅᑕᖅ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᔩᑎᑕ ᑲᓪᓗᖅ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

ᔪᐊᐱ ᕿᓕᖅᑎ (ᐋᓐᓂᐊᖅᑐᓕᕆᔨᒃᑯᑦ) 

ᐋᐱᐊ ᓴᐅᓪᓗᐊᐱᒃ (ᐋᓐᓂᐊᖅᑐᓕᕆᔨᒃᑯᑦ) 

ᔪᐃᓕ ᑑᕐᖓᖅ (ᐃᓕᓐᓂᐊᖅᑐᓕᕆᔨᒃᑯᓐᓄᑦ) 

 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᓐᓄᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᐱᖁᔭᕐᔪᐊᓕᐅᖅᑎᑯᓐᓂ 

ᐃᖅᑲᓇᐃᔭᖅᑏᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ 

ᖃᐅᔨᒪᔭᐅᔭᕇᕐᖓᑕ ᐃᓚᖏᓐᓄᑦ, ᐊᒻᒪ ᐃᓚᒃᑲᓗ 

ᑕᒫᓂ ᐃᑉᐱᒍᓱᑦᑎᐊᕐᓂᖃᓪᓚᕆᒻᒪᑕ ᐅᖃᖅᑎᐅᑉ 

ᐊᓪᓚᕕᖓᓂᑦ. ᐊᒻᒪᑦᑕᐅᖅ ᑕᐃᒫᒃ ᐅᕙᖓᓗ  

ᐅᑉᐱᕈᓱᓐᓂᖃᑦᑎᐊᓪᓚᕆᒻᒥᔪᖓ ᐃᕝᕕᑦ 

ᐊᓪᓚᕝᕕᖓᓂᑦ ᐃᖅᑲᓇᐃᔭᖅᑎᓯᓐᓂᒃ. 

 

ᑕᐃᒪ ᒫᓐᓇᕈᓗᒃ ᖃᐅᔨᑎᑕᐅᓯᒪᓕᕋᑦᑕ ᓯᕗᓕᖅ, 

ᑲᓇᑕᐅᑉ ᓯᕗᓕᖅᑎᐅᕕᓪᓚᕆᖓᓂᑦ. 

 

ᑕᒫᓂ ᒐᕙᒪᖃᖅᑎᓪᓗᑕ, ᒥᔅᑕ ᕕᑯᕐᔅ ᑕᐃᓐᓇ 

ᐃᖅᓱᖅᑎᖓᑦ ᐃᓕᓴᕆᒍᒪᔭᕋ, ᐊᒻᒪᑦᑕᐅᖅ 

ᐃᖅᓱᖅᑎᕗᑦ ᑖᓐᓇ ᓴᐃᒪᓂᖅ ᕿᓚᕝᕙᖅ 

ᐅᐊᑦᑎᖃᑦᑕᕐᖓᑦ ᐅᕙᒍᑦ ᑲᑎᒪᓂᖏᓐᓂᑦ ᖃᐅᑕᒫᑦ. 

 

ᑕᐃᒪ ᑲᓇᑕᒥ ᓇᒥᕈᓘᔭᖅ ᒪᓕᒐᓕᐅᕐᕕᓐᓂᑦ 

ᒪᓕᒐᓕᐅᕐᕕᑐᐊᓂᓪᓗ ᐅᐊᑦᑎᖃᖃᑦᑕᕐᖓᑕ 

ᐸᓖᓯᒃᑯᓐᓂ ᖃᓄᐃᑦᑐᕈᓘᔭᕐᓂᓪᓗ ᐅᐊᑦᑎᓂᒃ. 

 

ᒫᓐᓇ ᐃᓕᓴᖅᓯᒍᒪᒻᒥᒐᒪᑦᑕᐅᖅ ᕿᐸᓐᓂᖅ 

ᐃᔨᑦᓯᐊᕐᒥᒃ ᐃᖃᓗᒻᒥᐅᖅ. ᑖᓐᓇ ᐸᓖᓯᒃᑯᓐᓂᑦ 

ᐅᐊᑦᑎᐅᖃᑕᐅᑎᑕᖅ ᒪᓕᒐᓕᐅᕐᕕᔾᔪᐊᖓᓂ 

ᐋᑐᐊᒥ. ᑕᑲᓇᓃᖃᑕᐅᓚᐅᖅᑐᖅ 

ᖁᑭᐊᔪᖅᑕᓕᐊᓗᑎᓪᓗᒍ. ᖁᕕᐊᓱᑦᑐᖓ ᑕᐃᓐᓇ 

ᖃᓄᐃᓐᖏᒻᒪᑦ ᐅᖃᐅᓯᕆᒍᓐᓇᖅᑕᕋ ᒫᓐᓇᓗ 

ᐃᓕᓴᕆᒍᒪᓪᓗᒍ. ᓄᓇᕗᒻᒧᑐᐊᖅ 

ᐱᔨᑦᑎᖅᓯᒪᓐᖏᒻᒪᑦ ᑲᓇᑕᓕᒫᒧᑦ ᐱᔨᑦᑎᖅᓯᒪᒻᒪᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖑᖅ, ᒥᔅ ᐊᖕᓇᑲᖅ. 

ᐋᓐᓂᐊᕖᑦ ᑲᑎᒪᔨᖃᕐᓂᖏᑕ ᐱᐅᓂᖏᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓛᒃᑯᑦᑕᐅᖅ ᐃᓘᓐᓇᓯ ᐅᖃᕆᐊᓚᐅᓐᖏᓂᓐᓂ 

ᐅᐱᒍᓱᒍᒪᓪᓚᕆᒃᑲᒪ ᑖᒃᑯᓂᖓ ᐊᑯᓂᐊᓗᒃ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᓯᒪᔪᓂᒃ ᐱᔾᔪᓯᐊᓚᐅᖅᑐᓂᒃ. 

ᖁᔭᓐᓇᒦᒃ. 

 

ᐅᖃᖅᑏ, ᒫᓐᓇ ᐅᖃᐅᓯᖃᓐᖑᓱᒃᑲᒪ 

ᐋᓐᓂᐊᖅᑕᐅᓕᓕᕆᓂᕐᒥ ᒥᓂᔅᑕ 

ᑕᕝᕙᓃᓐᖏᑦᑑᒐᓗᐊᖅ ᑭᓯᐊᓂ 

ᑲᔪᓯᒋᐊᑦᑎᐊᒻᒪᕆᓐᖑᓱᒃᑲᒪ.  

 

ᐅᓪᓗᒥ ᓂᑯᕕᑉᐳᖓ ᑲᔪᖏᖅᓴᐃᒃᑯᓐᓂᕈᒪᓪᓗᖓ 

ᒐᕙᒪᑦᑎᓐᓂᒃ ᐋᖅᑮᖁᔨᓪᓗᖓ 

ᑲᑎᒪᔨᕐᔪᐊᖑᒐᔭᖅᑐᓂᒃ ᕿᑭᖅᑕᓂ ᐋᓐᓂᐊᕕᖓᓄᑦ. 

 

ᐅᖃᖅᑏ, ᒪᐃᖑᑎᓪᓗᒍ ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯᑦ ᐋᓐᓂᐊᖅᑕᐅᓕᕆᔨᒃᑯᑦ 

ᒥᓂᔅᑕᖓᑦ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᖔᑕ 

ᐋᓐᓂᐊᕕᒻᒧᑦ ᑲᑎᒪᔨᕐᔪᐊᓂ ᓴᖅᑮᒐᓱᓐᓂᕐᒥ. ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐃᖅᑲᓇᐃᔭᖅᑎᖏᓐᓄᒡᒎᖅ 

ᕿᒥᕐᕈᐊᖅᑕᐅᑎᓐᓂᐊᕐᖓᒍ. ᐅᖃᖅᑏ, 

ᓇᓗᓐᖏᑎᐊᖅᑐᖓ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᖃᐅᔨᓯᒪᒐᔭᖅᑐᒃᓴᐅᓕᕐᖓᑕ ᓱᒻᒪᑦ 

ᐱᐅᓂᖅᓴᐅᒐᔭᕐᒪᖔᑦ, ᐱᐅᓂᖅᓴᐅᒐᔭᕐᖓᑦ 

ᑲᑎᒪᔨᕐᔪᐊᖅᑖᖅᑲᑕᒃ ᐋᓐᓂᐊᕕᒃ.  

 

ᖃᐅᔨᒪᔪᒍᑦᑕᐅᖅ ᐅᖃᖅᑏ, ᑖᒃᑯᐊ ᑮᓇᐅᔭᓄᑦ 

ᑐᒃᓯᕋᐅᑏᑦ ᕿᒥᕐᕈᐊᖅᑐᒋᑦ ᓄᑖᑦ ᐊᓐᓂᐊᕕᒻᒧᑦ 

ᓱᓇᑯᑖᑦ ᐊᑭᑐᔪᕐᔪᐊᕌᓗᒍᓐᓇᕐᖓᑕ. ᐋᓐᓂᐊᕕᒻᒥ 

ᐃᒻᒥᒃᑰᖅᑐᓂᒃ ᑲᑎᒪᔨᕐᔪᐊᖃᖅᑲᑕ ᑮᓇᐅᔭᓂᒃ 

ᓄᐊᓴᐃᒍᓐᓇᖅᓯᒐᔭᕐᖓᑕ 

ᓱᓇᑯᑖᖅᑖᕈᑎᔅᓴᕈᓗᔭᖏᓐᓂᒃ ᐊᓐᓂᐊᕕᒻᒧᑦ.  

 

ᑕᐃᒫᒃ ᑕᕝᕙ ᒐᕙᒪᒃᑯᑦ ᓱᒃᑲᐃᑦᑐᕕᔾᔪᐊᕌᓗᒻᒥᒃ 

ᐊᐅᓚᓂᖃᓲᖑᒻᒪᑕ ᐊᓐᓂᐊᕕᒻᒧᑦ 

ᑲᑎᒪᔨᕐᔪᐊᖃᕐᓂᖅ ᒥᑭᓪᓕᑎᕆᒍᓐᓇᕋᔭᕐᖓᑦ 

ᐊᓪᓚᕕᒻᒥ ᑲᒪᒋᔭᐅᒋᐊᖃᕐᓂᐊᓗᒋᕙᑦᑕᖏᓐᓂᑦ 

ᐊᒻᒪᑦᑕᐅᖅ ᐅᐸᓗᓗᐊᓐᖏᓪᓗᑎᒃ 

ᓱᒋᐊᒃᓴᕈᓐᓇᖃᑦᑕᕋᔭᕐᖓᑕ ᓱᒋᐊᖅᑕᐅᔭᕆᐊᓕᓐᓂᒃ.  

 

ᐅᖃᖅᑏ, ᑲᑎᒪᔨᕐᔪᐊᖅ ᐊᐅᓚᑦᑎᐊᖅᑐᐃᑦ 

ᑕᒫᓐᖓᓲᖑᒻᒪᑕ ᓇᑭᕈᓗᔭᖅ. ᑕᒫᓂᒥᐅᑕᕐᓂᒃ 

ᖃᐅᔨᒪᓂᓕᓐᓂᒃ ᐃᓕᓐᖓᓂᓕᓐᓂᒃ 

ᓇᒻᒥᓂᖃᐅᑎᒥᓗ ᐊᐅᓚᓂᕐᒥᒃ ᖃᐅᔨᒪᔪᓂᒃ 

ᓄᓇᕗᒻᒥᐅᓕᒫᑦᑎᐊᖅ ᐃᑲᔪᖅᑕᐅᒍᓐᓇᕋᔭᕐᖓᑕ 

ᑕᐃᒪᐃᑦᑐᒥᒃ ᐃᑲᔪᖅᑎᑖᕈᑦᑕ ᖁᑦᑎᓂᖅᓴᒥᒃ  

ᐋᓐᓂᐊᖅᑕᐃᓕᓕᕆᓂᕐᒥᒃ ᐱᔨᑦᑎᕋᐅᑎᓂᒃ 

ᓴᖅᑮᒍᓐᓇᕐᓗᑕ. 

 

ᓈᒻᒪᓈᓕᖅᑲᑦ ᐊᐱᖅᓱᑲᓐᓂᕐᓂᐊᖅᑐᖓ ᑕᒪᓐᓇ 

ᐱᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 131 - 4(2): 

ᐱᒃᑯᒋᔭᐅᓂᖓ ᓄᐊ ᑯᓗᓛᖅ ᒪᐃᑯᓪ 

(ᔪᐊᓇᓯ) 

ᔪᐊᓇᓯ: ᑐᓐᖓᓱᒋᑦᓯ ᑕᕝᕗᖓ ᓈᓚᒋᐊᖅᑐᖅᓯᒪᔪᑦ. 

ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᕗᖓ ᐅᐱᒋᔪᒪᓪᓗᒍ 

ᐃᓕᓴᕆᔪᒪᓪᓗᒍᓗ ᓄᐊ ᑯᓗᓛᖅ ᒪᐃᑯ, 

ᑭᒻᒥᕈᕐᒥᐅᑕᖅ. ᐃᓄᖕᒥᒃ ᐱᐅᓕᑦᓯᓚᐅᕐᓂᖓᓂᒃ 

ᔮᓃᓕ ᔪᑎᐊᒥᒃ, ᐃᐱᑲᓴᓚᐅᖅᑎᓪᓗᒍ ᐃᒫᓂ 

ᓄᓇᓕᖓᑦᑕ ᓯᓚᑎᑦᓯᐊᖓᓂ.  

 

ᐅᖃᖅᑎᑦᑎᔩ, ᑖᒃᑯᐊᒎᖅ ᐊᖑᑏᒃ 

ᐊᖑᓇᓱᒋᐊᖅᓯᒪᓪᓗᑎᒃ ᔮᓃᓕᒃᑯᒃ, ᓄᐊᒃᑯᒃ 

ᐃᓚᒋᔭᐅᖃᑕᐅᓪᓗᑎᒃ ᖁᓖᑦ ᐊᕐᕌᒍᑐᐃᓐᓇᐃᑦ 

ᐊᓂᒍᖅᓯᒪᓕᖅᑐᑦ. ᑖᒃᑯᐊᒎᖅ 

ᐊᖑᓇᓱᒋᐊᖃᑎᒋᔭᖏᑦ ᓄᓈᑲᐃᓐᓇᓚᐅᕐᒪᑎᒃ 

ᐱᓱᕋᔮᒋᐊᖅᑐᖅᓯᒪᓪᓗᑎᒃ ᔮᓂᓕᒃᑯᒃ ᓄᐊᒃᑯᒃ 

ᐅᒥᐊᕐᒦᖏᓐᓇᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᑭᓴᖅᓯᒪᑎᓪᓗᒋᑦ ᓄᓇᒧᑦ 

ᖃᓂᒃᑑᒐᓗᐊᖅᑐᑎᒃ ᔮᓃᓕ ᐃᓛᓂᐅᖏᑦᑑᒐᓗᐊᖅ 

ᐃᒫᓄᑦ ᐃᒫᕋᒥ ᑕᕝᕗᖓ ᓂᓪᓚᓱᑦᑐᐊᓗᒻᒧᑦ. 

ᓄᐊᒧᓪᓗ ᓂᔅᓯᒧᑦ ᐊᑐᖅᓱᓂ ᑖᓐᓇᓗ ᓄᐊ 

ᐳᐃᔾᔪᕋᕈᓐᓇᑦᓯᐊᕋᓂᓗ ᓂᒃᓯᒥᒃ ᐊᑐᕋᓱᐊᓚᐅᕐᒪᑦ. 

ᐅᖃᖅᑎᑦᑎᔩ, ᓄᐊᒎᖅ ᑖᑦᓱᒪᓐᖓᑦ ᓂᔅᓯᒥᒃ 

ᐃᓛᓂᐅᖏᑐᖅᑕᐅᖅ ᑲᑕᐃᓯᓚᐅᕐᒪᑦ ᑖᑦᓱᒧᖓ 

ᐱᐅᓕᑦᓯᒐᓱᐊᕋᓗᐊᖅᓱᓂ ᔮᓃᓕᒥᒃ. ᐊᒻᒪ ᔮᓃᓕ 

ᑐᓂᒍᓐᓇᓚᐅᕐᒪᒍ ᑖᓐᓇ ᓂᔅᓯᒃ ᐃᒫᓃᒐᓗᐊᖅᑐᓂ 

ᐅᒥᐊᕐᒧᑦ ᐃᑭᑎᒍᓐᓇᖅᓱᓂᐅᒃ.  

 

ᐅᖃᖅᑎᑦᑎᔩ, ᑖᓐᓇᒎᖅ ᔮᓃᓕ ᓄᓇᒧᑦ 

ᐳᐃᔾᔪᕋᓱᐊᖅᑐᕕᓂᐅᒐᓗᐊᖅᑐᓂ ᑭᓯᐊᓂ ᖃᐅᔨᒐᒥ 

ᑎᑭᔾᔮᓐᖏᓐᓇᒥ ᐅᑎᕆᐊᓯᓚᐅᕐᒪᑦ ᐅᒥᐊᕐᒧᑦ  

ᐳᐃᔾᔪᕋᓱᐊᒡᒐᖅᑐᓂ. ᐊᓱᐃᓛᒃ ᓄᐊ ᐅᒥᐊᕐᒧᑦ 

ᐃᑭᑎᒍᓐᓇᖅᓯᕈᓗᔭᕐᒪᒍ. 

 

ᐅᖃᖅᑎᑦᑎᔩ, ᐅᐱᒋᖃᓯᐅᑎᓚᐅᓐᖓ ᓄᐊᒥᒃ 

ᑖᑦᓱᒥᖓ ᔮᓃᓕᒥᒃ ᐱᐅᓕᑦᓯᓚᐅᕐᓂᖓᓄᑦ ᐊᒻᒪᓗ 

ᖁᔭᒋᕙᕋ ᐃᓅᖃᑎᒥᓂᒃ ᐃᑉᐱᒍᓱᓚᐅᕐᓂᖓᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ. 

ᑐᓄᓂᕐᒥ ᑲᑐᔾᔨᖃᑎᒌᓐᓂᖃᑦᑎᐊᕐᓂᖅ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᓪᓗ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᑐᓴᕈᒥᓇᖅᑐᓂᒃ ᑐᓴᖃᑦᑕᐅᑎᓕᕆᓂᒻᒧᑦ ᑕᑉᐹᓂ 

ᑐᓄᓂᕐᒥ. 

 

ᐅᖃᖅᑏ, ᑕᒪᓂ ᑕᐃᒪ ᐱᓇᓱᐊᕈᓯᐅᔪᒥᒃ 

ᐅᖃᐅᓯᖃᓚᐅᕋᒪ ᐃᓱᒫᓘᑎᖃᖅᑐᖓᓗ 

ᐃᓱᒫᓘᑎᒋᔭᑦᑎᓐᓂᒃ ᑐᓴᖃᑦᑕᐅᑎᓕᕆᓂᒻᒧᑦ 

ᑕᑉᐹᓂ ᓂᕈᐊᖅᑕᐅᓯᒪᕕᒋᔭᓐᓂᒃ. ᑭᓯᐊᓂ ᐅᓪᓗᒥ 

ᐅᖃᐅᓯᕆᔪᒪᔭᕋ ᑐᑭᓕᐅᑎᔪᒪᓪᓗᒍ 

ᐱᓕᕆᖃᑎᒌᑦᑎᐊᕌᖓᑦᑕ ᑭᓱᑐᐃᓐᓇᕐᒥᒃ ᐱᐅᔪᒥᒃ 

ᓴᖅᑭᑦᑐᖃᕈᓐᓇᕐᒪᑦ. 

 

ᐅᓄᖅᑐᒻᒪᕆᐋᓗᐃᑦ ᓄᓇᕗᒻᒥᐅᑦ ᓱᓕ ᐃᓅᓯᖃᒻᒪᑕ 

ᐊᖑᓇᓱᓐᓂᕐᒥᓪᓗ ᐊᐅᓚᖃᑦᑕᓐᓂᕐᒥᒃ. ᑭᓯᐊᓂ 

ᐅᓪᓗᒥ ᓯᓚ ᐊᓯᔾᔨᖅᐸᓪᓕᐊᑎᓪᓗᒍ 

ᐊᓯᔾᔨᑳᓚᖃᑦᑕᓕᖅᑎᓪᓗᒍᓗ ᐃᓛᓐᓂᑦ ᑕᒪᓐᓇ 

ᐊᖑᓇᓱᒃᑎᓄᑦ ᐊᒃᓱᕈᓐᓇᓪᓚᕆᓲᖑᒻᒪᓐ 

ᑐᓴᐅᒪᖃᑦᑕᐅᑎᓇᓱᒃᑲᓗᐊᖅᑐᑎᓪᓗ ᓯᓚ  

ᐊᓯᔾᔨᑳᓪᓚᖃᑦᑕᓕᖅᑎᓪᓗᒍ, ᐱᓗᐊᖅᑐᒥᒃ 

ᑐᐊᕕᓐᓇᖅᑐᖅᑲᖅᐸᑦ. 

 

 

ᐅᖃᖅᑏ, ᐆᒥᖓᓕ ᐅᖃᕈᒪᔪᖓ 

ᑐᓴᖅᑎᑦᑎᔪᒪᓪᓗᖓᓗ ᖁᕕᐊᓱᓪᓚᕆᒃᑲᑦᑕ 

ᑐᓄᓂᕐᒥᐅᑎᒍᑦ ᒥᑦᑎᒪᑕᓕᒻᒥᐅᑎᒍᓪᓗ ᐱᓗᐊᖅᑐᒥᒃ 

ᑖᒃᑯᓂᖓ ᓴᖅᑭᑕᐅᕋᑖᓚᐅᖅᑐᓂᒃ 

ᓈᓚᐅᑎᐊᓛᖑᓂᕋᖅᑕᑦᑎᓐᓂᒃ VHF Radio-

ᖑᓂᕋᖅᑕᐅᔪᑦ ᖃᓪᓗᓈᑎᑐᑦ. ᐅᖃᖅᑏ, ᑖᒃᑯᐊ 

ᐊᑐᖅᑕᐅᖃᑦᑕᓕᖅᑐᑦ ᓈᓚᐅᑎᐊᓛᑦ 

ᐱᔪᓐᓇᖅᑎᑦᑎᒻᒪᑕ ᐅᒥᐊᖅᑐᖅᓯᒪᔪᓂᓪᓗ 

ᐱᓗᐊᖅᑐᒥᒃ ᓈᓚᐅᑎᕋᓛᓂᒃ 

ᐊᑐᕈᓐᓇᓕᖅᑎᑦᑎᓪᓗᑎᒃ 

ᐅᖓᓯᒌᒃᑐᒻᒪᕆᐋᓘᒐᓗᐊᖅᑐᑎᒃ ᐊᒻᒪᓗ ᑖᒃᑯᐊ 

ᑐᓴᐅᒪᖃᑦᑕᐅᑎᔪᓐᓇᖅᓯᓪᓗᑎᒃ 

ᑐᓴᐅᒪᑎᑦᑎᔪᓐᓇᖅᓯᓪᓗᑎᒡᓗ ᓄᓇᓕᓐᓃᑦᑐᓂᒃ 

ᐊᐅᓪᓚᖅᓯᒪᒐᓗᐊᖅᑐᑎᒃ. 

 

ᐱᓗᐊᖅᑐᒥᒃ ᐅᖃᖅᑏ, ᒐᕙᒪᓕᕆᔨᒃᑯᑦ ᑕᒪᑐᒧᖓ 

ᐃᓕᓴᕆᔪᒪᓪᓗᒋᑦ ᖁᔭᒋᔪᒪᓪᓚᕆᒃᑐᒋᓪᓗ 

ᑮᓇᐅᔭᖃᖅᑎᑦᑎᓚᐅᒻᒪᑕ. ᑖᒃᑯᐊᖑᓚᐅᖏᑉᐸᑕ 

ᑕᒪᓐᓇ ᑲᔪᓯᔪᓐᓇᕋᔭᓚᐅᖏᒻᒪᑦ. 

 

ᐊᒻᒪᑦᑕᐅᖅ ᐱᓗᐊᖅᑐᒥᒃ ᐅᑯᐊ ᐃᑲᔪᓚᐅᖅᑐᖅ 

ᐃᓕᓴᕆᔪᒪᓪᓚᕆᒃᑐᒋᑦ ᓄᓇᑦᑎᓐᓂᒥᐅᓪᓗ ᐊᒻᒪᓗ 

ᓄᓇᑦᑎᓐᓃᖏᑦᑑᒐᓗᐊᑦ. ᐅᑯᐊᖑᔪᑦ, ᕗᕋᐃᔭᓐ 

ᑯᓄᒃ, ᒫᖅᑎᓐ ᕕᓱᕐ ᐊᒻᒪᓗ ᕋᐳᑦ ᕼᐊᐅᕗᑦᔅ ᐊᒻᒪᓗ 

ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ, 

ᓄᓇᑦᑎᓐᓂᓗ ᒐᕙᒪᒋᔭᕗᑦ ᕼᐋᒻᓚᒃᑯᑦ, 

ᐅᑭᐅᖅᑕᖅᑐᒥ ᒐᕙᒪᑐᖃᒃᑯᑦ ᖃᐅᔨᓴᓐᓂᒻᒧᑦ 

ᐱᓕᕆᕝᕕᖓᑦ, ᐊᒻᒪᓗ ᒥᕐᖑᐃᓯᕐᕕᓕᕆᔨᒃᑯᑦ. 

 

ᐅᖃᖅᑏ, ᑕᒪᓐᓇ ᔫᓂᒥᑦ ᓴᖅᑭᑕᐅᓚᐅᖅᑎᓪᓗᒍ 

ᓄᓇᑦᑎᓐᓂ ᐱᐅᔪᓪᓚᕆᐋᓗᒻᒥ ᐊᑑᑎᖃᖅᓯᒪᖕᒪᑦ 

ᐊᑲᐅᓯᕚᓪᓕᐅᑎᓪᓚᕆᐅᓯᒪᒻᒪᑦ ᐱᓗᐊᖅᑐᒥᒃ 

ᐊᖑᓇᓱᒃᑎᖁᑎᑦᑎᓐᓄᑦ. ᑕᐃᒪᐃᒻᒪᑦ ᐅᕙᓃᑦᑐᓯᒍᑦ 

ᑕᒪᑐᒥᖓ ᖁᕕᐊᓱᖃᑎᒋᔪᒪᓪᓗᓯ ᐅᓪᓗᒥ ᑕᒪᓐᓇ 

ᐅᖃᕈᑎᒋᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒻᒧᑦ, ᒥᔅᑕ 

ᒪᐃᒃ. 

ᐊᑯᓂᒧᑦ ᐃᖅᑲᓇᐃᔭᕐᓂᕐᒧᑦ ᐃᓕᓴᕆᔭᐅᔪᐃᑦ 

(ᒪᐃᒃ) 

ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑰᖅᑐᖓ 

ᐸᖕᓂᖅᑑᒻᒥᐅᓂᒃ ᓄᓇᕗᒻᒥᐅᓂᓪᓗ. ᖁᔭᓐᓇᒦᒃ 

ᐱᕕᖃᖅᑎᑕᐅᒐᒪ ᒫᓐᓇ. 

 

ᓇᖏᖅᓯᔾᔪᑎᖃᓗᐊᖅᑐᖓᓕ ᑖᒃᑯᓄᖓ ᐅᓐᓄᒃ 

ᐃᓕᖅᑯᓯᐅᓚᐅᖅᑐᒥᒃ ᑕᒫᓂ ᐃᖃᓗᓐᓂ. ᑖᒃᑯᐊ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓯᒪᔪᐃᑦ 

ᐊᑯᓂᐅᓕᖅᑐᒥᒃ. ᑖᒃᑯᐊ ᐸᓐᓂᑑᒥᐅᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐅᓐᓄᒃ ᐃᓕᓴᕆᔭᐅᑦᑎᐊᓚᐅᕐᖓᑕ 

ᑖᒃᑯᐊ ᑭᒡᒐᑐᓪᓗᒋᑦ ᐸᓐᓂᖅᑑᒻᒥᐅᑉ ᐃᓄᖏᑦ 

ᓄᓇᓕᖓᓪᓗ ᑖᒃᑯᐊ ᑕᐃᔪᒪᒐᒃᑭᑦ. ᑖᒃᑯᐊ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᓯᒪᓕᖅᑐᐃᑦ ᐊᑯᓂᑦ. 

ᑖᒃᑯᐊᓗ ᐃᑲᔪᖅᓯᒪᓪᓚᕆᒻᒪᑕ ᐱᓕᕆᓂᒃᑯᑦ 

ᐃᖅᑲᓇᐃᔭᕐᓂᒃᑯᑦ ᐱᔨᑦᑎᖅᓯᒪᑦᑎᐊᖅᑐᑎᓪᓗ 

ᑕᐃᒪᐃᖃᑕᐅᒻᒪᑕ. 

 

ᐊᒻᒪᓗ ᑖᒃᑯᐊ ᑕᕝᕙᓃᑦᑐᑦ 

ᑐᓂᔭᐅᖃᓯᐅᔾᔭᐅᓚᐅᖅᑐᓐ  

ᐅᐱᒋᒃᑲᓐᓂᕈᒪᒋᓪᓗᒋᓪᓗ. ᐊᒻᒪ ᐃᓚᖏᑦ 

ᖃᐅᔨᒪᑦᑎᐊᖅᑐᒋᑦ ᑕᕝᕙᓂ ᑖᒃᑯᐊ 

ᑐᓂᔭᐅᓚᐅᖅᑐᓐ ᐸᓐᓂᖅᑑᒥ ᓄᓇᖃᖃᑦᑕᕐᓂᑰᒻᒪᑕ.  

 

ᐅᖃᖅᑎᑦᑎᔩ, ᐅᑯᐊ ᐃᓕᓴᕆᓗᐊᕈᒪᔭᒃᑲ ᐊᑎᖏᑦ 

ᑕᐃᑐᐃᓐᓇᕐᓗᒋᖑᓐᓃᑦ; ᔫᓕᐊ ᑕᐅᑐᐊᕐᔪᒃ, 

ᐊᕐᕌᒍᓂᑦ 20 ᐃᖅᑲᓇᐃᔭᖅᓯᒪᓕᖅᑐᖅ. ᒥᐊᕆ 

ᕙᓐᑐᕐ, ᐊᕐᕌᒍᓂᑦ 20 ᐃᖅᑲᓇᐃᔭᖅᓯᒪᒻᒥᔪᖅ. ᔩᓂ 

ᒥᑦᑐᒃ, ᐊᕐᕉᒍᓂᑦᑕᐅᖅ 20 ᐃᖅᑲᓇᐃᔭᖅᓯᒪᒻᒥᔪᖅ. 

ᐊᒻᒪ ᐊᕐᕌᒍᓂᑦ 25, ᐃᖅᑲᓇᐃᔭᖅᓯᒪᓕᖅᑐᖅ, ᒦᑲ  

ᐊᓕᕙᖅᑕᖅ, ᐊᒻᒪᓗ ᐋᐱᐊ ᓴᐅᓪᓗᐊᐱᒃ. 

ᐊᒻᒪᑦᑕᐅᖅ ᑖᓐᓇ ᐊᕐᕌᒍᓂᑦ 30-ᓂᑦ 

ᐃᖅᑲᓇᐃᔭᖅᓯᒪᓕᕐᒥᔪᖅᑕᐅᖅ ᒐᕙᒪᒃᑯᓐᓄᑦ, ᓖᓇ 

ᒥᑦᑐᒃ. ᑖᒃᑯᐊ ᐅᐱᒋᕙᒃᑲ, ᐊᒻᒪ ᐅᐱᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᐃᓪᓗᓕᒑᕐᔪᒧᓪᓗ, ᑖᒻ 

ᓴᒻᒧᖅᑑᖅ.  

ᑭᕙᓪᓕᕐᒥ ᐊᐅᔭᒃᑯᑦ ᐱᓐᖑᐊᖅᑐᐃᑦ 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐃᓛᒃ ᑕᐃᒃᑯᐊ 

ᐃᓪᓗᓕᒑᕐᔪᒻᒥᐅᑕᐅᖃᑎᒃᑲ ᐅᓪᓛᒃᑯᑦ, ᐊᒻᒪᓗ 

ᓄᓇᕗᑦᒥᐅᑦ. ᑭᓯᐊᓂ ᐅᓪᓗᒥ ᐃᓕᓴᖅᓯᔪᒪᔪᖓ 

ᐃᓪᓗᓕᒑᕐᔪᒃᒥᐅᑕᐅᖃᑎᒃᑲ ᐱᔾᔪᑎᒋᓗᐊᖅᑐᒋᑦ, 

ᐊᒻᒪᓗ ᐃᓕᓴᕆᔪᒪᓪᓗᒋᑦ ᑕᕝᕙᓂ ᐊᐅᔭᒥ 

ᕿᑎᕕᔾᔪᐊᖅᑎᓪᓗᒋᑦ ᑭᕙᓪᓕᕐᒥᑦ 2014 

ᓯᑎᐱᕆᐅᓚᐅᖅᑐᒥᑦ ᑕᖅᑭᐅᓚᐅᖅᑐᒥᑦ 

ᓵᓚᒃᓴᓚᐅᖅᓯᒪᒻᒪᑕ.  

 

(ᑐᓵᔨᑎᒍᑦ) ᑖᒃᑯᐊ ᑭᕙᓪᓕᕐᒥ 

ᐱᓐᖑᐊᕕᔾᔪᐊᕐᓂᐅᖃᑦᑕᖅᑐᐃᑦ 7-ᓄᑦ ᓄᓇᓕᓐᓄᑦ 

ᑲᑎᓐᓂᐅᖃᑦᑕᕐᖓᑕ ᐱᖅᑯᓯᑐᖃᕐᒥᓂᒃ 

ᐱᓐᖑᐊᕈᑎᖃᖅᑐᑎᓪᓗ, ᑕᒪᐅᓇ 

ᐸᓚᐅᒑᓕᐅᕐᓂᒥᓪᓗ, ᐊᔾᔨᒌᓐᖏᑦᑐᕈᓘᔭᕐᓂᒃ,  

ᐱᓂᑭᓴᐅᑎᓪᓗᑎᑦ. ᑕᒪᓐᓇ 

ᐊᓯᐅᔾᔭᐃᑯᑎᑦᑎᐊᕚᓘᔪᖅ ᐃᓕᖅᑯᓯᒃᑎᓐᓄᑦ. 

 

(ᑐᓵᔨᒃᑰᕈᓐᓃᖅᑐᖅ) ᓵᓚᒃᓴᕐᓂᕆᔭᖓ ᐊᖏᓛᕐᒥᒃ 

ᓈᓴᐅᒥᑦ ᑎᒍᓯᓚᐅᕐᒪᑕ 90 points, ᐊᒻᒪᓗ ᒎᓗᒥ 

ᐊᖏᕐᕋᐅᔾᔨᓚᐅᖅᑐᑎᑦ.  

 

ᐅᑯᐊ ᑕᕝᕙ ᖁᔭᒋᒍᒪᓗᐊᖅᑕᒃᑲ, ᐊᒻᒪᓗ 

ᐃᖅᑲᐅᒪᔪᒪᓪᓗᒋᑦ: 

 

ᐃᓐᓇᕆᔭᐅᓚᐅᖅᑐᑦ - ᐄᓚᐃ ᑭᒪᓕᐊᕐᔪᒃ ᐊᒻᒪ 

ᓕᐅᓂ ᐃᒻᒥᐊᓕᒃ 

ᐊᒻᒪᓗ ᐊᖑᑎᓂᑦ ᐃᓐᓇᐅᓚᐅᖅᑐᑦ - ᑐᕋᕗᕐ 

ᐊᐅᑐᑦ, ᔭᐃᒻᔅ ᑕᐅᑐ ᐊᒻᒪ ᓇᑖᓂᐅᓪ ᐃᒻᒥᐊᓕᒃ 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1122 

ᐊᕐᓇᓂᑦ ᐃᓐᓇᕆᔭᐅᓚᐅᕐᒥᔪᑦ - ᐃᓕᓴᐱ ᑰᒋᐊᖅ 

ᐊᒻᒪᓗ ᑐᕆᐋᓇ ᓴᒻᒧᖅᑐᖅ 

ᓄᑲᑉᐱᐊᓂ - ᐃᓅᒥᒃ ᖁᓪᓗᒋᐊᖅ ᐊᒻᒪᓗ ᔨᐊᕗᕆ 

ᑰᒋᐊᖅ  

ᓂᕕᐊᖅᓯᐊᓂ - ᑯᐊᑦᓂ ᓴᒻᒧᖅ 

ᐃᑲᔪᖅᑎᒋᔭᐅᓚᐅᖅᑐᑦ - ᕕᓕᐅᕐ ᑕᐅᑐ ᕘᑐ 

ᐊᒻᒪᓗ ᓕᐅᕆ ᑕᐅᑐ 

ᖃᐅᔨᓴᖅᑎᒋᔭᐅᓚᐅᖅᑐᖅ - ᒍᓗᐊᕆᐊ ᑖᒻᓴᓐ.  

 

(ᑐᓵᔨᑎᒍᑦ) ᐅᖃᖅᑏ, 

ᑕᐃᑲᓃᓚᐅᓐᖏᒃᑲᓗᐊᖅᑐᖓ, ᑖᒃᑯᐊ ᐅᐱᒋᔪᒪᔭᒃᑲ 

ᓰᑎᐱᕆᒥᑦ ᐱᓐᖑᐊᕕᔾᔪᐊᕐᓂᐅᓚᐅᖅᑐᐃᑦ ᑕᐅᓇᓂ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᓲᔪᖅ.  

ᐱᒃᑯᒋᔭᐅᓂᖓ ᒐᐃᓪ ᐅᕆᑦᐹᑦ ᐊᑯᓂ 

ᐃᖅᑲᓇᐃᔭᕐᓂᖓᓄᑦ ᐃᓕᓴᕆᔭᐅᓂᖓ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒃᑯᑦ 

ᓄᓇᕗᑦᒥᐅᑦ, ᐊᒻᒪᓗ ᐳᓛᕆᐊᖅᓯᒪᔪᑦ ᑐᓐᖓᓱᒋᔅᓯ. 

 

ᐅᐱᒋᔭᖃᕈᒪᒐᒪ ᐅᖃᖅᑎ, ᓄᓇᑎᓐᓂᒃ 

ᐋᓐᓂᐊᓲᖅᑎᐅᓯᒪᔪᖅ ᒐᐃᐅᓪ, ᐊᔅᓱᒻᒪᕆᐊᓗᒃ  

ᐃᑲᔪᖅᓯᒪᒻᒪᑦ ᓄᓇᑦᑎᓐᓂ. ᐅᐱᒋᔪᒪᑦᑎᐊᖅᑕᕋ, 

ᐊᔪᕐᓇᖅᑐᒦᓪᓚᑖᖅᑐᓂᑦ ᑐᐊᕕᕐᓇᖅᑐᓂᑦ 

ᐱᓕᕆᓯᒪᓪᓚᑖᕐᒪᑦ, ᐃᑲᔪᕐᓂᖃᓪᓚᑦᑖᖅᓯᒪᔪᖅ 

ᓄᓇᑦᑎᓐᓂ, ᐊᒻᒪᓗ ᑕᖃᔪᓐᓇᕋᓂ. ᑕᒪᓐᓇ 

ᐅᐱᓐᓇᒻᒪᕆᑦᑐᖅ ᐅᕙᓐᓄᑦ, ᓄᓇᑦᑎᓐᓂ 

ᐃᑲᔪᕐᔪᐊᖅᓯᒪᓂᖓ. 

 

ᐅᖃᖅᑎ, ᐃᓕᓴᖅᓯᖃᑎᒋᔪᒪᕙᒋᑦ ᑖᓐᓇ ᒐᐃᐅᓪ 

ᐱᓕᕆᓯᒪᓪᓚᕆᒻᒪᑦ ᓄᓇᑦᑎᓐᓂ. 

ᐊᔪᓐᖏᓐᓂᓕᒫᒥᓄᑦ ᐱᓕᕆᐊᖃᖅᓯᒪᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑎᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

ᓯᕗᓪᓕᖅᐹᒥ ᕿᓚᓗᒐᖅᑕᐅᔪᖅ 

ᖃᒪᓂᑦᑐᐊᕐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

ᓄᓇᕗᑦᒥᐅᑕᓗᑦᑖᑦ, ᖃᒪᓂᑦᑐᐊᕐᒥᐅᑕᐃᑦ 

ᐅᓪᓛᓯᐊᒃᑰᖅᑐᒋᑦ. ᐅᓪᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒋᔭᒃᑲ. 

 

ᐅᖃᖅᑎᑦᑎᔩ, ᐅᓪᓛᖅ ᐃᓕᑕᖅᓯᔪᒪᓪᓗᖓ ᐊᒻᒪᓗ 

ᖁᕕᐊᓱᓪᓚᕆᒃᖢᖓ ᖃᐅᔨᒪᓗᒃᑖᕋᑉᓯ 

ᓄᓇᕗᓗᒃᑖᕐᒥ ᖃᒪᓂᑦᑐᐊᖅ ᑕᕆᐅᖑᓐᖏᒻᒪᑦ. 

ᓄᓇᐃᓐᓇᕐᒦᒻᒪᑦ ᐃᒪᑦᓯᐊᕐᒥᒃ ᓄᓇᓕᖃᕋᑉᑕ. 

ᑭᓯᐊᓂ ᑕᕝᕙᓂ ᐊᐅᔭᐅᔪᖅ ᐃᓚᖏᑎᒍᑦ 

ᐱᕙᓪᓕᐊᔪᓂᑦ ᑎᑎᖅᑲᕆᓚᐅᖅᓯᒪᓂᕆᐊᖅᑑᔭᖅ 

ᐊᐅᔭᖅ ᖃᒪᓂᑦᑐᐊᕐᒥ ᐊᔾᔨᐅᓐᖏᓪᓚᕆᓚᐅᕐᒪᑦ. 

ᑕᒡᕙᓂ ᐊᐅᔭᐅᔪᒥ ᐊᔾᔨᐅᓐᖏᑦᓯᐊᒥᐊᖅᑐᒥᒃ 

ᖁᕕᐊᓱᒻᒫᖅᖢᖓ ᑕᒪᓐᓇ ᐅᖃᐅᓯᕆᔫᓪᓗᐊᕋᑉᑯ.  

 

ᑕᕝᕙᓂ ᐊᐅᔭᐅᔪᒥ ᐃᓅᓯᑉᑎᓐᓂᒃ 

ᐊᔾᔨᐅᓐᖏᑦᑎᐊᓪᓗᐊᕕᒃᑐᒥᒃ ᐊᑐᓚᐅᕋᑦᑕ. ᐊᒥᓱᓪᓗ 

ᐃᓄᐃᑦ ᖁᕕᐊᓱᓚᐅᕐᒪᑕ ᓇᓗᓇᓐᖏᓚᖅ 

ᖃᒪᓂᑦᑐᐊᕐᒥ ᐊᒻᒪ ᓄᓇᕗᒻᒥᐅᑕᐃᑦ ᑕᐃᒃᑯᐊ 

ᖃᐅᔨᓚᐅᖅᑐᑦ. ᒪᓕᒐᓕᐅᖅᑎᐅᖃᑎᒋᔭᒃᑲ, 

ᐅᖃᖅᑎᑦᑎᔩ, ᑕᕝᕙᓂ ᐋᒋᓯ 7-ᖑᔪᒥ 

ᐊᐅᐃᔭᐅᑎᓪᓗᒍ ᕿᑦᑐᕆᐊᖃᖅᑎᓪᓗᒍ, ᒥᓕᒋᐊᓪᓗᑦ  

ᐱᕙᓪᓕᐊᒻᒫᖅᑎᓪᓗᒋᑦ. ᖃᒪᓂᑦᑐᐊᕐᒥ ᑕᒪᒃᑯᐊ 

ᐃᓱᐃᓪᓕᕈᑎᒋᓐᖏᑦᓯᐊᖅᑐᑎᒍᑦ. 

 

ᑖᒻᓇ ᖁᕕᐊᓱᒃᐳᖓ ᐅᖃᖅᑑᓪᓗᐊᒻᒫᖅᑐᖓ ᑖᒻᓇ 

ᐲᑕ ᐅᕕᖓᔮᖅ ᓇᐅᓕᒃᓯᔨᐅᓪᓗᐊᓚᐅᕐᒪᑦ 

ᕿᓇᓗᒐᕐᒥᒃ ᖃᒪᓂᑦᑐᐊᕐᒥ. ᑖᒻᓇ 

ᐸᐱᕈᖅᓴᖅᑎᒋᑉᓗᓂᐅᒃ ᐲᑕ ᑖᐸᑕᐃ ᐊᒻᒪᓗ 

ᐅᒥᐊᕐᒥᐅᑕᐅᖃᑎᒋᓪᓗᓂᐅᒃ ᑖᒻᓇ ᐊᑖᑕᓂ ᑕᐃᕕᑦ 

ᐅᕕᖓᔮᖅ. ᑕᕝᕙᓂ ᐊᐅᔭᐅᔪᒥ ᐋᒋᓯ 7-ᖑᑎᓪᓗᒍ 

ᑖᓐᓇ ᕿᓇᓗᒐᖅ ᓇᐃᓕᒃᑕᐅᔪᖅ 

ᖃᒪᓂᑦᑐᐊᕐᒥᐅᑕᐅᒐᓗᐊᖅᑐᑕ ᑭᓯᐊᓂ ᐃᓄᐃᑦ 

ᐅᖃᐅᓯᖓᑦ ᐊᑐᖅᑐᒍ ᐱᑕᕆᔭᐅᔪᓐᓇᓚᐅᕐᒪᑦ ᑖᒻᓇ 

ᕿᓇᓗᒐᖅ. ᑕᒪᓐᓇ ᐃᓄᐃᑦ ᐅᖃᐅᓯᖓᑦ 

ᐊᑐᒐᐅᑦᓯᐊᖅᑐᓂ ᐱᑕᕆᔭᐅᔫᓪᓗᐊᓚᐅᕐᒪᑦ ᐊᒻᒪ 

ᐅᓪᓗᐃᑦ ᑭᖑᕐᖓᓂ ᐅᓪᓗᑦ ᒪᕐᕈᓪᓘᓐᓃᑦ, 

ᐱᖓᓱᓪᓘᓐᓃᑦ ᖄᖏᐊᓂᒃᓯᒪᓕᖅᑎᓪᓗᒋᑦ 

ᕿᓇᓗᒐᕐᒥᒃ ᑎᑭᑕᐅᒃᑲᓐᓂᕋᑉᑕ ᓂᖓᐅᒐ ᐹᓪ ᑲᓗᒃ  

ᓇᐃᒍ ᓇᐅᓕᒃᓯᔫᓪᓗᐊᓕᓚᐅᕐᒥᖕᒪᑦ ᑐᒡᓕᖓᓂᒃ 

ᕿᓇᓗᒐᕐᒥᒃ ᑕᕝᕘᓇ. 

 

ᒎᑎ ᖁᔭᒋᕙᕋ ᓇᐅᓕᒃᓯᔨᐅᓪᓗᐊᓚᐅᕐᒪᑕ 

ᕿᓇᓗᒐᕐᓂᒃ ᐊᒥᓱᓂᓪᓗ ᖃᒪᓂᑦᑐᐊᕐᒥᐅᑕᕐᓂᒃ 

ᓂᕆᑎᑦᑎᔫᓪᓗᐊᓚᐅᕐᒪᑕ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. 

ᑭᐅᔾᔪᑎ ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓃᑦ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᐃᓕᓴᕆᔪᒪᔭᒃᑲᐅᑯᐊ ᐃᓚᑯᓗᒃᑲ ᓯᕗᓪᓕᕐᒥ ᐅᔪᕈᒐ 

ᐊᐃᓴᐃᔭ ᓄᖑᓱᐃᑦᑐᖅ, ᐸᓂᖕᒪ ᐃᕐᓂᖓ ᐊᒻᒪᓗ 

ᓄᓕᐊᕋ ᐃᒪᓕ ᔪᐊᓇᓯ, ᕿᑐᕐᖓᖅᓯᐊᕙᕋᓗ 

ᐱᑦᑖᓗᒃ ᔪᐊᓇᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᒪᒥᐊᓇᖅ, 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪ, 

ᐃᓛᒃ ᐅᐱᒍᓱᒃᑲᒪ ᐃᓕᓴᖅᓯᒐᒪ ᒐᐃᔪᓪ ᐊᒻᒪ ᑲᓇᑕ 

ᕌᔾᔪ ᖃᒪᓂᖅ. ᑖᒃᑯᐊᒃ ᐃᓕᓴᕆᕚᒃᑲᒃ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ  

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᐃᓕᓴᖅᓯᒍᒪᒻᒥᔪᖓ ᐅᕙᖓ ᑭᒡᒐᖅᑐᖅᑕᖓᓂᒃ 

ᒥᐊᓕ ᐊᓚᓐ-ᑖᒪᔅ ᐊᑯᓂᐊᓗᒃ ᖃᐅᔨᒪᓕᕋᒃᑯ 

ᐊᒻᒪᓗᑦᑕᐅᖅ ᓯᓐᑎ ᑕᕝᕙᓃᖅᑲᐅᔫᒐᓗᐊᖅ 

ᑭᒡᒐᖅᑐᕐᒥᒐᒃᑯ ᑕᕝᕙᓃᒍᓐᓃᕐᖓᑦ 

ᐃᓕᓴᕆᑐᐃᓐᓇᖅᑲᕋ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᓂᖅ 

ᐃᓕᓴᖅᓯᓂᖅ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᖅ. ᑕᒫᓂ 

ᓂᕈᐊᖅᑎᐅᖃᑎᒃᑲ ᑕᒫᓃᑦᑐᑦ. ᑕᒫᓂ ᑕᐃᒪ 

ᐊᑭᓕᖅᑕᐅᖏᑦᑐᑎᑦ ᐃᓚᐅᔪᖃᖃᑦᑕᕐᒪᑦ, ᑕᐃᒪ 

ᑖᒃᑯᐊ ᑮᓇᐅᔭᓕᐅᕋᓱᐊᖃᑦᑕᖅᑐᑦ. ᑖᒃᑯᐊ ᐊᑎᖏᑦ 

ᐅᖃᕋᑖᖅᑕᒃᑲ ᑐᓐᖓᓱᖁᔭᒃᑲ. ᖁᔭᓐᓇᒦᒃ, 

ᐅᖃᖅᑎᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 206 - 4(2): ᑮᓇᐅᔭᓂᑦ ᐃᑲᔫᑎᑦ 

ᐃᓐᓇᕐᓄᑦ ᐃᓕᓐᓂᐊᖅᑎᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ  

ᓄᓇᕗᑦᒥᐅᑦ. (ᑐᓵᔨᑎᒍᑦ) ᐅᖃᖅᑏ, ᐊᐱᕆᔪᒪᔪᖓ 

ᑖᒃᑯᓄᖓ ᐃᓄᓕᕆᔨᒃᑯᓐᓄᑦ. 

 

ᑕᐃᒪ, ᐅᖃᖅᑎᑦᑎᔩ, ᒥᓂᔅᑕᐅᔪᒧᑦ, ᑕᐃᒪ 

ᑲᑎᒪᔨᐅᖃᑎᒃᑲ ᖃᐅᔨᒪᒻᒪᑕ ᑖᒃᑯᐊ 

ᖃᑕᓐᖑᑎᒌᑦᑐᓕᕆᔨᒃᑯᑦ, ᐃᓚᒌᑦᑐᓕᕆᔩᓪᓗ 

ᑐᕌᒐᖃᕐᒪᑕ ᐃᒪᓐᓇᐃᑦᑐᒥᒃ, ᑕᒫᓂ 

ᐃᑲᔪᖃᑦᑕᕐᓂᐊᕐᓗᑎᑦ ᓄᓇᕗᑦᒥ 

ᐃᓕᓐᓂᐊᕆᐊᖃᑦᑕᖅᑐᓄᑦ.  

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᑖᒃᑯᐊ 

ᐃᓕᓐᓂᐊᕆᐊᖅᐸᑦᑐᓄᑦ ᑮᓇᐅᔭᓂᑦ 

ᐃᑲᔪᖃᑦᑕᕈᓐᓃᕐᒪᑕ ᐃᓚᖏᓐᓄᑦ ᑕᒪᒃᑯᓄᖓ 

ᐃᓐᓇᐅᔪᓄᑦ ᐃᓕᓐᓂᐊᕆᐊᖅᐸᑦᑐᓄᑦ. ᑕᐃᒪᖃᐃ 

ᒥᓂᔅᑕ ᓇᓗᓇᐃᓯᔪᓐᓇᖅᐸ 

ᖃᓄᐃᓕᐅᕆᐊᖅᓯᒪᓕᕐᒪᖔᖅ, 

ᑐᓴᖅᑎᑦᑎᓯᒪᓕᕐᒪᖔᑕ ᖃᓄᐃᒻᒪᑦ ᑕᒪᒃᑯᓂᖓ 

ᐃᑲᔪᖃᑦᑕᕈᓐᓃᕐᒪᖔᑕ ᐃᓐᓇᕐᓂᒃ ᓄᓇᓕᓐᓂᑦ 

ᐃᓕᓐᓂᐊᕆᐊᖅᐸᑦᑐᓄᑦ ᑕᒫᓂ ᓄᓇᒋᔭᖏᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᖅᒐ ᑖᔅᓱᒥᖓ 

ᑐᑭᓯᑦᑎᐊᕈᒪᒻᒪᑦ, ᖃᓄᒻᒪᕆᒃ ᐃᖏᕐᕋᒋᐊᔅᓴᑕ 

ᑖᒃᑯᐊ. ᑖᒃᑯᐊ ᒪᕐᕉᓕᖓᓕᕐᒪᑕ, FANS-ᖁᑕᐅᔪᕐᓗ 

ᑕᐃᒃᑯᐊ ᓇᓗᓇᐃᒃᑯᑕᑖᖃᑦᑕᖅᑐᑦ Diploma-ᒥᑦ. 

ᑕᐃᒃᑯᐊ ᐊᐃᑉᐸᐃ Adult Learning Training 

Support, Career Development-ᑯᑦ ᑖᒃᑯᐊ 

ᑲᒪᒋᔭᐅᔪᓐᓇᕐᒪᑕ ᖃᐅᔨᒪᖁᓪᓗᒍ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᐃᒪ ᐅᔾᔨᕈᓱᒃᓯᒪᓕᕋᒪ ᑕᒪᒃᑯᐊ 

ᐃᓕᓐᓂᐊᕆᐊᕈᒪᖃᑦᑕᖅᑐᐃᑦ ᐃᓐᓇᐃᑦ  

ᐃᓕᓐᓂᐊᕐᕕᖏᓐᓄᑦ. ᑖᒃᑯᐊ 

ᖃᑕᓐᖑᑎᒌᑦᑐᓕᕆᔨᒃᑯᑦ ᐊᖅᑯᑎᒋᓪᓗᒋᑦ 

ᐊᖏᖅᑕᐅᖃᑦᑕᖅᓯᒪᓐᖏᒻᒪᑕ.  

 

ᑖᒃᑯᐊ ᓄᓇᓕᓐᓂ ᓯᓚᑦᑐᖅᓴᕐᕖᑦ 

ᐅᖃᓗᕝᕕᒋᓐᖏᑦᑐᒋᑦ, ᐅᑯᐊᖔᖅ ᑕᒫᓂ 

ᐊᖏᔪᖅᑳᖑᓯᕐᕕᒻᒥ ᐃᖃᓗᓐᓂ 

ᐅᖃᐅᑎᔭᐅᖔᖃᑦᑕᓚᐅᕐᒪᑕ. ᑖᒃᑯᐊ 

ᐊᖓᔪᖅᑳᖑᓯᕐᕕᒻᒥᐅᑦ ᐃᖃᓗᓐᓂ 

ᐅᖃᐅᑎᔭᐅᒐᓗᐊᕌᖓᒥᒃ ᐅᖃᒃᑲᓐᓂᖃᑦᑕᖏᑦᑐᑎᑦ 

ᓄᓇᓕᓐᓄᑦ ᐊᖏᖅᑕᐅᖏᓐᓂᕆᔭᖏᓐᓂᑦ.  

 

ᑕᐃᒪ ᒥᓂᔅᑕ ᐅᓇ ᐅᓂᒃᑳᕈᓐᓇᖅᐸ, 

ᓇᓗᓇᐃᖅᓯᒍᓐᓇᖅᐸ, ᖃᓄᐃᒻᒪᑦ ᑖᒃᑯᐊ 

ᐃᖅᑲᓇᐃᔭᕐᕕᒋᔭᖏᑦ ᑕᐃᒪᓐᓇ 

ᐅᖃᖃᑦᑕᖏᑦᑐᐊᓘᒻᒪᖔᑕ ᑕᒪᒃᑯᓄᖓ 

ᐅᖃᖅᑐᔅᓴᐅᒐᓗᐊᖅᑐᑎᑦ ᖃᓄᐃᒻᒪᑦ 

ᐊᖏᖅᑕᐅᖏᒻᒪᖔᑕ, ᑮᓇᐅᔭᓂᑦ 

ᐃᑲᔪᖅᑕᐅᔪᓐᓇᖏᓐᓂᕐᒥᑦ ᓄᓇᓕᓐᓂ 

ᐃᓕᓐᓂᐊᕆᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑕᐃᒃᑯᐊ ᐃᓕᓴᖅᑐᓄᑦ 

ᑮᓇᐅᔭᖅᑖᕈᑎᒃᓴᓄᑦ ᑐᒃᓯᕋᐅᑏᑦ FANS-ᑯᓐᓂᑦ 

ᑭᒡᓕᖃᖃᑦᑕᕐᒪᑕ ᐅᑉᓗᐃᑦ. ᑭᒡᓕᖕᓄᑦ ᑕᒡᕗᖓ 

ᐊᔪᕈᑎᖃᖃᑦᑕᖅᑐᑦ ᐃᒪᓐᓇ ᑭᐅᔪᓐᓇᖅᑕᕋ  

ᑭᒪᒃᑎᑦᑕᕌᖓᑕ. ᑖᒃᑯᐊ ᒪᓕᒐᐅᑉ ᐃᓗᐊᓃᒻᒪᑕ 

ᑮᓇᐅᔭᖅᑖᕈᑎᐅᑉ ᒥᒃᓵᓂ ᒪᓕᒐᕐᓂᒃ ᒪᓕᒃᖢᑎᒃ 

ᐊᖏᖅᑕᐅᖃᑦᑕᓐᖏᑦᑐᑦ ᐃᒪᐃᑦ ᖃᐅᔨᒪᔭᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕋᔭᖅᐸᖃᐃ ᒪᑯᐊ  

ᑭᖑᕙᖅᖢᑎᒃ ᑕᐃᒃᑯᐊ ᐅᖃᖅᑲᐅᒐᒪ, 

ᑭᖑᕙᕐᓂᕋᖅᑕᐅᓪᓗᑎᒃ ᐊᔪᖅᑎᑕᐅᓕᓚᐅᕐᒪᑕ 

ᑮᓇᐅᔭᕐᒧᑦ ᑭᓯᐊᓂ ᐊᖓᔪᖅᑳᖃᐃ ᐅᖃᕈᓐᓇᖅᐸ 

ᖃᓄᖅ ᑐᓴᐅᒪᑎᑦᑎᔪᑦ, ᑐᓴᐅᒪᑎᑦᑎᓯᒪᕙᑦ ᑕᒪᓐᓇ 

ᑕᐃᒪᓐᓇᐃᑦᑑᓕᕐᓂᖓᓂᒃ ᑖᒃᑯᓄᖓ ᐃᓐᓇᐃᑦ 

ᐃᓕᓐᓂᐊᕐᕕᖏᑦᑕ ᐱᓕᕆᕕᖏᓐᓄᑦ, ᖃᓄᖅ 

ᑐᓴᖅᑎᑦᑎᓯᒪᕙᑦ ᑐᒪᑐᒥᖓ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐄ, ᖁᔭᓐᓇᒦᒃ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᓯᔪᒪᖕᒪᑦ. ᑖᒃᑯᐊ ᖃᕆᑕᐅᔭᒃᑯᑦ ᑕᐅᑐᖕᓇᖅᑐᑦ 

ᒪᓕᒐᒃᓴᐃᑦ. ᐅᓇ ᑭᒡᓕᒋᓂᐊᖅᑖ, ᐱᕕᖃᕆᓪᓗᑎᒃ 

ᑕᖅᑭᑦᓯᐅᑎᓪᓗᐊᕐᒥᒃ ᕿᒪᒃᑎᓐᓂᕈᑎᒃ. ᑖᒃᑯᐊ 

ᐃᓕᓴᖅᑐᑦ, ᐃᓕᓴᕐᕖᑦ ᑕᖅᑭᖅᓯᐅᑎᖃᕐᒪᑦ ᑕᐃᒃᑯᐊ 

ᒪᓕᒐᐅᑉ ᐃᓗᐊᓃᒻᒪᑕ ᑐᑭᓯᓐᓇᑦᓯᐊᖅᑐᖅ ᑖᒻᓇ.. 

 

ᑕᐃᒃᑯᐊ ᓴᓇᐅᒐᒃᓴᓄᑦ ᐃᓕᓴᕋᓱᐊᖅᑐᑦ ᐊᓯᐊᓂᒃ 

ᑮᓇᐅᔭᖅᑖᖃᑦᑕᕐᒪᑕ ᑕᐃᒃᑯᐊ career 

development-ᒃᑯᓐᓄᑦ ᐃᓕᓴᐅᑏᑦ ᐃᑲᔫᑎᒃᓴᐃᑦ 

ᑲᒪᒋᔭᐅᖃᑦᑕᕐᒪᑕ ᑕᐃᒪᓐᓇ ᑭᓯᐊᓂ ᑯᐅᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᑯᐊᖅ. 

ᐋᓐᓂᐊᖅᑐᓕᕆᔾᔪᑎᓄᑦ 

ᐊᑐᐃᓐᓇᖃᖅᑎᑕᐅᓂᖅ (ᐋᑯᐊᖅ) 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᐅᑉᓛᒃᑯᑦ ᐅᖅᓱᖅᑐᕐᒥᐅᑦ. ᐊᐱᕆᔪᒪᔪᖑ ᑖᑉᓱᒧᖓ 

ᐋᓐᓂᐊᖅᑕᐃᓕᑎᑦᑎᔩᑦ ᒥᓂᔅᑕᖓᓐᓄᑦ. 

 

ᑕᐃᒪ ᐃᓱᒫᓗᖃᑦᑕᖅᓯᒪᔪᓂᒃ  

ᐅᖃᐅᑎᔭᐅᖃᑦᑕᖅᓯᒪᓕᕋᒪ ᐊᑯᓂᐊᓗᒃ 

ᐅᑕᖅᑭᖃᑦᑕᕐᒪᑕ ᑕᐃᑲᓂ ᐅᖅᓱᖅᑑᕐᒥ 

ᐋᓐᓂᐊᓯᐅᖅᑎᒥᒃ ᑕᑯᓇᓱᒋᐊᖃᑦᑕᖅᑐᐃᑦ. ᐊᒻᒪᓗ 

ᐅᖃᐅᑎᔭᐅᓚᐅᖅᖢᖓ ᑕᐃᒃᑯᐊ ᐅᖅᓱᖅᑑᕐᒥᐅᑦ 

ᐅᖃᐅᑎᔭᐅᖃᑦᑕᓚᐅᕋᓗᐊᕐᒪᑕ ᑲᐃᒪᓐᖏᑦ 

ᑭᖑᓕᕇᑐᓂᒃ ᖃᐅᔨᓴᖅᑕᐅᖃᑦᑕᕆᐊᓖᑦ ᖃᖓ 

ᐅᑎᕐᕕᒃᓴᐅᑎᖃᖅᑐᐃᑦ ᐅᖃᐅᑎᔭᐅᖃᑦᑕᕈᓐᓃᕐᒪᑕ. 

 

ᐊᐱᕆᔪᒪᔭᕋ ᒥᓂᔅᑕ ᖃᓄᐃᒻᒪᑦ ᑕᒪᒃᑯᐊ 

ᐊᑯᓂᓗᐊᕌᓗᒃ ᐅᑕᖅᑭᑎᑕᐅᖃᑦᑕᖅᐸᑕ ᑕᐃᑲᓂ 

ᐅᖅᓱᖅᑑᕐᒥ ᐋᓐᓂᐊᓯᐅᖅᑎᓂᒃ ᑕᑯᓇᓱᐊᕐᓂᐊᕐᓗᑎᒃ 

ᑕᐃᒪ ᖃᐅᔨᒪᓐᓂᕈᒥ ᖃᓄᐃᒻᒪᑦ ᑕᐃᒪᓐᓇ 

ᐊᑯᓂᓗᐊᕌᓗᒃ ᐱᖃᑦᑕᕐᒪᖔᑕ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): 

ᖁᔭᓇᖅᑯᑎᑦ ᐅᖃᖅᑏ. ᖁᔭᓇᖅᑯᑎᓪᓗ 

ᐊᐱᖅᑯᑎᒋᔭᐅᔪᖅ. ᑭᓯᐊᓂ 

ᓇᓗᓇᐃᖅᓯᒪᔪᖃᓐᖏᒻᒪᑦ ᑖᑉᑯᓄᖓ 

ᐅᑕᖅᑭᑎᑕᐅᖃᑦᑕᖅᑐᓄᑦ ᐃᒻᒪᖄ 

ᐅᖃᐅᓯᕆᓂᐊᖅᐸᕋ ᐅᖃᒪᖃᑎᒋᑉᓗᒍ 

ᐊᐱᖅᑯᑎᖃᖅᑐᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐋᖅᑭᒋᐊᕈᑦ, 

ᒥᔅᑐ ᐋᑯᐊᖅ: 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓄᓇᖃᖅᑐᑦ ᐅᖅᓱᖅᑑᕐᒥ ᑖᑉᑯᓄᖓ 

ᑐᐊᕕᕐᓇᖅᑐᓄᑦ ᑖᑉᑯᐊ ᑐᐊᕕᕐᓇᖅᑐᓕᕆᓂᕐᒧᑦ 

ᑲᒪᒋᔭᐅᔭᕆᐊᖃᕐᒪᑦ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓅᖅᑐᖅ ᐅᖅᓱᖅᑑᕐᒥ. 

ᖁᔭᓇᖅᑯᕐᓗ ᑖᑉᑯᐊᑦ ᑐᐊᕕᕐᓇᖅᑐᓕᕆᔨᐅᔪᑦ ᑕᐃᒪ 

ᑲᒪᒋᓗᐊᖃᑦᑕᑦᑎᐊᖁᓪᓗᒋᑦ ᐅᖅᓱᖅᑑᕐᒥ 

ᐱᔭᕆᐊᖃᕐᓂᖓ ᒪᓕᒡᓗᒍ. 

 

ᒥᓂᔅᑕ ᐅᖃᕈᓐᓇᖅᐸ ᐅᖅᓱᖅᑑᑉ ᐃᓕᑦᑐᐃᑦ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᑯᓐᓄᑦ ᑖᑉᑯᓄᖓ 

ᓴᓇᔨᒋᔭᐅᔪᑦ ᓱᖕᒪᑦ ᖃᓄᐃᒻᒪᖔᑕ ᒧᓂᖅᓰᑦ ᑖᑉᑯᐊ 

ᐃᑭᑦᑑᖕᒪᖔᑕ ᐃᑉᓗᒥᓗ ᖃᓄᐃᒻᒪᖔᑕ 

ᐅᖃᕈᓐᓇᖅᐸ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᑕᒪᒃᑯᐊ ᐋᓐᓂᐊᓲᖅᑏᓂᓛᑦ ᓄᓇᕗᑦᒥ, ᐃᓛᓐᓂ 

ᐱᑕᖃᖏᓯᑲᐃᓐᓇᐸᒻᒪᑕ. ᑕᐃᓐᓇ ᐅᓗᖅᓴᖅᑑ ᒫᓐᓇ 

ᓇᓂᖏᓇᒃᑯ ᑕᕝᕙᓂ ᐋᓐᓂᐊᓲᖅᑏᑦ ᐊᒥᒐᕐᒪᖔᑕ 

ᑕᐃᑲᓂ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᑭᐅᔭᐅᒐᒪ. ᐅᖃᖅᑎ ᖁᔭᓕᕗᖓ 

ᐊᒥᓱᑲᓪᓚᓐᓂᑦ ᐱᔾᔪᑎᑕᖃᑐᐃᓐᓇᕆᐊᖃᕐᒪᑦ 

ᐊᑲᐅᖏᓕᐅᕈᑎᓂᑦ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ 

ᐋᓐᓂᐊᓲᖅᑎᓂᑦ, ᐱᔨᑦᑎᕈᓐᓇᖅᑐᓂᑦ 

ᐊᑲᐅᓈᖅᑐᒃᑯᑦ. 

 

ᒥᓂᔅᑕᖃᐃ ᖃᐅᔨᒐᓱᒍᓐᓇᖅᑲ ᑕᒪᔅᓱᒥᖓ ᐊᒻᒪᓗ 

ᐅᕙᓐᓄᑦ ᐅᑎᕐᓗᓂ ᖃᐅᔨᒃᑲᑦᑎᐊᕈᓐᓇᕐᓂᐊᕋᒃᑭᑦ 

ᐅᖅᓱᖅᑑᒥᐅᑦ ᒥᓂᔅᑕᐅᑉ  

ᖃᓄᐃᓕᐅᖅᐸᓪᓕᐊᓂᕆᓕᖅᑕᖏᓐᓂᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᕇᕋᑖᖅᑐᖓ 

ᑕᐃᒪᐃᓐᓂᐊᕐᓂᕋᖅᑐᖓ ᑖᔅᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᑕᒪᒃᑯᐊᖏᓛᑦ 

ᐋᓐᓂᐊᓲᖅᑏᑦ ᐃᖅᑲᓇᔭᖅᑖᖅᑎᑦᑎᓇᓱᒃᑐᒋᑦ ᑕᒫᓂ 

ᐊᔪᕐᓇᑲᐃᓐᓇᓲᖑᒻᒪᑦ ᓄᓇᕗᑦᒥ. 

 

(ᑐᓵᔨᑎᒍᑦ) ᖃᓪᓗᓇᐅᔭᖔᕐᓂᐊᕋᒪ 

ᐅᖃᑦᑎᐊᕈᒪᓪᓗᖓ. 

 

ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐋᓐᓂᐊᓲᖅᑎᓂᑦ, 

ᑕᒪᒃᑯᐊ ᐋᓐᓂᐊᕖᑦ ᐃᖅᑲᓇᐃᔭᖅᑎᓂᑦ 

ᓈᒪᖁᓪᓗᒋᑦ ᐊᒻᒪᓗ ᐱᔨᑦᑎᑎᐊᕋᓱᐊᕐᓂᖅ 

ᐊᑐᐃᓐᓇᐅᑎᑦᑎᓂᒃᑯᑦ ᐋᓐᓂᐊᓲᖅᑎᓂᑦ 

ᐱᒡᒐᓇᒐᓚᐃᓐᓲᖑᒻᒪᑦ ᓄᓇᕗᑦᒥ. ᑕᒪᒃᑯᐊ ᑲᓇᑕᒥ 

ᐊᕕᑦᑐᖅᓯᒪᔪᑦ ᐋᓐᓂᐊᓲᑎᓂᑦ 

ᐱᓇᓱᐊᖃᑎᒋᖃᑦᑕᑎᓪᓗᑎᒍ, ᑖᒃᑯᐊᑑᖏᑐᓪᓗ 

ᑕᒪᒃᑯᐊᓗ ᓄᓇᓕᕐᔪᐊᑦ ᐊᓯᖏᑦ ᐊᒻᒪᓗ 

ᐃᖅᑲᓇᐃᔭᖅᑎᑖᕈᓐᓇᖏᒐᐃᒐᑦᑕ, ᐊᒻᒪᓗ 

ᒪᑐᐃᖓᓕᕋᐃᒻᒪᑕ ᖃᓄᐃᑦᑐᑐᐃᓐᓇᕐᓄᑦ ᐱᔾᔪᑎᓄᑦ 

ᐃᖅᑲᓇᐃᔮᔅᓴᐅᔪᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 

ᕿᑲᕆᐊᓕᕋᐃᒻᒪᑕ 

ᑭᖑᕐᕕᖅᑕᐅᑎᒋᒐᓱᑉᐸᑦᑕᕋᓗᐊᕗᑦ 

ᐋᓐᓂᐊᓲᖅᑎᐅᑲᐃᓐᓇᓂᐊᕐᓗᑎ, ᐊᒻᒪᓗ 

ᐊᑐᐃᓐᓇᐅᔪᖃᖏᒐᐃᒻᒪᑦ ᐱᓇᓱᑉᐸᑉᐳᒍᑦ 

ᐋᓐᓂᐊᓲᖅᑎᐅᑲᐃᓐᓇᓂᐊᖅᑐᒥᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

ᐊᖓᔪᖅᑳᕆᔭᐅᔪᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐊᐱᖅᓱᕈᒪᔪᖓ, ᐃᓛᒃ ᐊᐱᖅᑯᑎᔅᓴᖃᖅᑐᖓ, 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᐃᓱᒫᓘᑎᖃᓪᓚᕆᖃᑦᑕᕋᒪ ᓱᕈᓰᑦ 

ᑎᒍᔭᐅᑐᐃᓐᓇᕌᖓᑕ ᐊᖏᔪᖅᑳᕆᔭᖏᓐᓂᑦ. ᐅᑯᐊ 

ᐃᓱᒫᓖᑎᒋᓪᓚᕆᖃᑦᑕᑕᒃᑯ, ᐊᖏᔪᖅᑳᕆᔭᐅᔪᑦ 

ᑖᒃᑯᐊ ᓱᕈᓯᖏᓐᓂᑦ ᐊᖅᓵᖅᑕᐅᔪᑦ ᖃᓄᖅ 

ᐃᑲᔪᖅᑕᐅᓲᖑᒐᓗᐊᕐᒪᖔᑕ, 

ᐃᑲᔪᖅᑕᐅᓇᓱᖃᑦᑕᕐᒪᖔᑕᓘᓐᓃᑦ ᓱᕈᓯᕐᒥᓐᓂᒃ 

ᐅᑎᖅᑎᒃᑎᔪᓐᓇᖅᓯᖁᓪᓗᒋᑦ. ᓯᕗᓪᓕᖅᐹᒥ 

ᓇᓗᓇᐃᓚᐅᕐᓚᖓ ᐃᑲᔪᖅᑐᓪᓚᕆᑦᑐᖓ 

ᑕᐃᒪᐃᑦᑕᕆᐊᖃᕋᓱᒋᓪᓚᑦᑖᖅᑐᒍᓗ ᓱᕈᓰᑦ 

ᐊᑦᑕᕐᓇᖏᑦᑎᐊᖅᑐᒥᑦ ᐊᖏᕐᕋᖃᕆᐊᓖᑦ 

ᐃᓕᒪᓇᖏᑦᑎᐊᖅᑐᒥᓪᓗ. ᑭᓯᐊᓂ ᐅᑉᐱᕈᓱᒻᒥᔪᖓ 

ᐊᖏᔪᖅᑳᕆᔭᐅᔪᑦ ᐃᑲᔪᖅᑕᐅᔭᕆᐊᖃᕋᓱᒋᓪᓗᒋᑦ 

ᖃᓄᖅ ᕿᑎᖓᒥᓂᒃ ᐅᑎᖅᑎᑦᑎᔪᓐᓇᖃᑦᑕᓂᐊᕐᒪᑕ 

ᕿᓚᒻᒥᐅᔪᒃᑯᑦ. ᐊᒻᒪᓗ ᐊᖏᕐᕋᕆᔭᖅ ᑖᓐᓇ 

ᓱᕈᓯᕐᓄᑦ ᐊᑲᐅᓕᖁᓪᓗᒍ ᐊᖏᕐᕋᕐᕕᔅᓴᐅᓂᐊᕐᓗᓂ.  

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ ᐊᐱᕆᔪᒪᔪᖓ ᒥᓂᔅᑕᒧᑦ, ᖃᓄᖅ 

ᐊᖏᔪᖅᑳᕆᔭᐅᔪᑦ ᐅᖃᖃᑎᒋᔭᐅᑦᑕᓲᖑᕙᑦ 

ᕿᑐᕐᖓᒥᓂᒃ ᐊᖅᓵᖅᑕᐅᓯᒪᔪᑦ. ᖃᓄᖅ 

ᐃᑲᔪᖅᑕᐅᓲᖑᕙᑦ ᐊᒻᒪᓗ ᖃᓄᖅ 

ᐅᖃᖃᑎᒋᔭᐅᑦᑕᕈᑎᒃ ᖃᓅᑎᒍᔪᖅ, 

ᖃᔅᓰᖅᓱᖅᖢᑎᒡᓗᓐᓃᑦ ᐅᖃᖃᑎᒋᔭᐅᓲᖑᕙᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᑐᓄᓂᐅᑉ ᒪᓕᒐᓕᐅᑖ ᑖᑉᓱᒥᖓ 

ᐊᐱᖅᑯᑎᖃᕐᒪᑦ. ᐋᔨᒌᖃᑦᑕᓐᖏᒻᒪᑕ ᐅᖃᖅᑎᑦᑎᔩ, 

ᐊᖅᓵᖅᑕᐅᔪᑦ. ᐊᖅᓵᖅᑕᐅᖃᑦᑕᖅᑐᑦ ᐅᓇ ᐱᖁᔭᖅ 

ᐊᓯᕈᖅᑕᐅᓐᓂᖅᐸᑦ. ᐱᖁᔭᖅ ᓯᖁᒥᑕᐅᔭᕌᖓᑦ 

ᐊᖅᓵᖅᑕᐅᖃᑦᑕᕐᒪᑕ ᖃᓄᖅ 

ᐃᓄᓕᕆᔭᐅᖃᑦᑕᕆᐊᖏᑕ ᐊᐱᕆᖕᒥᖕᒪᑦ. 

 

ᑖᑉᑯᐊ ᐱᔾᔪᑕᐅᔪᑦ ᖃᐅᔨᒪᔭᕋ ᐱᔾᔪᑕᐅᔪᑦ 

ᓇᓗᓇᐃᖅᑕᐅᔭᕌᖓᑕ ᐃᓚᐃᑦ ᐊᖓᔪᖄᖑᔪᑦ 

ᐊᖏᖅᓯᒪᖃᑦᑕᓐᖏᒻᒪᑕ ᐃᓛᓐᓂᓪᓗ ᐊᑯᓂ 

ᐊᖏᖃᑦᑕᓐᖏᓪᓗᑎᒃ ᐱᔾᔪᑕᐅᔪᓂᒃ. ᑕᐃᒪᓐᓇ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᐱᖅᑯᑎᒐ ᑭᐅᔭᐅᓇᓱᒋᓐᖏᓐᓇᒃᑯ. 

ᐊᐱᕆᔾᔪᑎᒋᒋᐊᒃᑲᓐᓂᓚᐅᕐᓚᒍ. 

 

ᐊᖓᔪᖅᑳᕆᔭᐅᔪᑦ ᕿᑐᕐᖓᒥᖕᓂᒃ 

ᐊᖅᓵᖅᑕᐅᔭᕆᐊᖃᖅᐸᑕ ᖃᓄᖅ ᑖᒃᑯᐊ 

ᐊᖓᔪᖅᑳᕆᔭᐅᔪᑦ ᐃᑲᔪᖅᑕᐅᓲᖑᕙᑦ? ᖃᓄᖅ 

ᐅᖃᓪᓚᖃᑎᒋᔭᐅᑦᑎᐊᓲᖑᕙᓪᓗᓐᓃᑦ ᕿᑐᕐᖓᖏᑦ  

ᐅᑎᕈᓐᓇᖅᓯᓛᕐᒪᑕ ᐊᖏᕐᕋᑦᑎᐊᕙᖕᒧᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᔾᔪᒃ: ᖁᔭᓇᖅᑯᑎᑦ 

ᐅᖃᓗᒃᑎᑦᑎᔩ. ᑕᐃᒪ ᑖᒻᓇ ᐊᔪᕐᓇᖅᑑᖕᒪᑦ ᑕᐃᒪ 

ᐱᔭᕆᐊᖃᖅᑐᑦ ᒪᓕᒃᖢᒋᑦ ᑕᐃᒪ ᐊᖓᔪᖅᑳᖑᔪᑦ 

ᐊᒥᓱᑦ ᑖᑉᑯᓄᖓ ᑲᓐᖑᓇᖅᑑᑎᒃᑯᑦ 

ᐊᐅᓚᑕᐅᔭᕆᐊᖃᖃᑦᑕᕐᒪᑦ ᐊᖓᔪᖅᑳᓂᑦ, ᑕᐃᒪᓗ 

ᑕᒪᓐᓇ ᑐᑭᓯᓇᒻᒪᕆᒃᑑᖃᑦᑐᕐᖓᑦ ᑖᓐᓇ 

ᐊᑐᖅᑕᐅᔭᕆᐊᖃᖅᑐᖅ, ᑕᐃᒪ ᑖᑉᑯᓄᖓ ᑖᑉᑯᐊ 

ᐊᖅᓵᖅᑕᐅᖃᑦᑕᖅᑐᑦ ᐊᔾᔨᒌᖃᑦᑕᓐᖏᒻᒪᑕ. 

ᖁᔭᓇᖅᑯᑎᑦ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓱᓕ 

ᑭᐅᔭᐅᓐᖏᒃᑲᓗᐊᖅᖢᖓ ᑭᓯᐊᓂ 

ᑕᕝᕙᓂᑦᑕᐃᓐᓈᕆᐊᒃᓴᖅ ᐊᔪᕐᓇᕐᒪᑦ. ᐃᒪᓐᓇᖔᖃᐃ 

ᐅᖃᖅᑎᑦᑎᔩ, ᐊᐱᕆᓇᓱᒃᑯᒪ. 

 

ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ 

ᑎᒍᔭᐅᓯᒪᔪᕕᓂᐅᒃᐸᑕ, ᐃᓕᔅᓯᓐᓂᑦ ᐃᕝᕕᑦ 

ᐱᓕᕆᕝᕕᖓᓂᑦ, ᐃᓄᓕᕆᔨᒃᑯᓐᓂᑦ, ᐊᒻᒪ 

ᐊᑲᐅᓈᓕᖅᐸᑦ ᐅᑎᕈᓐᓇᓕᕐᓗᑎᒃ ᐃᒡᓗᒥᖕᓄᑦ  

ᐊᖓᔪᖅᑳᕆᔭᐅᔪᑦ ᐅᑎᖅᑎᑦᑎᕕᐅᔪᓐᓇᓕᖅᐸᑕ 

ᐃᒡᓗᒥᖕᓄᑦ, ᐃᓛᒃ ᓱᕈᓰᑦ ᐅᑎᕈᓐᓇᖅᓯᒃᐸᑕ 

ᐃᒡᓗᒥᖕᓄᑦ ᖃᓄᖅ ᐋᖅᑭᒃᓯᓯᒪᕕᓯ ᑕᒪᓐᓇ 

ᖃᐅᔨᒪᔭᐅᓇᓱᖕᓂᐊᕐᓂᕆᓂᐊᓕᖅᑕᖓ ᑖᒃᑯᐊ 

ᓱᕈᓰᑦ ᐱᑕᖃᖅᐸᓗᓐᓃᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᓄᑦ ᒥᓂᔅᑕ, ᒥᔅ 

ᐅᒡᔪᒃ.  

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒻᓇ ᑭᐅᑦᓯᐊᖃᑦᑕᕋᓱᒋᓪᓗᒍ ᐃᓱᒪᔫᒐᓗᐊᖅᑐᖓ 

ᐊᔾᔨᒌᖃᑦᑕᓐᖏᒻᒪᑕ ᐱᔾᔪᑕᐅᔪᑦ ᐊᖅᓵᖅᑕᐅᔪᑦ 

ᓄᑕᕋᓐᓄᐃᑦ ᐊᖓᔪᖅᑳᒥᖕᓂᒃ. 

 

ᑖᒃᑯᐊ ᐱᓯᒪᔭᐅᖅᑳᕐᓗᑎᒃ ᐃᓚᐃᑦ 

ᒪᑐᔭᐅᖃᑦᑕᖅᑐᑦ. ᐱᓯᒪᔭᐅᔪᕕᓃᑦ ᐅᑎᑦᑎᐊᕌᖓᑕ, 

ᐃᓚᐃᓪᓗ ᐅᑭᐅᒥ ᖄᖏᖅᓯᖅᖢᒋᑦ 

ᐱᓯᒪᔭᐅᖃᑦᑕᖅᑐᑦ ᓄᑕᕋᓐᓄᐊᖏᑦ ᑖᒃᑯᐊ 

ᒪᑐᐃᖓᐃᓐᓇᖅᑐᑦ ᐃᓄᓕᕆᔩᑦ 

ᐃᓄᓕᕆᔭᐅᔭᕆᐊᖃᖅᐸᑕ ᐊᖓᔪᖅᑳᕆᔭᐅᔪᑦ. 

ᑭᓯᐊᓂ ᑐᑭᓯᐅᒪᑦᓯᐊᖁᔭᕋ ᐊᖓᔪᖅᑳᖑᔪᑦ ᑕᒪᕐᒥᒃ 

ᐊᖏᖅᓯᒪᖃᑦᑕᓐᖏᒻᒪᑕ ᐱᔾᔪᑕᐅᔪᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 209 - 4(2): 

ᐱᔪᓐᓇᖅᑎᑕᐅᓂᐅᑎᑕᐅᔪᖅ ᐃᑦᑐᓄᑦ 

ᐃᑲᔫᑎᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᕆᓂᕐᒧᑦ ᒥᓂᔅᑕᖓᓄᑦ ᐊᐱᖅᑯᑎᒋᓂᐊᖅᑕᕋ. 

 

ᓄᓇᕗᑦ ᐅᒻᒪᓗᑦᑕᐅᖅ ᒐᕙᒪᑐᖃᒃᑯᑦ 

ᐊᔾᔨᒌᓐᖏᕈᓗᔭᖅᑐᓂᒃ ᐱᔨᑦᑎᕈᑎᖃᕐᒪᑕ  

ᐃᓐᓇᑐᖃᕐᓄᑦ ᑭᓯᐊᓂᓕ ᐊᐱᖅᑯᑎᒐ, ᑭᓇᒃᑯᑦ 

ᐃᓐᓇᐅᓂᕋᖅᑕᐅᔪᓐᓇᖅᐸ ᐊᔾᔨᒌᖃᑦᑕᓐᖏᒻᒪᑕ, 

ᒪᓕᒡᓗᒋᑦ ᐱᓕᕆᔾᔪᑎᐅᔪᑦ. ᑖᒃᑯᐊ ᐆᒃᑑᑎᒋᓗᒋᑦ 

60ᑦ ᐅᖓᑖᓄᑦ ᐅᑭᐅᖃᖅᑐᑦ ᓄᓇᕗᒻᒥ 

ᐃᑲᔫᓯᐊᕈᒃᓴᓄᑦ ᑐᒃᓯᕋᐅᑎᖃᕈᓐᓇᖅᑐᑦ ᐃᓐᓇᐃᑦ 

ᐅᖅᓱᐊᓗᖕᓄᑦ ᐃᑲᔪᖅᑕᐅᔾᔪᑎᖓᓂᒃ ᑭᓯᐊᓂ 65-

ᖑᓗᑎᒃ ᐅᖓᑖᓄᓪᓗᓐᓃᑦ ᐃᓐᓇᑐᖃᐃᑦ ᑎᒥᒥᒍᑦ 

ᐊᔪᕈᑎᖃᖅᑐᑦ ᑖᒃᓰᔭᐃᔾᔭᐃᒃᑯᑎᖏᓐᓄᑦ. 

 

ᒥᓂᔅᑕ ᐅᖃᕈᓐᓇᖅᐸ ᒪᓕᒐᓕᐅᕐᕕᖕᒥ ᓄᓇᕗᑦ  

ᒐᕙᒪᒃᑯᖏᑦ ᑖᒃᑯᐊ ᑐᑭᖁᑎᖃᕐᒪᖔᑕ 

ᖃᔅᓯᐅᔭᕆᐊᖃᕐᒪᖔᑕ 

ᐃᓐᓇᐅᓂᕋᖅᑕᐅᓕᕈᓐᓇᖅᑐᑦ? ᐅᕝᕙᓗᓐᓃᑦ 

ᐃᓐᓇᑐᖃᐅᓕᕐᓂᕋᖅᑕᐅᔪᓐᓇᖅᑐᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒪᓕᒐᓕᕆᓂᕐᒧᑦ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᑉᑯᓂᖓ ᑲᒪᓐᖏᓐᓇᒪ ᑕᐃᒃᑯᐊ 

ᐊᐅᓚᑕᐅᔪᑦ ᐃᑲᔫᑎᐅᕙᑦᑐᑦ. ᑖᓐᓇ 

ᑭᐅᔪᓐᓇᓐᖏᑕᕋ ᐊᐱᖅᑯᑎᐅᔪᖅ. ᒪᒥᐊᓇᐅᒐᓗᐊᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᑖᓐᓇ ᒥᑭᓐᖑᐊᖅ, 

ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ? 

ᐊᐱᖅᑯᑎᒋᓪᓚᑦᑖᖅᑕᐃᑦ ᓄᒧᑦ ᑐᕌᓪᓚᑦᑖᕐᒪᖔᑦ 

ᑐᑭᓯᓇᓱᑦᑎᐊᕐᓂᐊᕐᒪᑦ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᑲ ᒥᓂᔅᑕᐅᔪᒧᑦ ᒪᓕᒐᓕᕆᔨᓕᒃᑯᑦ. 

 

ᒥᓂᔅᑕ ᖃᐅᔨᒪᖕᒪᑦ ᑕᒪᒃᑯᐊ ᓄᓇᕗᒻᒥ 

ᒐᕙᒪᑐᖃᒃᑯᓐᓂᓪᓗ ᐊᔾᔨᒌᓐᖏᑦᑐᓂᒃ 

ᐱᓕᕆᔾᔪᑎᖃᕐᒪᑕ ᐱᔨᑦᑎᖅᖢᑎᒃ ᐃᓐᓇᕐᓄᑦ 

ᐃᓐᓇᑐᖃᕐᓄᓪᓗ, ᑭᓯᐊᓂᓕ ᐊᐱᖅᑯᑎᒐ ᑭᓇᒃᑯᑦ 

ᐃᓐᓇᐅᓂᕋᖅᑕᐅᓂᖏᑦ ᐊᔾᔨᒌᖃᑦᑕᓐᖏᒻᒪᑕ 

ᒪᓕᒃᖢᑎᒃ ᐊᔾᔨᒌᓐᖏᑦᑐᑦ ᐱᓕᕆᔾᔪᑏᑦ. 

ᐆᒃᑑᑎᒍᓪᓗᒍ ᐅᑭᐅᖃᖅᑐᑦ 60 ᐅᖓᑖᓂ 

ᑐᒃᓯᕋᐅᑎᖃᕈᓐᓇᖅᑐᑦ ᓄᓇᕗᒻᒥ ᐃᓐᓇᑐᖃᐃᑦ, 

ᐅᖅᓱᐊᓗᖕᓄᑦ ᐃᑲᔪᖅᑕᐅᔾᔪᑎᖏᓐᓂᒃ ᑭᓯᐊᓂ 65-

ᖑᔭᕆᐊᓖᑦ ᐱᔪᓐᓇᕐᓂᐊᕐᓗᑎᒃ ᐃᓐᓇᑐᖃᐃᑦ  

ᑎᒥᒥᒍᑦ ᐊᔪᕈᑎᖃᖅᑐᑦ ᑖᒃᓰᔨᔾᔭᐃᒃᑯᑎᖏᓐᓂᒃ 

ᐱᓕᕆᔾᔪᑎᒥᒃ. 

 

ᒥᓂᔅᑕ ᐅᖃᐅᔾᔨᔪᓐᓇᖅᐸ ᒪᓕᒐᓕᐅᕐᕕᖕᒧᑦ ᓄᓇᕗᑦ 

ᒐᕙᒪᒃᑯᖏᑦ ᐱᓯᒪᖕᒪᖔᑕ ᑐᑭᖓᓂᒃ ᖃᔅᓯᓂᒃ 

ᐅᑭᐅᖃᕆᐊᖃᕐᒪᖔᑕ ᐃᓐᓇᐅᓂᕋᖅᑕᐅᓕᖅᑐᑦ. 

ᐃᓐᓇᑐᖃᐅᓂᕋᖅᑕᐅᓕᖅᑐᓪᓗᓐᓃᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᑭᖓᓂᒃ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1129 

ᑐᑭᓯᑎᑕᐅᔪᒪᒻᒪᑦ. ᐃᓱᒪᕗᖓ ᑐᑭᖓ 

ᐃᓗᐊᓃᒃᑲᔭᕐᒪᑦ ᒪᓕᒐᐃᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑖᒃᑯᐊᖏᐃᓛᒃ ᐊᐱᖅᑯᑏᑦ 

ᐃᖅᑲᖅᑐᐃᔨᑦ, ᒪᓕᒐᓕᕆᔨᒃᑯᓐᓄᑦ 

ᐊᐅᓚᑕᐅᓐᖏᒻᒪᑕ ᑕᒪᓐᓇ ᑭᐅᔪᓐᓇᓐᖏᑕᕋ ᑖᒃᑯᐊ 

ᐊᑐᓂ ᐋᖅᑭᒃᓯᕙᒻᒪᑕ ᐊᓪᓚᕝᕕᑦ. ᑖᒃᑯᐊ 

ᐊᐱᖅᑯᑎᒋᔭᖏᑦ ᑖᒃᑯᓄᖓ ᑐᕌᖓᓂᖅᓴᐅᒻᒪᑦ 

ᒫᓐᓇ ᑭᐅᔪᓐᓇᓐᖏᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᕼᐃᓪᓛᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ ᐅᖃᖅᑏ. 

ᒐᕙᒪᒃᑯᑦ ᕿᒥᕐᕈᓇᒍᒪᕙᑦ ᐊᔾᔨᒌᓕᖅᑎᑦᑎᓂᕐᒥᒃ 

ᐅᑭᐅᖓᓂᒃ ᐃᓐᓇᑐᖃᐅᓂᕋᖅᑕᐅᔪᑦ ᐱᓕᕆᔾᔪᑎᓄᑦ 

ᐱᔨᑦᓯᕈᑎᓄᓪᓗᓕ ᐊᔾᔨᒌᓐᖏᑦᑐᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: (ᑐᓵᔨᑎᒍᑦ) ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᖏᓛᒃ ᐊᑐᖅᑕᐅᕙᑦᑐᑦ 

ᒪᓕᒐᕐᓃᖏᑦᑐᑦ, ᑕᐃᒪ ᐃᓚᖏᑦ 

ᒪᓕᒐᕐᓃᒃᑲᓗᐊᖅᑎᓪᓗᒋᑦ ᑕᐃᒫᒃ ᑕᒪᓐᓇ 

ᐊᐱᖅᑯᑎᑦᑎᐊᕙᒃ. ᑖᒃᑯᐊ ᖃᐅᔨᒪᔭᒃᑲ 

ᒥᓂᔅᑕᐅᖃᑎᒃᑲ ᑐᓴᑦᑎᐊᖅᑐᑦ ᑕᒪᑐᒥᖓ, ᐊᒻᒪᓗ  

ᖃᐅᔨᓴᕐᓂᐊᕐᒥᔪᑦ ᓇᓗᓇᓐᖏᑦᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈ, ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᑲᔪᓯᒃᑯᑦ 

ᑲᑎᒪᕐᔪᑕᐅᖃᑦᑕᖅᓯᒪᒻᒪᑕ ᑲᓇᑕᓕᒫᒥ 

ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᓅᑉᐸᓪᓕᐊᓕᕐᒪᑕ, 65-

ᒥᑦ 67-ᖑᖅᑎᑦᑎᓇᓱᒻᒪᑕ ᐃᓐᓇᑐᖃᕐᓄᑦ  

ᓄᖅᑲᕈᒪᓰᖅᑖᖃᑦᑕᖅᑐᑦ, 

ᐃᑦᑑᓯᐊᕈᑕᐅᖃᑦᑕᕐᓂᐊᖅᑐᓂᑦ. 

ᖃᓄᐃᓕᐅᓕᖅᐸᓪᓕᐊ ᓄᓇᕗᑦ ᒐᕙᒪᒃᑯᖏᑦ 

ᑖᔅᓱᒧᖓ ᐱᔾᔪᑕᐅᔪᒧᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᓕ ᒪᓕᒐᓕᕆᔨᒃᑯᑦ ᑖᒃᑯᓂᖓ 

ᑲᒪᓗᐊᖅᓯᒪᓐᖏᑦᑐᑦ, ᑖᒃᑯᐊ ᐃᓐᓇᕐᓄᑦ 

ᑐᕌᖓᓗᐊᖅᑐᓄᑦ. ᒪᓕᒐᕐᓂᑦ ᓄᓇᕗᑦᒧᑦ 

ᕿᒥᕐᕈᓂᖅᓴᐅᕙᒃᑲᑦᑕ ᖃᓄᕐᓗᓕ 

ᐊᑐᓕᑦᑎᐊᑲᓐᓂᕈᓐᓇᕐᒪᖔᑕ ᓄᓇᕗᑦᒥᐅᑕᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖔᖅ, ᒥᓯᔅ 

ᐊᖕᓇᑲᖅ.  

 

ᐊᐱᖅᑯᑦ 210 - 4(2): ᐋᓐᓂᐊᕕᓐᓄᑦ 

ᑲᑎᒪᔨᖃᓐᓂᐅᑉ ᐱᐅᓂᕆᔭᖏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐋᓐᓂᐊᑕᐃᓕᓕᕆᔨᒃᑯᓐᓄᑦ ᐊᐱᕆᒍᒪᔪᖓ. 

 

ᐅᖃᖅᑏ, ᑕᐃᒪ ᒥᓂᔅᑕ ᓱᖅᑯᐃᓱᓐᓂᐊᑐᔅᓴᐅᒻᒪᑦ 

ᐊᐱᕆᓚᐅᖅᓯᒪᒐᒪ ᒪᐃ 23, 2014-ᒥ 

ᑲᑎᒪᔨᓕᐅᕈᓐᓇᕐᒪᖔᑕ ᕿᑭᖅᑕᓂᑦ 

ᐋᓐᓂᐊᕕᖓᓂᑦ ᐃᖃᓗᓐᓂᑦ. ᑕᐃᔅᓱᒪᓂ 

ᐃᖅᑲᓇᐃᔭᖅᑎᖓᓐᓂᑦ  

ᖃᐅᔨᒋᐊᕐᓂᐊᕐᓂᕋᐃᓚᐅᖅᓯᒪᒻᒪᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᓄᖅ ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᓯᒪᒻᒪᖔᖅ ᕿᑭᖅᑕᓂ 

ᐋᓐᓂᐊᕕᖓᓐᓂᑦ ᑲᑎᒪᔨᕐᔪᐊᖅᑖᕈᓐᓇᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪ ᖁᔭᓐᓇᒦᑦᑕᐅᖅ ᒪᓕᖓᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᐄ, ᓱᖅᑯᐃᓱᑦᑐᖓ ᑕᒪᑐᒥᖓ 

ᐅᖃᐅᓯᖃᔪᒐᑦᑕ ᑭᖑᓕᕐᒥ ᑲᑎᒪᒃᔪᐊᖅᑎᓪᓗᑕ. 

ᒫᓐᓇ ᒐᕙᒪᒃᑯᑦ ᐸᕐᓇᐅᑎᖏᑦ 

ᐋᖅᑭᓯᒪᔪᖅᑕᖃᓐᖏᑦᑐᑦ ᕿᒥᕐᕈᔭᐅᓂᖓᑕ ᑕᒪᑐᒪ 

ᓯᕗᓪᓕᐅᑎᑕᐅᓂᐊᕐᓗᓂ, ᑭᓯᐊᓂᓕ 

ᖃᐅᔨᓴᕈᓐᓇᖅᑐᒍᑦ ᖃᓄᖅ ᓄᓇᓕᓐᓂᑦ 

ᐃᓚᐅᑎᑦᑎᑲᓐᓂᕈᓐᓇᕋᔭᕐᒪᖔᑦᑕ ᑕᖅᑲᒃᑯᓂᖓᓗ 

ᐃᓄᑐᐃᓐᓇᕐᓂᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᑭᐅᒻᒪᑦ. ᑕᕝᕙᓂᓕ 

ᒪᓕᒐᓕᐅᖅᑎᐅᓪᓗᖓᐃᓛᒃ ᐅᖃᐅᓯᕐᓂ 

ᐅᖃᐅᓯᖃᖅᑲᐅᒐᒪ ᐃᑲᔫᑎᒋᒐᔭᖅᑕᖏᓐᓂᑦ 

ᑲᑎᒪᔨᕐᔪᐊᓂᑦ ᓴᖅᑮᑉᐸᑕ ᐋᓐᓂᐊᕕᒻᒥ. ᑮᓇᐅᔭᓂᑦ 

ᓄᐊᓴᐃᒍᓐᓇᓕᕋᔭᖅᑐᑦ, ᐊᓪᓚᕕᒻᒥᓪᓗ 

ᐱᓕᕆᖑᔭᕆᐊᓕᐊᓗᐃᑦ 

ᐃᓚᓐᖓᖅᑎᖅᑕᐅᒐᔭᖅᑐᑎᒃ, ᐊᒻᒪᓗ ᑕᒪᒃᑯᓄᖓ 

ᐃᖅᑲᓇᐃᔭᓚᐅᖅᓯᒪᓪᓚᕆᑦᑐᓄᑦ, 

ᐱᓕᕆᓚᐅᖅᓯᒪᓪᓚᕆᑦᑐᓄᑦ 

ᐃᑲᔪᖅᑕᐅᒍᓐᓇᖅᓯᒐᔭᕐᖓᑕ, ᑕᐃᒫᒃ ᑕᒪᑐᒪᐃᓛᒃ 

ᐊᐅᓚᑕᐅᓂᖓᓄᑦ ᕿᑭᖅᑕᓂᒃ ᐋᓐᓂᐊᕕᐅᑉ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖃᓄᖅ ᐃᓱᒪᒋᔭᖃᕐᒪᖔᕐᒪ, 

ᐃᓱᒪᒋᔭᖃᕐᒪᖔᕐᒪ ᐊᐱᕆᒻᒪᑦ, ᑕᐃᒪᐃᑦᑐᒥᑦ 

ᐅᖃᐅᓯᖃᕈᓐᓇᖏᓐᓇᒪ, ᖃᓄᖅ 

ᐃᓱᒪᒋᔭᖃᑐᐃᓐᓇᕐᒪᖔᕐᒪ. 

 

ᑕᐃᒪᓕ ᐱᖓᓱᓂᑦ 

ᑲᑎᒪᔨᕐᔪᐊᖃᖅᐸᓚᐅᕋᓗᐊᕐᖓᑕ 

ᓄᓇᕗᑦᑖᓚᐅᖅᑎᓐᓇᒋᑦ, ᐃᓄᓕᕆᔨᒃᑯᓪᓗ 

ᑲᑎᒪᔨᕐᔪᐊᖃᖃᑕᐅᕙᔪᓪᓗᑎ ᓄᓇᕗᑦᑖᕐᖓᑦ 

ᑕᒪᓐᓇ ᐲᖅᑕᐅᓚᐅᖅᓯᒪᒻᒪᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓐᓄᑦ 

ᐊᐅᓚᑕᐅᖔᖃᑦᑕᖅᓯᒪᓪᓗᑎᒃ, ᐊᒻᒪᓗ ᐃᓛᒃᑯᑦ  

ᐃᓄᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᐅᓚᑕᐅᒋᓪᓗᑎᒃ 

ᐃᓄᓕᕆᔩᑦ. ᕿᒥᕐᕈᐊᓛᖅᐸᓪᓚᐃᒐᓗᐊᖅᑐᒍᑦ 

ᐊᓯᖏᓐᓂᑦ ᐊᑐᕈᓐᓇᕋᔭᖏᒃᑲᓗᐊᕐᒪᖔᑦᑕ 

ᓄᓇᓕᓐᓂ ᐃᓚᐅᑎᑦᑎᒋᐊᕈᓐᓇᕋᔭᖅᑐᓂᑦ 

ᐋᓐᓂᐊᖅᑕᐃᓕᓕᕆᓂᖅ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, 

ᑖᓐᓇᐃᓚᒃ ᓂᓪᓕᐅᑎᒋᒃᑲᓂᕐᓗᒍ. ᐅᐊᑦᑎᐊᕈ 

ᐋᖅᑭᔪᖃᕐᓂᕋᓗᐊᖅᑎᓪᓗᒍ ᐅᖃᕋᔅᓴᐅᖏᑦᑐᖅ 

ᐱᐅᔪᒥᑦ ᐋᖅᑭᒃᑐᖃᕐᓂᕐᖓᑦ. ᑕᐃᒪᓕ ᒫᓐᓇ 

ᐊᐱᕆᒍᒪᕗᖓ ᑕᐃᒪ ᐱᐅᓂᖅᐹᖑᒐᔭᖅᑲ 

ᐋᓐᓂᐊᕐᕕᒻᒥ ᐊᐅᓚᑦᑎᒐᓱᓐᓂᐊᕐᓗᓂ? 

ᑐᓴᖃᑦᑕᕋᑦᑕ ᐊᑲᐅᓐᖏᓕᐅᕈᑎᖃᖅᐸᒻᒪᑦ. 

ᐋᓐᓂᐊᖅᑕᐅᓕᓕᕆᓂᕐᒧᑦ ᑲᑎᒪᔨᕐᔪᐊᓕᐅᕐᓂᐊᕈᑦᑕ 

ᒐᕙᒪᓕᒫᑦᑎᓐᓄᑦ ᐃᑲᔪᖅᓱᖅᑕᐅᒋᐊᖃᕋᔭᕐᖓᑦ. 

 

ᒥᓂᔅᑕ ᐊᖏᕈᓐᓇᖅᑲ ᐱᓕᕆᐊᕆᓂᐊᕐᓗᓂᐅᒃ 

ᕿᑭᖅᑕᓂ ᐋᓐᓂᐊᕕᖓᑦ ᑲᑎᒪᔨᖃᕆᐊᖃᕐᓂᖓᓄᑦ 

ᒥᓂᔅᑕᐅᖃᑎᒥᓄᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐅᓪ: ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊᖏᐃᓛᒃ ᐃᖅᑲᓇᐃᔭᖅᑎᕗᓪᓗ  

ᓯᕗᓕᖅᑎᐅᖃᑎᒃᑲᓗ ᑕᐃᒪ ᕿᒥᕐᕈᓇᖃᑦᑕᕋᑦᑕ 

ᖃᓄᖅ ᐊᑲᐅᓛᒥᒃ ᓴᖅᑎᑦᑐᖃᕋᓐᓇᕐᒪᖔᑦ. ᖃᓄᖅ 

ᓄᓇᓕᓐᓄᑦ ᐋᔩᖃᑎᒌᒃᑲᓐᓂᕈᓐᓇᕐᒪᖔᑕ ᑕᒪᓐᓇ 

ᐱᓕᕆᐊᕇᓐᓇᓚᖓᔭᕗᑦ. ᐊᒻᒪᓗ ᖃᓄᖅ 

ᑕᒪᓐᓇᐃᓛᒃ ᕿᒥᕐᕈᓇᕈᓐᓇᖅᑕᕋᓗᐊᕗᑦ 

ᖃᓄᐃᓐᓂᐊᕐᒪᖔᑕ ᐅᖃᕈᓐᓇᓐᖏᑦᑐᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒃ, ᒥᔅᑐ ᕼᐃᒃᔅ. 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 211 - 4(2): ᐃᓄᓕᕆᔨᒃᑯᑦ 

ᐊᓯᓐᖑᕐᓂᐊᓂᕐᒧᑦ ᐸᕐᓇᐅᑎᖓᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᕐᕉᖕᓂᑦᑕᐅᖅ ᐊᐱᖅᑯᑎᒃᓴᖃᕐᒥᒐᒪ ᐃᓄᓕᕆᔨᒃᑯᑦ 

ᐊᖓᔪᖅᑳᖓᓄᑦ. ᑕᐃᒃᑯᐊ ᑎᑎᕋᖅᓯᒪᓪᓗᒋᑦ 

ᑭᐅᔾᔪᑎᒋᖃᑦᑕᓚᐅᖅᑕᖏᓐᓄᑦ ᑲᑎᒪᔨᕋᓛᖑᔪᓄᑦ 

ᒐᕙᒪᒃᑯᑦ ᓇᐅᑎᑐᖅᑎᐅᔪᓄᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᒥᓂᖏᓐᓄᑦ. 

 

ᐅᖃᖅᑏ, ᑕᐃᓐᓇᓕ ᑭᐅᔾᔪᑎᒋᓚᐅᖅᑕᖓᑕ 

ᐃᓚᖓᑦ ᐃᓄᓕᕆᔨᒃᑯᓐᓂᑦ ᐃᖏᕐᕋᔪᓕᕆᓂᕐᒥᒃ 

ᐱᔾᔪᑎᓕᒃ ᐸᕐᓇᐅᑎᖓ 

ᐊᑐᓕᖅᑎᑕᐃᓐᓇᐅᓂᓐᖏᒻᒪᑦ ᐃᓚᖏᑦ 

ᐊᑐᓕᖅᑎᑕᒥᓂᐅᒐᓗᐊᖅᑐᑎᒃ ᐃᓗᓕᖏᑦ. 

ᐃᓄᓕᕆᔨᒃᑯᑦ ᐊᐅᓪᓛᖅᐸᓪᓕᐊᓂᖓᑕ 

ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐅᑎᑦ ᖃᓄᖅ 

ᐊᓯᔾᔨᑕᐅᓐᓂᕐᒪᖔᑕ ᐊᐱᕆᔪᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒃᑯᐊ ᓈᓴᐃᔨᕐᔪᐊᕐᓄᑦ ᐅᑭᐅ ᐃᓪᓗᐊᖅᓯᒋᐊᓖᑦ, 

ᑕᐃᓯᒪᔪᑦ, ᐊᖏᖅᓯᒪᒐᑉᑎᒍᑦ, ᑕᐃᒪ 

ᓱᒃᑲᐃᑦᑐᒥᐅᒐᓗᐊᖅ ᓯᕗᒻᒧᐊᒍᑎᒋᕙᓪᓕᐊᒐᑉᑎᒍᑦ,  

ᑕᐃᒃᑯᐊ ᑐᐊᕙᕐᓇᕐᓂᕙᓛᖏᑦ, ᑕᒪᐃᑕ 

ᒪᓕᒃᑕᐅᓇᓱᐊᑦ. 

 

ᑕᐃᑉᑯᐊ ᓄᓇᓕᖕᓂ ᐅᖃᖃᑎᒌᖃᑦᑕᕐᓂᖅ 

ᐃᓄᓕᕆᔩᓪᓗ ᑕᐃᑉᑯᐊᑦ 

ᐃᓗᐊᖅᑲᖅᑕᐅᕙᓪᓕᐊᓇᓵᕐᒪᑕ ᑕᕝᕘᓇ 

ᑐᑭᓯᓯᒪᔪᖓ ᓄᓇᓕᖕᓂ ᐅᖃᖃᑎᖃᑦᑕᕐᓂᖅ, 

ᐃᓄᓕᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᐅᔫᔮᓐᖏᓐᓇᕕᑦ ᐅᕙᖓ ᐊᐱᖅᑯᑎᖓᓂᒃ. 

ᐊᐱᕆᔪᖓᓕ ᖃᓄᐃᑦᑐᑦ ᐃᓄᓕᕆᔨᒃᑯᑦ 

ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐅᑎᖓᓂ ᐃᓗᓕᖏᑦ 

ᐊᑐᓕᖅᑎᑕᐅᓯᒪᓐᖏᓚᑦ ᓱᓕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒪᒥᐊᓇᐅᒐᓗᐊᖅ ᐃᓄᒃᑎᑑᕌᖓᒪ 

ᑐᑭᓯᓐᓇᖃᑦᑕᓐᖏᓐᓇᒪ. 

 

ᑭᓯᐊᓂ ᑖᒻᓇ ᑐᑭᓯᔪᒪᖕᒪᑦ ᓇᓪᓕᐊᒃ ᓱᓕ 

ᐱᔭᐅᓐᖏᒻᒪᖔᑦ. ᑖᒃᑯᐊ ᓄᓇᓕᖕᓂ 

ᐅᖃᖃᑎᖃᖃᑦᑕᕐᓂᖅ ᐃᓄᓕᕆᓂᐅᑉ ᒥᒃᓵᓄᑦ 

ᓄᓇᓖᑦ ᐃᓚᐅᑎᑕᐅᓂᖏᑦ ᑖᒻᓇ ᖃᐅᔨᒪᔭᑐᐊᕋ 

ᓱᓕ ᐊᑐᖅᑕᐅᒻᒪᕆᓐᖏᑦᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ: ᖁᔭᓐᓇᒦᒃ ᐅᖃᖅᑏ. ᐸᕐᓇᐅᑎᐅᑉ ᐃᓚᖓ 

ᐊᑐᓕᖅᑎᑕᐅᓯᒪᔪᖅ ᐃᒫᒃ 

ᓴᖅᑭᔮᖅᑎᑦᑎᒋᐊᕋᓱᓐᓂᐊᓕᕐᖓᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐱᓕᕆᖃᑎᖃᕐᓗᑎᒃ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᐊᕐᓗᑎᒃ 

ᐃᖅᑲᓇᐃᔭᕐᕕᐅᔪᓂᓪᓗ ᕿᒥᕐᕈᒋᐊᕐᓗᑎᒃ ᐱᖓᓱᓂ 

ᓄᓇᕗᒻᒥ ᐊᕕᑦᑐᖅᓯᒪᓂᖏᓐᓂ. ᑖᒃᑯᐊ 

ᐱᓕᕆᐊᖑᓯᒪᓕᖅᑳᑦ? ᖁᔭᓐᓇᒦᒃ ᐅᖃᖅᑏ. 

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᑖᑉᓱᒥᖓ ᐊᐱᖅᑯᑎᖃᒻᒪᑦ. 

ᐃᒃᐸᒃᓵᓐᓂ ᑎᑎᕋᖅᑎᒃᑯᑦ ᖃᐃᑦᑎᒻᒪᑕ ᐅᑯᐊ 

ᑐᖅᑲᖅᑕᕐᕕᐅᔪᐃᑦ ᐃᒪᓐᓇ ᕼᐊᓇᔨᖃᖅᑐᑦ ᑖᓐᓇ 

ᑲᑎᒪᖃᑎᒋᔪᓐᓇᖅᑕᕋ ᓇᒻᒥᓂᒻᒪᕆᒃ ᑕᑯᓗᒍ 

ᑐᑭᕼᐃᑦᑎᐊᕐᓂᐊᕋᑉᑯ ᓇᓕᐊᓐᓂᒻᒪᕆᒃ 

ᕼᐊᓇᔨᖃᐅᒻᒪᖔᑕ ᕼᐊᓇᔨᖃᓐᖏᑦᑖᖏᑕᓗ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 212 - 4(2):  ᐊᕐᕕᐊᓂ ᐃᒥᖅᑕᕕᒻᒥ 

ᒥᓪᓗᐊᕈᑎᖃᕐᕕᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᖅᑐᖓ ᐅᓪᓛᒥ ᒥᓂᔅᑕᕆᔭᐅᔪᒧᑦ 

ᕼᐋᒻᓚᓕᕆᔨᒃᑯᓐᓄᑦ. 

 

ᐅᐱᕐᖔᖅ ᑲᑎᒪᓂᕆᓚᐅᖅᑕᑎᓐᓂ ᒥᓂᔅᑕ 

ᐊᖏᓚᐅᖅᓯᒪᒻᒪᑦ ᕿᒥᕐᕈᓇᓛᓐᓂᐊᕐᓂᕐᒥᒃ 

ᐋᖅᑮᔾᔪᑎᒥᓪᓗ ᓇᓗᓇᐃᖅᓯᓗᓂ ᐊᑕᐅᓰᓐᓇᕐᒥᒃ 

ᒥᓪᓗᐊᕈᑎᖃᕐᓂᖓᓂᒃ ᐊᑕᐅᓯᑐᐃᓐᓇᕐᒥᒃ ᐊᕐᕕᐊᑦ 

ᐃᒥᖅᑕᕐᕕᐊᓂ. 

 

ᐅᓪᓗᒥᒧᑦ ᓱᓕ ᐊᑕᐅᓰᓐᓇᐅᕗᖅ ᑕᐃᓐᓇᓗ 

ᒥᓪᓗᐊᖅᐸᒃᑐᓂ ᓱᒃᑲᐃᑦᑐᕈᓗᒻᒥᒃ ᐊᒻᒪᓗ 

ᐃᓗᐊᓐᖏᓕᐅᕈᑕᐅᕕᔾᔪᐊᖅᐸᒃᑐᓂ  

ᐃᒥᖅᑕᖅᑕᐅᓂᒃᓴᒥᒃ ᐅᑕᖅᑭᔪᒐᓴᐅᕙᓕᖅᑐᑎᑦ 

ᐊᕐᕕᐊᕐᒥᐅᑦ, ᐃᓛᓐᓂᒃ ᐃᒥᖅᑕᐅᑏᑦ ᐱᖓᓱᑦ 

ᐅᑕᖅᑭᕙᒃᑐᑎᑦ ᐃᒥᖅᑕᕕᒻᒥ. 

 

ᒥᓂᔅᑕᒧᖅᑲᐃᑦ ᑐᓴᖅᑎᑕᐅᔪᓐᓇᖅᐳᖓ 

ᖃᓄᖅᑑᕈᑕᐅᓯᒪᓕᕐᒪᖔᖅ ᐊᑕᐅᓰᓐᓇᑯᓗᒻᒥᒃ 

ᓱᒃᑲᐃᓗᐊᖅᑐᒥᓪᓗ ᒥᓪᓗᐊᕈᑎᖃᕐᓂᖓᓂᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒪᓐᖓᑦ ᓴᖅᑭᑎᑕᐅᒻᒪᑦ 

ᐱᓕᕆᐊᕇᓐᓇᖅᑕᕗᑦ ᐊᒻᒪᓗ ᒫᓐᓇ ᖃᓄᖅ 

ᐋᖅᑭᑦᑎᐊᕋᔭᕐᒪᖔᑦ ᑲᒪᒋᕙᓪᓕᐊᔭᕗᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᖃᑖᕐᒪᑦ ᐱᓕᕆᐊᕆᔭᐅᒻᒪᒡᒎᖅ. ᒥᓂᔅᑕᒧᑦ 

ᐅᖃᐅᑎᔭᐅᔪᓐᓇᖅᐱᑖ ᐱᓕᕆᐊᖑᓂᐊᕐᒪᖔᖅ 

ᐊᒻᒪᓗ ᐊᖏᕈᓐᓇᕐᒪᖔᖅ 

ᖃᓄᐃᓘᖅᑕᐅᓂᐊᕐᒪᖔᕐᓗ ᐊᒻᒪ ᖃᖓ 

ᐅᓪᓗᖓᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᐱᓕᕆᐊᕆᔭᖅᐳᑦ ᒫᓐᓇ, 

ᖃᓄᐃᑦᑐᒥᒃ ᐱᐅᓛᖑᓇᔭᕐᒪᖔᑦ ᐊᒻᒪᓗ ᕿᒥᕐᕈᔪᒍᑦ 

ᓄᓇᓕᓐᓂ ᐊᓯᖏᓐᓂ ᑕᒪᒃᑯᐊ  

ᐃᒥᕐᕋᕐᕕᐅᖃᑦᑕᖅᑐᑦ ᓇᓕᖓ ᐱᐅᓛᖑᒻᒪᖔᑕ 

ᑕᐃᓐᓇ ᐱᐅᓛᖑᔪᖅ ᒪᓕᓪᓗᒍ ᐊᕐᕕᐊᓄᑦ 

ᐋᖅᑭᒋᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑐ 

ᓴᕕᑲᑖᖅ. 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᖃᑖᕐᒪᑦ ᖃᐅᔨᒋᐊᕐᒪᑕ ᐊᓯᖏᓐᓂᒃ ᓄᓇᓕᓐᓂᒃ 

ᑭᓱ ᐱᐅᓛᖑᒐᔭᕐᒪᖔᖅ ᐊᕐᕕᐊᑦ 

ᐃᓗᐊᓐᖏᓕᐅᕈᑎᖓᓄᑦ ᑐᑭᓯᐊᔭᒃᑯᓪᓕ ᑕᐃᒪᓐᓇᒃ. 

 

ᐊᕐᕕᐊᑦ ᓄᓇᓕᓐᓂ ᐊᖏᓛᖑᒻᒪᑦ ᓄᓇᓯᐅᑎᒃᑯᑦ 

ᐃᒥᖅᑕᐅᑎᖃᖅᑐᓂᒃ ᑕᐃᒪᐃᓐᓂᖓᓄᑦ 

ᐋᖅᑭᔾᔪᑎᖃᕆᐊᓕᒃ ᐃᒻᒥᒃᑯᑦ ᐊᓯᓕᒫᖏᑦ ᓄᓇᓖᑦ 

ᒥᑭᓂᖅᓴᐅᒻᒪᑕ. ᐊᕐᕕᐊᓂᓪᓕ ᒥᓪᓗᐊᕈᑎᖃᕐᒪᑕ 

ᐊᖏᓂᖅᓴᑑᓪᓗᓂᓕ ᑕᒪᓐᓇ ᐃᖃᓗᐃᑦ ᐊᒻᒪᓗ 

ᓄᓇᓯᐅᑎᒃᑯᑦ ᐃᒥᖅᑕᓗᐊᖅᐸᒐᑎᒃ. 

ᐋᖅᑭᒋᐊᕈᑎᑕᖃᕆᐊᖃᓪᓚᕆᑦᑐᒍᑦ 

ᐊᕐᕕᐊᓄᐊᖓᓪᓚᕆᑦᑐᒥᒃ. 

 

ᒥᓂᔅᑕ ᐊᐱᕆᔭᕋ ᐊᕐᕌᓂ ᐊᐅᔭᐅᓕᕐᒥᑉᐸᑦ ᑕᐃᓐᓇ 

ᐋᖅᑭᑦᑕᐅᔪᒫᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐊᒻᒪᓗ ᑕᐃᓐᓇ ᐊᐱᖅᑯᑎᓯᕆᔭᖓ ᖁᔭᓐᓇᒦᒃ. 

ᐃᓛᒃ ᑕᐃᓐᓇ ᐅᖃᐅᓯᕆᖅᑲᐅᔭᕋ ᐃᓚᖏᑦ 

ᐊᔾᔨᒌᓐᖏᖃᑦᑕᕐᒪᑕ. ᑭᓯᐊᓂ ᑕᒡᒐ ᒫᓐᓇ 

ᐱᓕᕆᐊᕆᒐᑉᑎᒍ ᐸᕐᓇᑦᑕᕗᑦ ᐊᒻᒪᓗ ᐊᕐᕌᒍᒧᑦ  

ᐋᖅᑭᒍᒪᓪᓗᑎᒍ ᐊᐅᔭᖅᐸᑦ ᐸᕐᓇᒃᓯᒪᒐᓗᐊᖅᑐᒍᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᖓᓕᐅᖅᑎ ᕿᑭᖅᑖᓗᒃ ᓂᒋᐊᓄᑦ, ᒥᔅᑐ 

ᔪᐊᓇᓯᖅ.  

 

ᐊᐱᖅᑯᑦ 213 - 4(2): ᕿᑭᖅᑖᓗᒻᒥ ᑐᒃᑐᓂᒃ 

ᒥᐊᓂᖅᓯᓂᖅ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᖃᕈᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑎᑦᑎᔨ, ᐱᓕᕆᕕᔭᖓ ᖃᖓᑕᓲᒃᑯᑦ 

ᓈᓴᐃᓂᖃᓚᐅᖅᑎᓪᓗᒋᑦ ᑐᑦᑐᐃᑦ ᐅᓄᕐᓂᖏᓐᓄᑦ 

ᕿᑭᖅᑖᓗᒻᒥ. ᖃᐅᔨᒪᓇᖅᓯᓯᒪᖅᑰᕐᒪᑦ ᒫᓐᓇᐅᔪᒥᑦ 

ᑐᑦᑐᓕᕆᓂᕐᒧᑦ ᐊᐅᓚᒃᑎᔾᔪᑏᑦ ᐊᓯᖏᓐᓂᑦ 

ᐊᑐᓕᖅᑎᑦᑎᒋᐊᖃᕐᓂᕆᔭᖏᓐᓂᑦ. ᒥᓂᔅᑕᓗ 

ᖃᐅᔨᒪᖅᑰᕐᒪᑦ ᑐᑦᑐᓂᑦ 

ᐱᑕᖃᐃᓐᓇᑎᑦᑎᒐᓱᐊᕐᓂᕐᒥᑦ 

ᐊᑦᑐᐊᖓᓪᓚᕆᓐᓂᖃᕐᓂᖓᓂᑦ 

ᐱᖅᑯᓯᑐᖃᖅᑎᓐᓄᑦ, ᐃᓅᓯᕆᔭᐅᔪᒥᓪᓗ 

ᕿᑭᖅᑖᓗᒻᒥ.  

 

ᐅᖃᖅᑎᑦᑎᔨ ᒪᐃ 28, 2014-ᖑᑎᓪᓗᒍ ᒥᓂᔅᑕ 

ᐅᖃᓚᐅᕐᒪᑦ ᐱᓕᕆᕝᕕᒋᔭᖓᒎᖅ ᑲᑐᔾᔨᖃᑎᒌᓪᓗ 

ᐊᓯᖏᓐᓂᑦ ᐱᓕᕆᖃᑎᖃᕐᒪᖓ ᐆᒪᔪᕐᓂᐊᖅᑎᓂᑦ 

ᐃᓚᖃᖅᑐᑎᑦ. ᑕᒪᓐᓇ ᑐᑦᑐᓕᕆᓂᕐᒧᑦ 

ᐱᔾᔪᑎᒋᓪᓗᒍ ᐸᕐᓇᐅᑎᓄᑦ. 

 

ᒥᓂᔅᑕ ᐅᖃᕈᓐᓇᖅᑲ, ᓇᓗᓇᐃᖅᓯᒍᓐᓇᖅᑲ 

ᐱᓕᕆᕕᖓ ᖃᓄᐃᓕᐅᖅᓯᒪᓕᕐᒪᖔᑕ 

ᑐᑭᓯᒋᐊᖅᓯᒪᓪᓗᑎᓪᓗ, ᐊᑐᓕᖁᔭᐅᔪᓂᑦ 

ᐆᒪᔪᕐᓂᐊᖅᑎᓄᑦ ᓄᓇᓕᓐᓂ, ᐊᒻᒪᓗ 

ᐊᕕᒃᑐᖅᓯᒪᔪᓂᑦ ᐆᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ 

ᐊᐱᖅᓱᕐᖓᑦ. ᐃᒫᒃ ᑖᒃᑯᐊ ᐊᕙᑎᓕᕆᔨᒃᑯᑦ  

ᐃᖅᑲᓇᐃᔭᖃᑎᖃᑦᑎᐊᖅᑐᑦ ᒫᓐᓇ ᐆᒪᔪᓕᕆᓂᕐᓂᑦ 

ᐃᓚᐅᖃᑦᑕᖅᑐᓂᑦ, ᑕᒫᓂ ᑐᑦᑑᑉ ᒥᔅᓵᓄᑦ, ᐊᒻᒪ 

ᑖᒃᑯᐊ ᖃᐅᔨᓴᕈᑎᒥᓃᓪᓗ ᒫᓐᓇ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᐃᓐᓇᖅᑐᑦ, ᑕᒪᔅᓱᒧᖓ ᕿᑭᖅᑖᓘᑉ 

ᑐᑦᑐᖏᓐᓄᑦ. ᐊᒻᒪ ᑕᒪᓐᓇ ᒫᓐᓇ ᑲᔪᓯᓪᓗᓂ, 

ᑕᐃᒪᐃᓕᖓᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑐ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᑭᐅᔾᔪᑎᒋᔭᖏᓪᓗ 

ᑐᑭᓯᓇᕈᒥᓇᒃᑲᓂᖅᑑᒐᓗᐊᑦ, ᑭᓯᐊᓂ ᐊᓯᖓᓄᑦ 

ᐊᐱᕆᒋᐊᓪᓚᓪᓗᒍ ᒥᓂᔅᑕ, ᐊᕙᑎᓕᕆᔨᒃᑯᑦ 

ᐅᖃᖃᑎᒌᖃᑦᑕᖅᓯᒪᕙ, ᐃᒻᒪᖄ ᓄᓇᑦᑕ 

ᓯᓚᑖᓃᓐᖓᖅᑐᓂᑦ ᑐᑦᑐᓂᑦ 

ᓅᒃᑎᑦᑎᒐᓱᐊᕈᓐᓇᕐᒪᖔᑦᑕ, ᐊᒻᒪᓗ ᑕᒪᓐᓇ 

ᐅᖃᖃᑎᒌᓐᓂᕆᔭᖓ ᐅᖃᖃᑎᒌᒍᑕᐅᓯᒪᒻᒪᖔᖅ, 

ᐃᓱᒪᓕᕆᐅᕆᓯᒪᒻᒪᖔᒍ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᒪᓐᓇ ᑐᑦᑐᓕᕆᓂᖅ ᐱᓕᕆᐊᖑᓂᕋᖅᑐᒍ 

ᐅᖃᐅᓯᕆᕋᑖᕋᒃᑯ ᑖᒃᑯᓄᖓ ᐆᒪᔪᓕᕆᓂᕐᒦᑦᑐᓄᑦ, 

ᐆᒪᔪᓂᑦ ᐊᐅᓚᒃᑎᖃᑕᐅᖃᑦᑕᖅᑐᓄᑦ, Co-

Management ᑕᒫᓂ ᕿᑭᖅᑖᓗᒻᒥ. ᐊᒻᒪ ᑕᒪᓐᓇ 

ᑐᑦᑐᓕᕆᓂᖅ ᐃᓱᒫᓘᑕᐅᔪᖅ ᖃᐅᔨᓯᒪᔪᖓ. 

ᑕᒪᒃᑯᐊ ᐱᓕᕆᐊᖑᔪᑦ ᖃᐅᔨᓴᕈᑎᒥᓃᓪᓗ ᐊᒻᒪᓗ 

ᑕᒪᒃᑯᐊ ᑲᑎᒪᑎᑦᑎᖃᑦᑕᕐᓃᑦ ᕿᑭᖅᑖᓘᑉ 

ᑐᑦᑐᖓᓅᖓᔪᐃᑦ, ᑐᑦᑐᓕᕆᓂᖓᓅᖓᔪᐃᑦ. 

 

ᐊᒻᒪᓗ ᒫᓐᓇ ᐅᖃᕈᓐᓇᕆᓪᓗᖓ ᑕᒫᓂ 

ᐅᐱᕐᖔᖑᓚᐅᖅᑐᖅ ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᓐᓇᐃᑦ ᑲᑎᒪᔨᖁᑎᖏᑦ, ᑲᑎᒪᔨᐊᓛᖁᑎᖏᑦ 

Elders Advisory Committee ᔪᓚᐃᖑᑎᓪᓗᒍ 

ᑖᒃᑯᓂᖓ ᑲᒪᒋᐊᓪᓚᑲᓐᓂᓚᐅᕆᓪᓗᑎᑦ ᐊᒻᒪᑦᑕᐅᖅ 

ᑖᒃᑯᐊ ᕿᑭᖅᑖᓗᒻᒧᑦ ᑐᑦᑐᓕᕆᓂᕐᒧᑦ ᐱᓕᕆᔨᐅᔪᑦ 

ᐃᓚᐅᔪᓪᓗ ᑕᐃᒫᒃ ᐋᖅᑮᓯᒪᒻᒪᑕ, ᑕᒪᓐᓇ 

ᑐᑦᑐᓕᕆᓂᕐᒧᑦ ᖃᐅᔨᓴᕈᑎᒥᓃᑦ ᐊᒻᒪᓗ ᖃᓄᖅ 

ᑐᓴᐅᒪᔭᐅᔪᐃᑦ ᓄᓇᓕᓐᓂ 

ᖃᓄᐃᓕᐊᕈᑕᐅᓂᐊᕐᒪᖔᑕ ᐱᓕᕆᐊᖑᓂᐊᕐᖓᑦ  

ᑲᑎᒪᐅᑕᐅᓗᓂᓗ ᐱᓇᓱᐊᕈᓯᐅᓂᐊᖅᑐᒥᐅᖅᑰᖅᑐᖅ 

ᓄᕙᒻᐸ 3 ᐊᒻᒪ 4, ᑕᒫᓂ ᐃᖃᓗᓐᓂ. ᑕᐃᒪ 

ᑕᐃᑲᓂ ᑐᑭᑖᕆᐊᓪᓚᒃᑲᓐᓂᓛᖅᑐᐃᑦ 

ᖃᓄᐃᓕᖓᔪᒃᓴᐅᓂᐊᕐᒪᖔᑕ.

 

 

ᑕᒪᒃᑯᐊ ᐊᐱᖅᑯᑎᒋᔭᖏᑦ ᒫᓐᓇ ᑕᐃᒃᑯᓄᖓ 

ᑲᒪᒋᔭᐅᓚᐅᖅᑳᓐᖏᓐᓂᖏᓐᓂᒃ ᑖᒃᑯᓄᖓ 

ᐆᒪᔪᓕᕆᔨᐅᖃᑕᐅᖃᑦᑕᖅᑐᓄᑦ ᑐᑦᑐᓄᑦ 

ᐱᓗᐊᖅᑐᒥᒃ ᐱᔾᔪᑎᖃᓗᐊᖅᑐᓂᒃ ᑕᐃᒪ 

ᐱᓇᓱᐊᕈᓯᖅ ᑖᕙᖕᓇ ᐱᓕᕆᕕᐅᓂᐊᕐᒪᑦ ᑕᒫᓂ 

ᐃᖃᓗᓐᓂ, ᑐᑦᑐᓕᕆᓂᐊᖅᑐᐃᑦ ᕿᑭᖅᑖᓗᒻᒥᐅᑦ 

ᑲᑎᒪᓂᒃᑯᑦ. ᑕᐃᒪ ᑕᐃᑲᓂ ᑖᓐᓇ ᐊᑐᓚᐅᖅᑎᓪᓗᒍ 

ᑕᐃᒪ ᑐᑭᓯᓯᒪᓂᖅᓴᐅᓛᖅᑐᒍᖃᐃ 

ᖃᓄᐃᓕᖓᔪᒃᓴᐅᑎᐅᓂᐊᕐᒪᖔᑕ ᐊᒻᒪᓗ ᖃᓄᖅ 

ᐊᐅᓚᑕᐅᓂᐊᕐᒪᖔᑕ ᑐᑦᑐᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓕᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔾᔩ. 

ᐊᐱᖅᑯᑎᒋᕋᑖᖅᑕᕐᒪ ᑭᐅᒃᑲᓐᓂᓐᖏᒻᒪᒍ ᑭᓯᐊᓂ 

ᐃᓛᒃ, ᐃᓚᖓᒍᑦ ᑭᐅᒐᓚᒃᑲᓗᐊᖅᖢᓂᐅᒃ ᑕᐃᓐᓇ 

ᑲᑎᒪᓂᐅᓂᐊᖅᑐᖅ ᐅᖃᐅᓯᕆᒻᒪᒍ. 

 

ᐅᓇ ᑭᖑᓪᓕᖅᐹᕋ ᐊᐱᖅᑯᑎᓐᓂ 

ᖃᐅᔨᒪᕙᓪᓚᐃᔪᖓ ᖃᓄᐃᓕᓚᖓᒋᐊᒃᓴᖓᓂᒃ 

ᑭᓯᐊᓂ ᐃᓱᒪᒃᓴᖅᓯᐅᕋᓱᐊᖅᓯᒪᒻᒪᖔᑕ 

ᐊᖓᔪᖅᑳᖓᑦ ᐃᓛᒃ, ᐊᕙᑎᓕᕆᔨᒃᑯᑦ ᐊᒪᕈᐃᑦ 

ᒥᒃᓵᓄᑦ, ᓲᕐᓗ ᑐᖁᕋᖅᑕᐅᖃᑦᑕᕐᓗᑎᒃ ᑖᓐᓇ 

ᐊᒃᑐᐊᖓᓂᖃᖃᑦᑕᕐᒪᑦ ᑐᑦᑐᐃᑦ ᐊᒥᓲᓂᖏᓐᓄᑦ. 

ᑕᒪᓐᓇ ᐅᖃᖃᑎᒌᒍᑕᐅᓯᒪᕙ ᐊᒻᒪᓗ ᖃᓄᖅ 

ᐃᓱᒪᓕᐅᕆᓯᒪᕕᓯ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐃᓛᒃ ᑕᐃᒪ ᑐᑦᑐᐃᑦ ᖃᓄᓕᒫᑦᑎᐊᖅ 

ᑲᒪᒋᔭᐅᓂᐊᕐᖓᑕ ᑕᒪᒃᑯᐊ ᑐᑦᑐᒥᒃ 

ᓂᕿᖃᖅᐸᑦᑐᓕᒫᑦ ᐅᖃᐅᓯᐅᓯᒪᒻᒪᑕ. ᐊᒪᖅᑯᐃᑦ 

ᐃᓚᐅᓪᓗᑎᒃ. 

 

ᐊᒻᒪ ᑕᒪᓐᓇ ᑐᑦᑐᓂᒃ ᑕᒪᐅᖓ 

ᕿᑭᖅᑖᓗᒻᒨᖅᑎᑦᑎᓂᕐᒥᒃ 

ᐊᐱᕆᒐᓚᑉᐸᓪᓚᐃᖅᑲᐅᒻᒪᑦ ᓲᔪᖅ ᐃᖅᑲᐃᓪᓗᒍ 

ᑭᐅᒐᓱᐊᑖᕋᓗᐊᖅᑐᖓ ᑕᒪᒃᑯᐊ 

ᑲᒪᒋᔭᐃᓐᓇᐅᓂᐊᕐᖓᑕ ᑕᐃᑲᓂ ᑖᒃᑯᐊ 

ᕿᑭᖅᑖᓗᒻᒥ ᑐᑦᑐᓕᕆᔩᑦ ᑎᓕᐅᕋᒃᑭᑦ 

ᐊᑎᖃᓕᕐᖓᑕ ᑕᐃᒪ ᑲᑎᒪᔨᑦ ᑕᐃᒃᑯᐊ 

ᐋᖅᑭᒃᓱᐃᖃᑦᑕᖅᓯᒪᔪᐃᑦ ᐊᕐᕌᓂᓂᑦ. ᑲᔪᓯᒻᒪᑕ 

ᐅᓪᓗᒥᒧᑦ. 

 

ᑲᑎᒪᓂᐊᕐᖓᑕ ᑕᐃᒪ ᑕᒫᓂ ᐃᖃᓗᓐᓂ 

ᐱᓇᓱᐊᕈᓯᐅᓂᐊᖅᑐᒥ ᑐᑦᑐᐃᑦ ᐱᔾᔪᑎᒋᓪᓗᒋᑦ. 

ᑖᓐᓇᓗ ᐊᒪᕉᑉ ᒥᒃᓵᓄᑦ ᓇᓗᓇᓐᖏᑦᑐᖅ 

ᐅᖃᐅᓯᐅᓂᐊᕐᒥᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 214 - 4(2): ᓂᐅᕕᐊᒃᓴᐃᑦ ᓂᖀᑦ 

ᓂᕆᔭᐅᔪᓐᓇᕐᓂᖏᑕ ᐃᓱᓕᒃᓯᒪᔪᐃᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐋᓐᓂᐊᖅᑕᐅᓕᓕᕆᔨᒃᑯᓐᓂᑦ ᑭᐅᔭᐅᓚᐅᖅᓯᒪᒐᒪ 

ᑕᐃᒪ ᐊᐱᕆᓚᐅᖅᓯᒪᒐᒪ ᑕᒫᓂ ᓂᕿᓂᒃ 

ᓂᐅᕕᐊᒃᓴᐅᖃᑦᑕᖅᑐᓂᒃ ᑕᒫᓂ 

ᓂᐅᕕᐊᒃᓴᐅᔪᓐᓃᕆᐊᖃᕐᕕᖃᖃᑦᑕᓲᖑᖕᒪᑕ. 

 

ᑕᐃᒪ ᐊᐱᕆᓚᐅᖅᓯᒪᒐᑉᑯ ᑕᒪᒃᑯᓂᖓ 

ᓂᐅᕕᕐᕕᖕᓂ ᐱᔾᔪᑎᒋᑉᓗᒋᑦ ᑕᐃᒪ  

ᕿᓂᓚᐅᖅᓯᒪᒐᓗᐊᕋᒪ ᑕᐃᑉᓱᒪᓂ ᑕᒫᓂ ᐱᐅᓛᖅ- 

ᓂᕿ ᓈᒻᒪᐃᓐᓇᕐᓂᐊᖅᐸ ᐅᑉᓗᖅ ᓱᓇᒧᑦ ᑎᑭᑉᓗᒍ 

ᑎᑎᖅᑐᖅᑕᐅᓯᒪᓲᖑᒻᒪᑕ ᑕᐃᒪ ᑖᒃᑯᐊ 

ᐋᓐᓂᐊᖅᑕᐃᓕᑎᑦᑎᔩᒃᑯᑦ ᒐᕙᒪᓂ ᑕᒫᓂ 

ᖃᐅᔨᓴᖃᑕᐅᖃᑦᑕᕆᐊᖃᓲᖑᒐᓗᐊᕐᒪᑕ ᑕᒪᒃᑯᐊ 

ᓂᐅᕕᕐᕖᑦ ᖄᖏᐅᑎᓗᐊᖅᑐᑦ ᓄᑕᐅᓐᖏᓗᐊᖅᑐᓂᒃ 

ᓂᐅᕕᐊᒃᓴᖃᖃᑦᑕᕐᒪᖔᑕ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅ 

ᐃᐊᓪ: 

 

ᐊᖓᔪᖅᑳᖅ ᐃᐊᓪ: ᖁᔭᒋᕙᕋ ᑕᐃᒪ ᑖᓐᓇ 

ᑕᐃᒪᓐᓇ ᐊᐱᕆᖕᒪᑦ. ᑖᒃᑯᐊ ᒫᓐᓇ ᐸᐃᑉᐹᑦ 

ᐱᓯᒪᓐᖏᓐᓇᑉᑭᑦ ᑭᓯᐊᓂ ᑕᐃᒪ ᑕᒫᓂ ᑲᒪᔨᑕᖃᕐᒪᑦ 

ᐊᐱᕆᔭᐅᔭᕌᖓᒥᒃ ᑕᐃᒪᐃᑦᑐᓕᕆᔩᑦ 

ᐊᕙᑎᓕᕆᓂᕐᒧᑦ ᐱᖁᑎᓕᕆᔨᓄᑦ ᑕᐃᒪ 

ᖃᐅᔨᓴᖃᑦᑕᕈᓐᓇᕐᒪᑕ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑐᑭᓯᓐᓂᕈᒪ ᑕᑯᓐᓂᕌᖓᒥ ᑕᐃᒪ ᑕᒫᓂ 

ᓂᐅᕕᐊᔅᓴᓂᒃ ᑕᐃᒪ ᐅᖄᓚᖃᑦᑕᕈᓐᓇᖅᑐᑦ 

ᑖᒃᑯᓄᖓ ᐋᓐᓂᐊᖅᑕᐃᓕᑎᑦᑎᔩᑦ ᑲᒪᔨᖏᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒪᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒪ ᐅᖄᓚᖃᑦᑕᕈᓐᓇᖅᑑᒐᓗᐃᑦ 

ᑭᓯᐊᓂᑦᑕᐅᖅ ᑖᒃᑯᐊ ᒐᕙᒪᑐᖃᒃᑯᑦ, ᑕᒪᓐᓇ 

ᑲᒪᒋᔭᕆᒻᒪᔾᔪᒃ ᑕᐃᒃᑯᐊ ᑲᓇᑕᒥ  

ᖃᐅᔨᓴᖅᑎᒻᒪᕆᑦᑕᖃᕐᒪᑦ ᑕᒪᒃᑯᓄᖓ ᓂᕿᓄᑦ. 

ᑕᐃᒪ ᑕᐃᒃᑯᐊ ᒐᕙᒪᑐᖃᒃᑯᑦ ᑕᒪᓐᓇ 

ᑲᒪᒋᒋᐊᖃᖅᑕᕋᓗᐊᖓᑦ, ᑲᒪᒋᔭᔅᓴᑐᖃᖓᑦ. 

ᑕᒪᒃᑯᐊ ᓂᐅᕕᐊᔅᓴᐅᖃᑦᑕᕈᓐᓃᕆᐊᖃᓲᑦ 

ᖄᖏᐅᑎᒑᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᒥᓂᔅᑕ ᖃᐅᔨᒪᕙ ᑕᐃᒪ ᑕᐃᒃᑯᐊ ᖃᐅᔨᓴᖅᑏᑦ 

ᑕᒫᓂ ᑲᓇᑕᒥ ᒐᕙᒪᒃᑯᓐᓂᑦ ᖃᐅᔨᓴᖅᑏᑦ 

ᖃᐅᔨᓴᖃᑦᑕᖅᓯᒪᒻᒪᖔᑕ, ᑎᑭᖃᑦᑕᕐᒪᖔᑕ ᓄᓇᕗᑦ 

ᓄᓇᓕᖏᓐᓄᑦ ᖃᐅᔨᓴᕆᐊᖅᑐᑎᑦ, ᑕᐃᒪᓐᓇ 

ᖃᐅᔨᖃᑦᑕᖅᓯᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪ ᑐᑭᓯᐊᓂᕋ ᒪᓕᓪᓗᒍ, ᑕᐃᒪ ᑕᐃᒃᑯᐊ 

ᖃᐅᔨᓴᖃᑦᑕᖅᑐᔅᓴᐅᔪᑦ. ᑭᓯᐊᓂ ᐃᖅᑲᓇᐃᔭᖅᑎᒃᑲ 

ᑖᒃᑯᐊ ᖃᐅᔨᒋᐊᖁᔪᓐᓇᖅᑕᒃᑲ ᑎᑭᖃᑦᑕᕐᓂᕐᒪᖔᑕ 

ᓄᓇᕗᑦ ᓄᓇᓕᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 215 - 4(2): 

ᐃᒻᒥᓃᖅᑕᐃᓕᓕᕆᓂᕐᒧᑦ ᐃᓕᓐᓂᐊᕐᓂᖅ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐃᑉᐸᔅᓴᖅ 

ᐊᐱᖅᓱᕋᓗᐊᓚᐅᕋᓗᐊᕋᒪ ᐃᓅᓯᕐᒥᑦ 

ᑭᐱᓯᒃᑕᐃᓕᓂᕐᒧᑦ ᐱᔨᑦᑎᕋᕐᓂᐅᑉ ᒥᔅᓵᓄᑦ 

ASSIST-ᖑᓂᕋᖅᑕᐅᔪᖅ, ᐅᖃᐅᔭᐅᓚᐅᕆᓪᓗᖓ 

ᓯᓚᑦᑐᓴᕐᕕᒃᑯᒡᒎᖅ ᑕᒪᓐᓇ ᐱᓕᕆᐊᕆᒻᒪᒍ. 

ᐊᐱᕆᔪᒪᔭᕋ ᒥᓂᔅᑕ ᐱᓕᕆᐊᖅᓴᖃᖅᑎᓪᓗᒍ 

ᓄᓇᕗᑦ ᓯᓚᑦᑐᖅᓴᕐᕕᑯᖏᓐᓂ, ᖃᐅᔨᒪᒻᒪᖔᖅ 

ᖃᑦᑎᐅᒻᒪᖔᑕ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ ᑕᒪᔅᓱᒪᓐᖓᑦ 

ᓇᓗᓇᐃᒃᑯᑕᖃᖅᑐᓂᑦ? ᓯᕗᓪᓕᖅᐹᒥ ᐊᐱᖅᑯᑎᒐ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᑦᒥ 

ᓯᓚᑦᑐᖅᓴᕐᕕᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᒃᓴᖃᖅᑎᐊᕐᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᑕᐃᒪ ᒫᓐᓇᒧᑦ ᑎᑭᑦᑐᒍ 

ᑖᒃᑯᐊ 700-ᖑᔪᐃᑦ ᐃᓕᓴᕐᕕᒃᑎᓐᓂᒃ 

ᐃᓕᓐᓂᐊᖅᑎᑕᐅᖃᑦᑕᖅᓯᒪᔪᐃᑦ ᐅᑯᐊᖑᔪᐃᑦ; 

ᐃᓕᓴᐃᔩᑦ, ᐃᓕᓐᓂᐊᕆᐊᖅᐸᑦᑐᓄᑦ ᐃᑲᔪᖅᑏᑦ 

Student Support Assistant, ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ, ᑕᒪᒃᑯᐊᓗ ᐃᓕᓐᓂᐊᕐᕕᒻᒥ ᓴᓇᔩᑦ 

Custodian Staff, ᑕᒪᒃᑯᐊᓗ ᐃᓕᓐᓂᐊᕐᕕᒻᒥ 

ᐊᖓᔪᖅᑳᖑᔪᐃᑦ Principals ᐊᒻᒪᓗ Vice-

Principals. ᑖᒃᑯᐊ ᑕᕝᕙ ‘ᐅᖃᖃᑎᒌᓪᓗᒃ’ 

ᐊᑎᖃᖅᑐᒥᒃ ᑖᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖅᓯᒪᔪᐃᑦ. ᐃᒪᖅᑳ 

ᐊᕕᒃᑐᐊᕐᔪᒃᑯᒃᑯ ᑕᒫᓂ ᕿᑭᖅᑖᓗᒻᒥ 400-ᖑᔪᐃᑦ 

ᐃᓕᓐᓂᐊᖅᑎᑕᐅᓯᒪᔪᐃᑦ ᑖᔅᓱᒥᖓ ASSIST-ᒥᑦ 

ᐊᑎᖃᖅᑐᒥᒃ. 167-ᖑᓪᓗᑎᑦ ᑭᕙᓪᓕᕐᒥ, ᐊᒻᒪᓗ 

ᑕᒫᓂ 131-ᖑᓪᓗᑎᑦ ᕿᑎᕐᒥᐅᓂᒃ. ᑖᒃᑯᐊ ᑕᕝᕙ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓇᑯᕐᒦᓪᓗ 

ᑭᐅᑦᑎᐊᕐᒪᖓ ᒥᓂᔅᑕᐅᔫᑉ, ᐊᒻᒪᓗ ᑕᒪᓐᓇ 

ᑕᑯᔪᒥᓇᖅᑐᖅ ᐃᓕᓴᐃᔩᑦ 

ᐱᓕᒻᒪᒃᓴᖅᑎᑕᐅᖃᑦᑕᕐᓂᖏᑦ ᑕᒪᔅᓱᒧᖓ. 

ᐃᓕᓐᓂᐊᖅᑐᓕᕆᔨᒃᑯᓪᓗ ᓯᓚᑖᓂᓪᓕ ᖃᐅᔨᒪᕙ 

ᓇᓪᓕᐊ ᒐᕙᒪᒃᑯᑦ ᐱᓕᕆᕝᕕᒋᔭᖏᓐᓂᑦ ᑕᒪᔅᓱᒪᖓ 

‘ᐅᖃᖃᑎᒌᓪᓗᒃ” ᐊᑐᖅᓯᒪᔪᖅᑕᖃᕐᒪᖔᖅ ᖃᐅᔨᒪᕙ 

ᒥᓂᔅᑕᐅᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᑦᒥ 

ᓯᓚᑦᑐᖅᓴᕐᕕᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᑖᓐᓇ ᐊᐱᖅᑯᑎᖓ 

ᑭᐅᔪᓐᓇᒻᒪᕆᐊᓐᓄᒃᑕᒃᓴᕆᔾᔮᓐᖏᑕᕋᓗᐊᕋ ᑭᓯᐊᓂ 

ᑖᒃᑯᓇᓐᖓᑦ ᐋᓐᓂᐊᖅᑕᐅᓕᓕᕆᔨᒃᑯᓐᓂᑦ 

ᓴᓇᖃᑎᖃᖃᑦᑕᕋᑦᑕ. ᐃᓛᒃ ᑕᒫᓂ ᑕᐃᒪ 

ᐃᓕᓐᓂᐊᖅᑐᖅᑕᖃᒃᑲᓐᓂᕐᓂᐊᕐᒥᔪᖅ ᑕᒫᓂ 

ᔮᓄᐊᕆ ᑕᐃᑯᖓ ᒪᐃᒧᑦ ᑎᑭᓪᓗᒍ ᑕᒫᓂ 

ᐊᕐᕌᒍᒋᔭᑦᑎᓐᓂ. ᑕᒫᓂᓕ ᐃᓕᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ ᑕᒪᓐᓇᑐᐊᖅ ᑭᐅᔪᓐᓇᕋᒃᑯ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᔪᐊᓇᓯ. 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ: ᖁᔭᓇᒦᒃ ᐅᖃᖅᑎᑦᑎᔩ. ᐄ, ᐊᒻᒪᑦᑕᐅᖅ 

ᑖᓐᓇ ᐃᓕᓐᓂᐊᕈᑎᐅᖃᑦᑕᖅᑐᖅ ᐅᖃᖃᒌᒡᓗᒃ 

ᐊᑐᕈᒫᕐᓂᐊᖅᑕᒃᓴᕆᕙᕋᑦᑕᐅᖅ ᐱᕕᖃᑐᐊᕈᒪ. 

ᐊᓯᒃᑲᑦᑕᐅᖅ ᑕᒪᑦᓱᒧᖓ ᐊᑐᖂᕋᓗᐊᕆᕙᒃᑲ. 

 

ᑭᓯᐊᓂ ᑭᖑᓪᓕᖅᐹᒥ ᐊᐱᕆᔪᒪᔪᖓ ᖃᓄᖅ ᐃᓛᒃ, 

ᐊᖓᔪᖅᑳᖑᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖃᑎᒌᒍᑎᖃᖅᑰᕋᔅᓯ ᑕᒪᑦᓱᒥᖓ 

ᐊᐅᓚᑦᑎᔨᐅᑎᓪᓗᓯ. ᖃᑦᓯᕌᖃᑦᑕᕐᒪᖔᑕ ᑖᒃᑯᐊ 

ᐊᖏᕈᑎᓯ ᐃᓗᐊᓂ ᑕᒪᑦᓱᒥᖓ ᐊᐅᓚᑦᓯᔨᐅᑎᓪᓗᓯ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᑦᒥ 

ᓯᓚᑦᑐᖅᓴᕐᕕᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

ᒪᓕᒐᓕᐅᖅᑎᐅᖃᑎᒐ ᐃᒻᒪᖄ ᐅᖃᐅᑎᔪᓐᓇᖅᑕᕋ 

ᐃᒪᓐᓇ ᑖᓐᓇ ᓈᓴᐅᑎᖓ ᓈᓴᐊᑎᒻᒪᕆᐊ ᒫᓐᓇ 

ᐱᓯᒪᓐᖏᓐᓇᒃᑯ ᑭᓯᐊᓂ 

ᖃᐅᔨᑎᑦᑎᑦᑐᓐᓇᑦᑎᐊᕐᓂᐊᕆᕙᒋᑦ ᐃᒻᒪᖄ 

ᐅᐸᒻᒪᕆᒡᓗᑎᑦ ᓈᓴᐅᑎᒥᒃ 

ᑐᓂᔪᓐᓇᑦᑎᐊᕈᓐᓇᕐᒥᔭᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10. ᐊᑎᓕᐅᕈᑕᐅᓯᒪᔪᑦ. 11. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᑦ  

ᑲᑎᒪᔨᕋᓛᓂᑦ ᒪᓕᒐᒃᓄᑦ ᐊᓯᖏᓐᓄᓪᓗ. 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ. ᒥᓂᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 010 - 4(2): ᒪᓕᒐᓕᐅᕐᕕᒻᒥᒃ 

ᐊᕕᑕᐅᓂᖓ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ - 

ᖃᐅᔨᒃᑲᐃᒍᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓇᓗᓇᐃᖅᓯᔪᒪᕗᖓ ᑕᐃᑲᓂ 

ᓇᒡᒐᔾᔭᐅᒥ ᐊᒃᑑᐸ 27, 2014-ᒥ ᓅᑦᑎᒋᐊᓛᕋᒪ: 

 

ᑕᐃᒪᐃᒻᒪᑦ, ᓅᑦᑎᒋᐊᖅᐳᖓ ᓇᐃᑉᐱᑕᐅᓪᓗᖓ 

ᑖᔅᓱᒧᖓ ᓂᕈᐊᖅᑕᐅᓯᒪᔪᓄᑦ ᐊᕐᕕᐊᑦ ᓂᒋᐊᓄᑦ. 

ᑖᓐᓇ ᓵᒥᐅᓪ ᓄᕿᓐᖓᖅ ᑭᒡᒐᖅᑐᖅᑐᖅ 

ᐅᖅᑯᕐᒥᐅᓂᑦ ᑕᒡᕙᓂ ᑲᑎᒪᕕᑦᑎᓐᓂ 

ᐲᖅᑕᐅᖁᓪᓗᒍ ᐊᒻᒪᓗ ᑖᓐᓇ ᐃᒃᓯᕙᐅᑕᖓ 

ᐃᓂᖃᕈᓐᓃᕐᓗᓂ. 

 

ᑕᐃᒪ ᐊᑲᐅᓈᓕᖅᑲᑦ ᐊᖏᖅᑕᐅᔪᒪᓂᐊᕐᒥᔪᖓ 

ᑖᓐᓇ ᐅᓪᓗᒥ ᑲᒪᒋᔪᒪᓪᓗᒍ ᓅᑦᑎᒋᐊᖁᑎᒐ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔾᔪᑎᓂᒃ ᓴᖅᑮᓂᖅ. ᒥᔅᑐ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 011 - 4(2): ᑲᑎᒪᓃᑦ ᐃᑲᕐᕋᖏᑦ 

ᐅᓪᓗᖏᓪᓗ ᐃᓚᒋᐊᖅᑕᐅᓂᖏ - 

ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᖃᐅᔨᒃᑲᐃᕗᖓ ᐅᑐᐱᕆ 27, 2014-

ᖑᓕᖅᐸᑦ ᐆᒥᖓ ᐱᒋᐊᖅᑎᑦᑎᔪᒫᕋᒪ: 

 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᓇᑦᑎᓕᒧᑦ ᐅᖃᖅᑎ ᐋᖅᑮᔪᓐᓇᖅᑎᑕᐅᖁᓪᓗᒍ 

ᑲᑎᒪᓂᐅᑉ ᐅᓪᓗᖏᓐᓂᒃ ᐃᑲᕐᕋᖏᓐᓂᓪᓗ 

ᓈᒻᒪᒐᓱᒋᔭᒥᓂᒃ ᐱᓕᕆᐊᖑᔭᕆᐊᓖᑦ ᒪᓕᓪᓗᒋᑦ 

2014 ᐅᑭᐊᒃᓵᖓᓂ ᑲᑎᒪᓂᕆᔭᖓᑦ 

ᒪᓕᒐᓕᐅᕐᕕᐅᑉ. 

 

ᖁᔭᓐᓇᒦᒃ ᐅᖃᖅᑏ.



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔾᔪᑎᓂᒃ ᓴᖅᑮᓂᖅ. ᒥᔅᑕ ᓴᕕᑲᑖᖅ. 

 

ᐱᒋᐊᖅᑎᑕᖅ 012 - 4(2): ᐃᓚᔭᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 1-ᒥᒃ, ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓕᕆᔾᔪᑎᑦ 

ᐃᑦᑐᖅᓯᐅᑎᒃᓴᓄᑦ ᐸᕐᓇᐅᑎᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᖃᐅᔨᒃᑲᐃᕗᖓ ᐅᑐᐱᕆ 27, 2014-

ᖑᓕᖅᐸᑦ ᐆᒥᖓ ᐱᒋᐊᖅᑎᑦᑎᔪᒫᕋᒪ: 

 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᒧᑦ ᑲᑎᒪᔨᕋᓛᑦ 

ᐅᓂᒃᑳᕆᐊᖃᕐᓂᖓᑦ ᒪᓕᒐᒃᓴᖅ 1-ᒥᒃ 

ᒪᓕᒐᓕᐅᕐᕕᒻᒧᑦ ᐅᖓᕝᕙᕆᐊᖅᑕᐅᒃᑲᓐᓂᖁᓪᓗᒍ 

ᐅᓪᓗᓂᑦ 120-ᑲᓂᕐᓂᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 14. 

ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᒃᓴᒧᑦ. 15. 

ᑲᑎᒪᒃᔪᑎᒃᓴᑦᑎᓐᓂᒃ ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐊᖏᖅᑕᐅᔪᒪᒐᓗᐊᖅᑐᖓ ᑲᑎᒪᔨᐅᖃᑎᓐᓄ, ᑖᓐᓇ 

ᓅᑦᑎᒋᐊᕈᑎ ᐅᓪᓗᒥ ᑲᒪᒋᔪᒪᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ 

ᐱᓕᕆᔪᒪᓪᓗᓂᐅᒃ ᐱᖁᔨᕗᖔᕈᑎᓄᑦ ᐅᓪᓗᒥ, 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᐊᑏ 

ᑲᔪᓯᒋᐊᓕᕆᑦ, ᒥᔅᑕ ᐅᑲᓕᖅ. 

 

ᐱᒋᐊᖅᑎᑕᖅ 010 - 4(2): ᒪᓕᒐᓕᐅᕐᕕᒻᒥᒃ 

ᐊᕕᑕᐅᓂᖓ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ - 

(ᐅᑲᓕᖅ) 

ᐊᖓᔪᖅᑲᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ.  

 

ᐃᒪᐃᒻᒪᑦ ᑕᕝᕙᓂ ᑲᑎᒪᕕᒃᑎᓐᓂ ᑖᒃᑯᐊ ᐊᑐᐊᒐᕗᑦ 

ᒪᓕᑦᑐᒋ ᓇᒻᒥᓂᖅ ᐊᐅᓚᒍᓐᓇᕋᑦᑕ, ᐊᒻᒪᓗ 

ᖃᓄᑐᐃᓐᓇᖅ ᐋᖅᑭᒃᓱᐃᒍᓐᓇᖅᑐᑕ 

ᑲᑎᒪᔨᐅᖃᑎᒌᑦᑐᑕ. ᐃᓂᖅᑎᕆᔪᓐᓇᖅᑐᑕᓗ 

ᑲᑎᒪᔨᐅᖃᑎᑦᑎᓐᓂᒃ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᒪᓕᒐᑦ ᒪᓕᑦᑐᒋᑦ 

ᓈᓴᐅᑎᖏᑦ 2 ᐊᒻᒪᓗ 18 ᐊᐅᓚᒃᔪᑎᑦᑎᓐᓄᑦ 

ᑕᕝᕙᓂ ᑲᑎᒪᕕᒃᑎᓐᓂᑦ, ᒪᓕᒐᐃᑦ ᐅᖃᖅᓯᒪᒻᒪᑕ 

ᓇᒻᒥᓂᖅ ᐃᓂᖅᑎᕆᔪᓐᓇᕋᑦᑕ 

ᑲᑎᒪᔨᐅᖃᑎᑦᑎᓐᓂᒃ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᐱᔪᓐᓇᐅᑎᕗᑦ ᒪᓕᑦᑐᒋᑦ 

ᑕᕝᕙᓂ ᑲᑎᒪᕕᒃᑎᓐᓂ 

ᓄᖃᖓᑎᑦᑎᑲᐃᓐᓇᕈᓐᓇᕋᑦᑕ ᐊᒻᒪᓗ 

ᐲᖅᓯᔪᓐᓇᖅᑐᑕ ᑕᕝᕙᓂ ᑲᑎᒪᕕᒃᑎᓐᓂ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᑭᒡᒐᑐᖅᑐᖅ ᐅᖅᑯᕐᒥᐅᓄᑦ 

ᐃᓂᖅᑎᖅᑕᐅᖃᑦᑕᖅᓯᒪᒻᒪᑦ ᑕᕝᕙᓂ ᑲᑎᒪᕕᒃᑎᓐᓂ 

ᐊᑕᐅᓯᐊᕋᓂ, ᐊᒻᒪᓗ ᑕᒪᓐᓇ ᐊᑐᖃᑦᑕᖅᓯᒪᔭᖓ 

ᐋᖅᑭᒋᐊᓚᐅᕐᓇᒍ. ᑕᐃᒫᒃ ᑲᑎᒪᒋᐊᖃᖅᑎᓪᓗᑕ 

ᐅᐸᓐᖐᓐᓇᖃᑦᑕᕐᓂᖓ ᒪᓕᑦᑐᒍ ᐊᔾᔨᒌᓐᖏᑦᑐᓄᑦ 

ᑲᑎᒪᕕᐅᔨᖏᓐᓄᑦ ᑖᒃᑯᐊ 

ᐅᓂᒃᑳᖅᓯᒪᑦᑎᐊᖅᐸᓚᐅᕋᓂ ᖃᓄᐃᒻᒪᑦ ᑕᐃᒫᒃ 

ᐅᐸᑉᐸᓚᐅᓐᖏᒻᒪᖔᖅ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᑭᒡᒐᑐᖅᑐᖅ ᐅᖅᑯᕐᒥᐅᓂᒃ 

ᐊᑕᐅᓯᐊᕋᓂ ᑕᕝᕙᓂ ᑲᑎᒪᕕᒃᑎᓐᓂ 

ᐅᖃᐅᔾᔪᕆᐊᖅᓯᒪᒐᓗᐊᖅᑐᑎᒍ 

ᐋᖅᑭᒃᓯᒋᐊᓚᐅᓐᖏᒻᒪᑦ ᓱᓕ ᐃᓕᖅᑯᓯᕐᒥᓂᒃ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᑭᒡᒐᑐᖅᑎᐅᔪᖅ ᑕᒪᑐᒥᖓ 

ᐃᓕᖅᑯᓯᖃᕐᖓᑦ; 

 

ᐊᒻᒪᓗ ᐃᒪᐃᒻᒪᑦ ᑕᕝᕙᓂ ᑲᑎᒪᕕᒃᑎᓐᓂᒃ 

ᓇᓗᓇᐃᔭᐃᓯᒪᒐᑦᑕ ᑖᒃᑯᐊ ᑭᒡᒐᑐᖅᑕᕗᑦ 

ᑭᒡᒐᑐᑦᑎᐊᕋᓱᒋᐊᖃᕋᑦᑎᒍ, ᐊᒻᒪᓗ 

ᐊᓂᑦᑎᒋᐊᖃᕈᑦᑕ ᑕᐃᒪᐃᓐᓂᐊᖅᑐᑕ ᐊᒻᒪᓗ ᑖᓐᓇ  

ᐃᒃᓯᕙᐅᑕᖓ ᐃᓄᖃᕈᓐᓃᖁᓂᐊᖅᑲᕗᑦ ᑕᕝᕙᓂ 

ᑲᑎᒪᕕᒃᑎᓐᓂ; 

 

ᑕᕝᕙᓕ ᓅᑦᑎᒋᐊᖅᑯᖓ ᐊᐃᑉᐱᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ, ᑖᓐᓇ ᓵᒥᐅᓪ ᓄᕿᖓᖅ ᑭᒡᒐᑐᖅᑐᖅ 

ᐅᖅᑯᕐᒥᐅᓄᑦ ᑕᕝᕙᓂ ᐊᓂᑕᐅᖁᓪᓗᒍ ᐊᒻᒪᓗ 

ᑕᓐᓇ ᐃᒃᓯᕙᐅᑕᖓ ᐃᓄᖃᕈᓐᓃᕐᓗᓂ. 

 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑖᓐᓇ ᐅᓪᓗᒥ 

ᐊᑐᕐᓂᐊᖅᑕᕗᑦ ᐱᒻᒪᕆᐊᓘᒻᒪᑦ ᑲᑎᒪᕕᒃᑎᓐᓄᑦ, 

ᐊᒻᒪᓗ ᐊᑦᑐᐊᓂᖃᖅᑐᓂ ᓄᓇᕗᑦᒥᐅᑕᓕᒫᓄᑦ. 

ᐱᓗᐊᖅᑐᒥ ᑕᐃᒃᑯᐊ ᑲᖏᖅᑐᒑᐱᒻᒥᐅᑦ ᐊᒻᒪᓗ 

ᕿᑭᖅᑕᔪᐊᕐᒥᐅᑦ, ᑕᔅᓱᒥᖓ ᓅᑦᑎᒋᐊᕈᑎᒃᑎᓐᓂ 

ᑐᓴᑦᑎᐊᕆᐊᖃᕐᖓᑕ ᓱᒻᒪᑦ 

ᑕᐃᒪᐃᓕᐅᕆᐊᖃᕐᒪᖔᑦᑕ.  

 

ᐅᖃᖅᑎᑦᑎᔨ, ᑖᓐᓇᐃᓛᒃ ᐱᔪᓐᓇᐅᑎᓪᓚᕆᕗᑦ 

ᑲᑎᒪᕕᒃᑎᓐᓂ ᐊᔾᔨᒋᑐᐃᓐᓇᕐᖓᒍ ᑕᒫᓂ ᑲᓇᑕᒥ 

ᑲᑎᒪᕖᑦ ᐊᐅᓚᒃᔪᓯᖏᓐᓄᑦ. ᐃᒫᒃ ᓇᒻᒥᓂᖅ 

ᐃᓂᖅᑎᕆᔪᓐᓇᖅᑐᑕ ᑲᑎᒪᔨᐅᖃᑎᑦᑎᓐᓂ ᐊᒻᒪᓗ 

ᑭᒡᒐᑐᖅᑎᐊᕆᐊᖃᖅᑐᑕ ᑭᒡᒐᑐᖅᑕᑎᓐᓂᑦ. 

ᑕᐃᒪᐃᒻᒪᑦ ᑖᓐᓇᐃᓛᒃ 

ᐃᓱᒪᖅᓲᑎᒋᑐᐃᓐᓇᓐᖏᑦᑎᐊᖅᑕᕗᑦ 

ᐊᑐᕆᐊᖃᕐᓂᐊᖅᑕᕗᑦ ᑭᓯᐊᓂᑦᑕᐅᖅ ᐅᒡᒍᓇᖅᑐᖅ 

ᑲᔪᓯᒋᐊᖃᕐᓂᐊᕋᑦᑕ. ᑕᐃᒪᐃᒃᑲᓗᐊᖅᑎᓪᓗᒍ 

ᑕᕝᕙᓂ ᑲᑎᒪᕕᑦᑎᓐᓂ ᐊᐅᓚᑦᑎᐊᕋᓱᒋᐊᖃᕋᑦᑕ 

ᖃᓄᑐᐃᓐᓇᕐᓗ ᐊᐅᓚᑦᑎᐊᕈᑎᒃᓴᓂᒃ 

ᐋᖅᑭᒃᓱᐃᒋᐊᖃᖅᑐᑕ. 

 

ᑕᐃᒫᒃ ᑕᕝᕘᓇ ᐅᓂᒃᑳᕆᐊᑲᐃᓐᓇᕐᓂᐊᕋᒪ ᓱᒻᒪᑦ 

ᑕᒪᐅᖓ ᑎᑭᒻᒪᖔᑦᑕ. 

 

ᐅᖃᖅᑎᑦᑎᔩ, ᖃᐅᔨᒪᑎᐊᖅᑐᑎᑦ ᑕᒫᓂ 

ᐊᕐᕌᒍᓗᐊᐸᓗᑦᑎᐊᒥ ᓂᕈᐊᖅᑕᐅᓯᒪᓂᐊᓕᕋᑦᑕ 

ᐱᓇᓱᐊᕈᓯᐅᓂᐊᖅᑐᒥ. 

 

ᑕᒫᓂ ᐊᕐᕌᒍᒋᓚᐅᖅᑕᑦᑎᓐᓂ ᑖᒃᑯᐊ 

ᐊᑐᖅᐸᓚᐅᖅᑕᕗᑦ ᐅᐱᓐᓇᓗᐊᓚᐅᓐᖏᒻᒪᑕ ᑖᔅᓱᒪ 

ᐱᓗᐊᖅᑐᒥᒃ ᑭᒡᒐᖅᑐᑐᐃᔨᒧᑦ ᐅᖅᑯᕐᒥᐅᒧᑦ. 

 

ᑕᐃᒫᒃ ᐱᒋᐊᖅᐹᓗᓚᐅᖅᓯᒪᓪᓗᑕ ᑖᒃᑯᐊ 

ᐊᐅᓚᑦᑎᔩᑦ ᑲᑎᒪᕕᑦᑎᓐᓄᑦ 

ᐃᓂᖅᑎᕆᒋᐊᓚᐅᖅᓯᒪᔪᑦ ᑖᔅᓱᒧᖓ ᑭᒡᒐᖅᑐᖅᑐᒧᑦ 

ᐅᖅᑯᒥᐅᓄᑦ ᓄᕕᐱᕆ ᐊᕐᕌᓂ. ᓱᒻᒪᑦ 

ᐱᖃᑦᑕᓚᐅᓐᖏᒻᒪᖔᑦ ᑲᑎᒪᒋᐊᖃᖅᑎᓪᓗᑕ. 

 

ᑕᐃᔅᓱᒪᓂ ᐅᖃᖅᑎᑦᑎᐅᔫᑉ 

ᐅᖃᐅᔾᔪᒋᐊᓚᐅᖅᓯᒪᒐᕕᐅᒃ ᑕᕝᕙᓂ ᑲᑎᒪᕕᑦᑎᓐᓂ 

ᑖᒃᑯᐊ ᐅᑐᖅᑕᖏᑦ ᐋᖅᑭᒋᐊᖁᓪᓗᒋᑦ 

ᑭᒡᒐᑐᖅᑕᒥᓂᒃ ᑭᒡᒐᑐᑦᑎᐊᒃᑲᓐᓂᖁᓪᓗᒍ. ᑭᓯᐊᓂᓕ 

ᐅᖃᖅᑎᑦᑎᔩ, ᑖᔅᓱᒪ ᓂᕈᐊᖅᑕᐅᖃᑎᒋᓯᒪᔭᑦᑕ 

ᐃᓕᖅᑯᓯᖓ ᑕᒪᓐᓇ ᑲᔪᓯᑐᐃᓐᓇᓚᐅᖅᑐᖅ 

ᐃᓕᖅᑯᓯᕐᓗᖓ. ᐊᒻᒪᓗ ᑕᕝᕙᓂ 

ᐊᕐᕌᒍᒋᓚᐅᖅᑕᑦᑎᓐᓂ ᒫᑦᓯᒥ ᑖᓐᓇ 

ᓄᖅᑲᖓᑎᑕᐅᑲᐃᓐᓇᓚᐅᕆᓪᓗᓂ ᑕᒫᓂᓗ 

ᐊᕐᕌᒍᒋᔭᑦᑎᓐᓂ ᒪᐃᒥ 

ᓄᖅᑲᖓᑎᑕᐅᒃᑲᓐᓂᓚᐅᕆᓪᓗᓂ ᓱᓕ ᑕᕝᕙᓂ 

ᑲᑎᒪᕕᑦᑎᓐᓂ. 

 

ᑕᐃᒪᐃᑎᓪᓗᒍ ᑖᒃᑯᐊ ᓄᖅᑲᖑᔾᔪᑎᒋᓚᐅᖅᑕᖏᑦ 

ᐅᖃᐅᔾᔨᕆᐊᖅᑕᐅᓚᐅᖅᑐᓂ ᑕᒪᓐᓇ 

ᐋᖅᑭᒋᐊᕆᐊᖃᕐᖓᑦ ᐃᓕᖅᑯᓯᖓ 

ᐃᑲᔪᑦᑎᐊᓚᐅᖅᑕᕗᓪᓗ ᑕᐃᑯᖓ ᐃᒫᒃ ᐃᒥᐊᓗᒻᒧᑦ 

ᓵᓚᐅᓯᒪᓂᖓᓄᑦ ᐋᖅᑭᒋᐊᖅᑕᐅᒃᑲᓐᓂᕈᒪᑎᓪᓗᒍ. 

 

ᑕᐃᒪᐃᒻᒪᑦ ᑖᓐᓇ ᑲᔪᓯᓚᐅᕋᓗᐊᖅᑎᓪᓗᒍ ᑕᒫᓂ 

ᐅᑭᐊᖅ ᑲᑎᒪᓕᕐᒥᑎᓪᓗᑕ ᑖᓐᓇ 

ᓄᖅᑲᖓᔾᔪᑎᒋᓚᐅᖅᑕᖓ ᐃᓱᓕᓯᒪᓕᖅᑎᓪᓗᒍ 

ᐃᓕᔭᐅᓕᓚᐅᕐᒥᔪᖅ ᑖᒃᑯᓄᖓ 

ᑲᑎᒪᕕᐅᒋᓂᐊᖅᑕᖏᓐᓄᑦ ᐊᒡᒍᖅᓯᒪᔪᓄᑦ 

ᑲᑎᒪᕕᑦᑎᓐᓂ. ᑭᓯᐊᓂᓕ ᑖᓐᓇ ᑭᒡᒐᖅᑐᖅᑎᐅᔪᑦ 

ᑕᒫᓂ ᐱᓇᓱᐊᕈᓯᑦᑎᓐᓂ ᑕᒪᓐᓇ 

ᐃᓕᖅᑯᓯᕆᒋᓚᐅᖅᑕᖓ ᑲᔪᓯᑐᐃᓐᓇᕐᒥᔪᖅ. 

ᑲᑎᒪᔨᐅᓪᓗᑕ ᑲᔪᓯᑦᑎᐊᕋᓱᒋᐊᖃᕋᑦᑕ ᐊᒻᒪᓗ 

ᐅᑕᖅᑭᑐᐃᓐᓇᕈᓐᓇᓐᖏᓐᓇᑕ ᐃᓚᑦᑎᓐᓂᒃ. 

 

ᑕᐃᒪᐃᒻᒪᑦ ᐅᖃᖅᑎᑦᑎᔩ, ᑕᐃᒃᑯᐊ ᐅᖅᑯᕐᒥᐅᑕᐃᑦ 

ᖃᐅᔨᒪᑦᑎᐊᒐᒃᑲ ᑭᒡᒐᖅᑐᖅᑕᐅᑦᑎᐊᕐᓂᐊᒥᔪᑦ 

ᓂᕆᐊᖅᑕᐅᖃᑎᒋᓯᒪᔭᑦᑎᓐᓄᑦ 

ᑕᒫᓃᓐᖏᑲᓗᐊᖅᑎᓪᓗᒍ. ᑕᕝᕙᓂᓗ ᑖᒃᑯᐊ 

ᑭᒡᒐᖅᑐᖅᑎᓕᒫᕗᑦ ᑲᑐᔾᔨᓗᑕ ᑖᔅᓱᒥᖓ 

ᑲᔪᓯᑦᑎᑦᑎᑦᑎᐊᕋᓱᖕᓂᐊᕐᒥᔪᒍ ᑭᒡᒐᖅᑐᖅᑕᖏᓐᓄᑦ. 

ᑕᐃᒪᐃᓛᒃ ᑖᒃᑯᐊ ᐅᖅᑯᕐᒥᐅᑕᐃᑦ  

ᑭᒡᒐᖅᑐᖅᑕᐅᑦᑎᐊᕆᐊᖃᕐᖓᑕ ᐊᒻᒪᓗ ᑕᕝᕙᓂ 

ᑲᑎᒪᕕᑦᑎᓐᓂ ᐃᓱᒫᓗᒋᔭᖏᑦ 

ᐃᖅᑯᓪᓚᐅᑕᐅᖃᑦᑕᕐᓗᑎᒃ. ᑖᒃᑯᐊ ᐊᑐᓕᖅᑕᕗᑦ 

ᐅᓪᓗᒥ ᑲᔪᓯᓯᒪᓐᖏᑦᑎᐊᕐᒪᑦ. 

 

ᑕᐃᒪᐃᒻᒪᑦ ᐅᖃᖅᑎᑦᑎᔩ, ᑖᒃᑯᐊ 

ᐋᖅᑭᒃᓱᖅᐸᓪᓕᐊᓚᐅᖅᑕᕋᓗᐊᕗᑦ ᐃᓂᖅᑎᕈᑏᑦ 

ᐅᓪᓗᒥᒧᑦ ᐊᑑᑎᖃᓗᐊᖅᓯᒪᓐᖏᒻᒪᑕ. ᑕᐃᒫᒃ ᑖᒃᑯᐊ 

ᓯᕗᓪᓕᖅᐹᒥᑦ ᑕᐃᒃᑰᓇ ᑮᓇᐅᔭᖅᑖᕆᕙᓚᐅᖅᑕᖏᑦ 

ᐃᓚᓐᖓᕆᐊᓚᐅᖅᓯᒪᔭᕗᑦ ᑖᒃᑯᐊ ᐃᓂᖅᑎᕈᑎᕗᑦ 

ᐊᑑᑎᖃᕋᓱᑦᑐᒋᑦ. ᑖᓐᓇ ᐊᑐᓐᖏᒻᒥᒻᒪᑦ. ᑕᐃᒪ 

ᑖᓐᓇ ᐃᓕᖅᑯᓯᖓ ᐋᖅᑭᒋᐊᓚᐅᓐᖏᒻᒪᑕ ᑖᒃᑯᐊ 

ᑲᑎᒪᔨᐅᖃᑎᕗᑦ ᑲᑐᔾᔨᓗᑕ ᑕᐃᒫᒃ ᐃᓕᖅᑯᓯᖏᑦ 

ᐋᑭᒋᐊᕋᓱᑦᑐᑎᒍᑦ ᑖᒃᑯᐊ 

ᓴᓐᖏᑎᕆᐊᖅᐸᓚᐅᖅᑕᕋᓗᐊᕗᑦ ᐃᓂᖅᑎᕈᑎᕗᑦ. 

ᐅᓪᓗᒥᒧᑦ ᑕᒪᓐᓇ ᑲᔪᓯᓂᖓ 

ᐊᓯᔾᔨᓯᒪᓐᖏᑦᑎᐊᕐᖓᑦ ᑖᔅᓱᒪ ᑭᒡᒐᖅᑐᖅᑐᒧᑦ. 

 

ᑕᐃᒪᐃᒻᒪᑦ ᐅᖃᖅᑎᑦᑎᔩ, ᐅᓪᓗᒥ ᑕᐃᒪ 

ᑲᔪᓯᒍᓐᓇᕈᑦᑕ ᑖᓐᓇ ᐃᒃᓯᕙᐅᑕᖓ 

ᐃᓂᖃᕈᓐᓃᑦᑎᐊᒻᒪᕆᓪᓗᒍ. 

 

ᑕᐃᒪ ᒪᓕᒐᐅᑉ ᒪᓕᑦᑐᒍ, ᓂᕈᐊᕐᓇᐅᒋᐊᖃᓛᕐᒥᔪᖅ 

6 ᑕᖅᑮᑦ ᐊᓂᒍᓚᐅᓐᖏᓐᓂᖏᓐᓂᒃ ᑖᓐᓇᓗ 

ᓂᕈᖅᑐᓕᕆᔨᕐᔪᐊᖅ ᑖᔅᓱᒥᖓ ᐅᓪᓗᖓᓂᒃ 

ᐋᖅᑭᒃᓱᐃᓛᖅᑐᖅ. 

 

ᑕᐃᒪᐃᒻᒪᑦ ᑖᒃᑯᐊ ᑲᑎᒪᕕᑦᑎᓐᓂ 

ᐃᓂᖃᕈᓐᓃᖅᑐᖃᖅᐸᓚᐅᕐᒪᑦ ᐅᑉᐱᕈᓱᑦᑎᐊᖅᑐᖓ 

ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 

ᑭᒡᒐᖅᑐᕋᓱᓐᓂᐊᕐᒥᔪᑦ ᑖᒃᑯᓇᓂ ᓄᓇᓕᓐᓂ 

ᑲᖏᖅᑐᒑᐱᒻᒥᐅᑕᓄᑦ ᐊᒻᒪᓗ ᕿᑭᖅᑕᕐᔪᐊᒥᐅᑕᓄᑦ, 

ᐅᕙᑦᑎᓐᓂᒃ ᑎᓕᓯᒋᐊᒃᑲᓐᓂᖃᑦᑕᕐᓗᑎᑦ.  

 

ᐅᖃᖅᑎᑦᑎᔨ, ᑕᐃᒪᐃᓛᒃ ᐅᖃᒃᑲᓐᓂᕈᒪᕗᖓ ᑕᐃᒪ 

ᐅᓪᓗᒥ ᖁᕕᐊᓱᖏᑎᐊᖅᑐᒍᑦ ᑕᐃᒫᒃ 

ᑲᔪᓯᒋᐊᖃᕋᑦᑕ, ᑭᓯᐊᓂ ᐊᐅᓚᒃᔪᑎᕗᑦ 

ᓄᓇᕗᑦᒥᐅᑕᓄᑦ ᑲᔪᓰᓐᓇᕆᐊᖃᕐᖓᑕ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᑭᒡᒐᑐᖅᑎᓕᒫᕗᑦ 

ᖃᐅᔨᒪᔭᒃᑯᑦ, ᑕᐃᒫᒃ ᑭᓯᐊᓂ 

ᑲᔪᓯᒋᐊᖃᕐᓂᐊᓕᕋᑦᑕ ᐅᓪᓗᒥ.  

ᓂᕈᐊᖅᑕᐅᖃᑎᒋᓯᒫᑦᑎᐊᒃᑲ ᓅᑦᑎᒋᐊᕈᑎᒥᑦ 

ᐃᑲᔪᖁᓂᐊᕋᓗᐊᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ 

ᐊᑎᖁᑎᖃᕈᓐᓃᕋᒪ ᐅᖃᓪᓚᒍᒪᔪᓄᑦ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ 

ᑎᑎᕋᖅᑕᐅᓯᒪᔪᒃᑯᑦ ᓂᕆᐊᕐᓂᖃᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒃᓯᕋᕐᒪᑦ ᑕᓐᓇ 

ᐊᑎᓕᐅᖅᑕᐅᓯᒪᓗᑎᒃ ᓂᕈᐊᕈᒪᓪᓗᑎᒃ 

ᐱᖁᔨᕗᖔᕈᒻᒧᑦ. ᓈᒻᒪᔅᓴᖅᑐᑦ ᐱᖁᔨᕗᖔᕈᒻᒥᑦ 

ᓂᑯᕕᓪᓗᑎ, ᐊᑏᑦ ᑕᐃᔭᐅᔭᕌᖓ 

ᐃᖏᖃᑦᑕᕐᓂᐊᖅᐳᓯ.  

 

ᒥᔅᑕ ᐅᑲᓕᖅ. 

 

ᒥᔅᑕ ᓴᒻᒧᖅᑐᖅ. 

 

ᒥᔅᑕ ᑕᑉᑑᓇ. 

 

ᒥᔅ ᐅᒡᔪᒃ. 

 

ᒥᔅᑕ ᖁᐊᓴ. 

 

ᒥᔅᑕ ᒪᐃᒃ. 

 

ᒥᔅᑕ ᐲᑕᓴᓐ. 

 

ᒥᔅᑕ ᐃᓄᒃ. 

 

ᒥᔅᑕ ᒥᑭᓐᖑᐊᖅ. 

 

ᒥᔅᑕ ᐋᑯᐊᖅ. 

 

ᒥᔅᑕ ᒪᑉᓴᓚᒃ. 

 

ᒥᔅᑕ ᓴᕕᑲᑖᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ Hᐃᒃᔅ. 

ᒥᔅ ᐊᖕᓇᑲᖅ. 

 

ᒥᔅᑕ ᓲᔪᖅ. 

 

ᒥᔅᑕ ᔪᐊᓇᓯ. 

 

ᒥᔅᑕ ᓴᒻᒧᖅᑐᖅ. 

 

ᒥᔅ ᐃᐊᓪ. 

 

ᒥᔅᑕ ᖁᒃᓱᒃ. 

 

ᑕᐃᒃᑯᐊ ᐊᑭᕋᖅᑐᖅᑐᑦ ᓂᑯᕕᓐᓂᐊᖅᐳᓯ ᐊᑏᑦ 

ᑕᐃᔭᐅᔭᕌᖓ ᐃᖏᖃᑦᑕᓂᐊᖅᐳᓯ. 

 

ᐃᑲᔪᖅᑐᐃᔪᑦ 20 ᐱᖁᔨᕗᖔᕈᑎ ᑲᔪᓯᔪᖅ 

ᐃᓘᓐᓇᑦᑎᐊᖏᓐᓄᑦ ᐃᑲᔪᖅᑐᖅᑕᐅᓪᓗᓂ. 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑲᑎᒪᒃᔪᑎᔅᓴᑎᓐᓂᒃ ᑐᓪᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 04 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᐸᓐᓂᖅᑑᑉ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 4,  

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑖ 4, 2013-

2014 ᐅᖃᓕᒫᖅᑕᐅᖁᓪᓗᒍ ᑐᓪᓕᐊᓂ.  

 

ᐅᖃᖅᑏ, ᒪᓕᒐᒃᓴᖅ ᑖᓐᓇ ᐃᓚᒋᐊᕈᑎᒃᓴᓕᐅᖅᑐᖅ 

ᑮᓇᐅᔭᓂᑦ ᐊᑭᓕᐅᔾᔪᑕᐅᓂᐊᕐᒪᑕ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᐊᖏᓐᓄᑦ ᒫᓯ 31, 2014-ᒧᑦ 

ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ ᓈᒻᒪᓴᖅᑐᑦ  

ᐱᖁᔨᕗᖔᕈᒻᒧᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. 

 

18. ᑐᓪᓕᐊᓄᑦ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 05 - ᖁᔭᓈᖅᓯᓂᖅ ᐱᖁᑎᓂᒃ 

ᒪᓕᒐᖅ, ᓈᓴᐅᑖ 1, 2013-2014 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐸᓐᓂᖅᑑᒧᑦ, ᒪᓕᒐᒃᓴᖅ 5, 

ᖁᔭᓈᖅᓯᓂᖅ ᐱᖁᑎᓂᒃ ᒪᓕᒐᖅ, ᓈᓴᐅᑖ 1, 

2013-2014, ᑐᓪᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑕᒪᓐᓇ ᒪᓕᒐᒃᓴᖅ ᐱᔪᓐᓇᑎᑦᑎᕗᖅ 

ᐱᖁᑏᑦ ᖁᔭᓈᖅᑕᐅᔪᓐᓇᖁᓪᓗᒋᑦ ᒪᓕᓪᓗᒍ 

ᐅᖃᓕᒫᕐᕕᖏᑦ 24 ᐊᒻᒪᓗ 82 ᑮᓇᐅᔭᓕᕆᓂᕐᒧᑦ 

ᒪᓕᒐᕐᒦᑦᑐᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ. 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪᓗᑦᑕᐅᖅ ᒪᓕᒐᒃᓴᖅ 5, 

ᑲᑎᒪᔨᕋᓛᓄᑦ ᑐᓂᔭᐅᓂᐊᓕᖅᐳᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 

ᐊᖓᔪᖅᑳᖅ ᐲᑕᓴᓐ.  

 

ᒪᓕᒐᒃᓴᖅ 06 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2014-2015 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑕᖓᓄᑦ ᐸᖕᓂᖅᑑᑉ, ᒪᓕᒐᒃᓴᖅ 6, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑖ 2, 2014-2015, ᑐᒡᓕᐊᓂ 

ᐅᖃᓕᒫᖅᑕᐅᖃᓪᓗᒍ. 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᐱᖁᔭᒃᓴᐃᑦ ᐃᓚᒋᖅᑎᑦᑎᔪᑦ 

ᑮᓇᐅᔭᓄᑦ ᐊᑭᓕᖅᓱᐃᔪᓐᓇᕐᓂᕐᒪᑕ 

ᐊᑭᑐᔪᖅᑐᕈᑎᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᑉᐸᑦ ᒫᑦᓯ 31, 

2015. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑏ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ, 

ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗᑦᑕᐅᖅ ᑖᓐᓇ 

ᒪᓕᒐᒃᓴᖅ 6 ᑐᓂᔭᐅᕗᖅ ᑲᑎᒪᑐᐃᓐᓇᖅᑐᓄᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᐊᖓᔪᖅᑳᖅ ᐲᑕᓴᓐ. 

 

ᒪᓕᒐᒃᓴᖅ 07 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᓅᑦᑎᒋᐊᕐᓂᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᖕᓂᖅᑑᑉ, ᒪᓕᒐᒃᓴᖅ 7, 

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑖ 1, 2014-

2015, ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. 

 

ᑖᓐᓇ ᐅᖃᖅᑏ, ᐃᓚᒋᐊᖅᑎᑦᑎᔪᑦ ᑮᓇᐅᔭᓄᑦ 

ᐊᑭᑐᔫᑕᐅᓂᐊᕐᒥᖕᒪᑕ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐊᑭᓕᐅᑎᒃᓴᖏᓐᓄᑦ 

ᓄᓇᕗᑦ ᒐᕙᒪᒃᑯᖏᑦ ᐃᓱᓕᑎᓪᓗᒍ ᒫᑦᓯ 31, 

2015. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪ. 

ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗᑦᑕᐅᖅ ᒪᓕᒐᒃᓴᖅ 7 ᑐᓂᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 09 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᓅᑦᑎᒋᐊᖅᐳᖓ ᐊᐃᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᖕᓂᖅᑑᑉ ᒪᓕᒐᒃᓴᖅ 9, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑖ 5, 2013-2014, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᖅᑎᑦᑎᔪᖅ 

ᑮᓇᐅᔭᓂᒃ ᐊᑭᓕᐅᑕᐅᓂᐊᕐᒪᑕ  

ᐊᑭᑐᔪᖅᑐᕈᑎᒋᓚᐅᖅᑕᖏᑦ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐃᓱᓕᑉᐸᑦ ᒫᑦᓯ 31, 

2014. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᐱᖁᔨᕗᖔᕈᑎ ᓈᓐᒪᖕᒪᑦ. 

ᐱᔾᔪᑎᐊᓄᑦ ᐱᖁᔨᕗᖔᕈᑎᐅᑉ ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᕗᖅ 

ᐊᒻᒪᓗᑦᑕᐅᖅ ᒪᓕᒐᒃᓴᖅ 9, ᑲᑎᒪᑐᐃᓐᓇᖅᑐᓄᑦ 

ᑐᓂᓐᓇᐅᕗᖅ. 

 

ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ. ᒪᓕᒐᒃᓴᑦ ᐊᓯᖏᓐᓂᒡᓗ. 

ᒪᓕᒐᒃᓴᐃᑦ 4, 6, 7, 8, 9. ᐃᓄᒃ 

ᐃᒃᓯᕙᐅᑕᕐᒦᓐᓂᐊᖅᑐᖅ. 

 

ᑲᑎᒪᑐᐃᓐᓇᕆᐊᓚᐅᓐᖏᓐᓂᑦᑎᓐᓂ 15 ᒥᓂᑦᔅ 

ᕿᑲᑲᐃᓐᓈᕐᔪᖕᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 10:58ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᒃ 11:17ᒥ 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. 

ᐅᓪᓛᒃᑯᑦ ᓄᓇᕗᑦᒥᐅᑦ, ᑕᓚᕖᓴᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ ᑲᑎᒪᕕᖁᑎᓯᓐᓄᑦ 

ᑐᓐᖓᓱᒋᔅᓯ. 

 

ᒫᓐᓇ ᑲᑎᒪᓂᕐᒧᑦ ᑲᔪᓯᕙᓪᓕᐊᔪᓐᓇᓕᕋᑦᑕ. 

ᐱᓕᕆᐊᒃᓴᖃᖅᑎᑕᐅᒐᑦᑕ ᑲᑎᒪᔨᑐᐃᓐᓇᐅᑎᓪᓗᑕ 

ᐅᑯᓂᖓ ᐱᓕᕆᖁᔭᐅᓪᓗᑕ; ᒪᓕᒐᒃᓴᐃᑦ 

ᓈᓴᐅᑎᓕᒃ 4, 6, 7, 8, ᐊᒻᒪᓗ 9, ᑖᒃᑯᓂᖓ 

ᐱᓕᕆᐊᖃᖁᔭᐅᒐᑦᑕ. ᑲᑎᒪᔩᑦ ᖃᓄᐃᑦᑐᒪᕕᓯ? 

ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᒃᑯᐊ ᐊᑭᑐᔪᖅᑐᕈᑎᒃᓴᐅᔪᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᒃᑯᓄᓪᓗ 

ᕿᒥᕐᕈᐊᑲᓐᓂᕈᒪᔭᕗᑦ, ᐱᕕᔅᓴᖃᒃᑲᓐᓂᕈᑦᑕ 

ᐊᓯᐊᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐳᑦ. 

ᐊᖏᖃᑎᒌᑉᐱᑕ ᑲᔪᓯᑐᐃᓐᓇᕈᒪᓪᓗᑕ ᑖᔅᓱᒧᖓ 

ᐊᑭᑐᔫᑎᓄᑦ ᐊᑐᖅᑕᐅᔪᒪᔪᑦ ᑮᓇᐅᔭᓄᑦ 

ᑖᒃᑯᓇᓐᖓᑦ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓂᓪᓗ, ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐱᕙᓪᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ 

ᒥᓂᔅᑕ ᖁᒃᓱᒃ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᒋᒍᒪᔭᖏᑦ ᐃᓯᕈᓐᓇᖁᓪᓗᒋᑦ, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏᑦ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ 

ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᖁᒃᓱᒃ, ᑖᒃᑯᐊ 

ᑭᐳᒻᒦᖃᑎᒋᔮᒃᑭ ᑎᑎᕋᖅᓯᒪᓂᐊᕐᒪᑦ 

ᓇᓗᓇᐃᖅᓯᒪᓂᐊᕐᒪᑕᓗ ᑭᒃᑰᒻᒪᖔᑎ 

ᐅᖃᐅᑎᑲᐃᓐᓇᓚᐅᖅᑎᒎ, ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᐊᒻᒪᓗ ᐅᑉᓛᒃᑰᖅᖢᒋᑦ 

ᓄᓇᕗᒻᒥᐅᑕᐅᖃᑎᒃᑲ. ᐅᑉᓛᒃᑯᑦ, ᐅᑉᓛᑦᓯᐊᖅ. 

ᐅᑉᓛᖅ ᑕᒡᕙᓃᖃᑎᖃᖅᑐᖓ ᒫᓂ ᑕᓕᖅᐱᓐᓃᑦᑐᖅ 

ᑖᓐᓇ ᑐᒡᓕᕆᔭᕋ ᐸᐅᓗᓯ ᓱᕕᒐᖅ ᐊᒻᒪᓗ 

ᓴᐅᒥᖕᓃᑦᑐᖅ ᑐᒡᓕᐊ ᔨᒻ ᔅᑏᕙᓐᔅ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᖁᒃᓱᒃ, 

ᒥᔅᑐᓱᕕᒐᖅ, ᒥᔅᑐ ᓯᑏᕙᓐᔅ, ᑕᒡᕗᖓ ᑲᑎᒪᕕᐅᑉ 

ᐃᓗᐊᓄᑦ ᑐᓐᖓᓱᒋᑦᑎᒃ. ᑕᐃᒪ ᐃᖅᑲᐃᓯᓚᐅᕐᓚᓯ 

ᑕᒡᕙᓃᓚᐅᕋᑦᑕ 2015-2016 ᐊᑭᑐᔫᑎᓄᑦ 

ᑮᓇᐅᔭᖅᑑᑕᐅᔪᒪᔪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᖃᓪᓗᓈᑎᑐᖓᔪᓂ 

ᒪᒃᐱᖅᑐᒐᖓ K-3. ᒪᒥᐊᓇᖅ, K-3, 

ᖃᓪᓗᓈᑎᑑᖓᔪᓂ, ᐊᒻᒪᓗ ᐃᓄᒃᑎᑑᖓᔪᓂ ᕕ-3. 

ᑕᐃᒪ ᐱᕕᒃᓴᐃᕈᑎᓚᐅᕋᑦᑕ ᑖᔅᓱᒥᖓ 

ᐱᓕᕆᐊᖃᖅᖢᑕ ᑲᔪᓯᓂᐊᕐᓂᕋᓚᐅᕋᑦᑕ ᐊᒻᒪᓗ 

ᔪᐊᓇᓯ ᐱᒋᐊᓕᕐᒥᒍᑦᑕ ᑲᔪᓯᒋᐊᕐᓂᐊᓚᐅᕋᑦᑕ 

ᐱᒋᐊᓕᕐᒥᒍᑦᑕ. ᒫᓐᓇ ᔪᐊᓇᓯ ᐱᕕᖃᖅᑎᑉᐸᒋᑦ 

ᐃᖅᑲᐅᒪᒍᕕᒋᑦ ᓱᓕ ᐊᐱᖅᑯᒃᓴᕆᓚᐅᖅᑕᑎᑦ. 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᒡᓕ 

ᓈᓚᒃᑐᐃᑦ, ᑏᕖᒃᑯᑦ ᑕᐅᑐᒃᑐᓪᓗ. 

ᐊᐱᕆᓚᐅᕋᒪᐃᓐᓇ ᐱᖓᑦᓯᐅᑎᓪᓗᒍ ᑕᐃᓐᓇ 

ᖃᐅᔨᓴᕈᑎ ᒥᑦᑕᕐᕕᖕᓄᑦ ᑐᕌᖓᔪᓂᑦ ᑭᒻᒥᕈᒻᒧᑦ 

ᐱᓗᐊᖅᑐᒥᒃ. $100,000 ᐃᓚᖓᓂᒃ 

ᐊᑐᕐᓂᐊᕐᓂᕋᖅᓯᒪᓚᐊᕋᓗᐊᕐᒪᑕ ᑭᓯᐊᓂᒎᖅ ᑖᓐᓇ 

ᑭᒻᒥᕈᒻᒧᑦ ᐊᑐᕐᓂᐊᕐᓂᕋᓚᐅᖅᑕᖏᑦ ᓱᓕ 

ᐊᑐᓐᖏᒻᒪᑦ. ᓇᓗᓇᐃᕈᓐᓇᖅᐸᑕ ᐊᖓᔪᖅᑳᖅ 

ᐅᕝᕙᓗᓐᓃᑦ ᐃᖅᑲᓇᐃᔭᖅᑎᖏᑦ ᖃᖓ ᑖᓐᓇ 

ᑲᔪᓯᓂᐊᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᔪᐊᓇᓯ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑖᓐᓇᐃᓛᒃ ᐊᐱᖅᑯᑎᒋᔭᖓ ᓄᓇᓕᖕᒥ 

ᑕᐃᑲᓂ ᓇᓃᓕᕐᒪᖔᑦ ᐊᖓᔪᖅᑳᖅ ᔅᑏᕙᓐᔅᒧᑦ 

ᑭᐅᖁᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᓯᑏᕙᓐᔅ 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓂ ᑐᓴᕌᖑᖃᑕᐅᓯᒪᔪᑦ 2015-2016 

ᐊᕐᕌᒍᖓᓂ ᓯᕗᓪᓕᖅᐹᖓᓂᑦ ᐸᕐᓇᑕᐅᓂᐊᕐᓗᓂ 

ᒥᕝᕕᐅᑉ ᓅᑕᐅᓂᔅᓴᖓ ᑭᒻᒥᕉᑉ ᒥᕝᕕᖓᑕ 

ᓅᑕᐅᓂᔅᓴᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒡᓗ ᐃᒃᓯᕙᐅᑖᖅ, ᖁᔭᓐᓇᒦᒡᓗ 

ᑭᐅᔭᐅᒐᒪ. ᑭᓯᐊᓂᑦᑕᐅᖅ ᑕᐃᓐᓇ ᑖᓐᓇ 

ᖃᐅᔨᓴᕈᑎ ᐱᔭᕇᕈᑎ ᖃᓄᖅᑑᖃᑎᖃᕐᓂᐊᖅᑲᑦ 

ᐊᖓᔪᖅᑳᖑᖃᑎᒋᔭᒥᖕᓂᒃ ᑖᓐᓇ ᑭᒻᒥᕈᒻᒥ 

ᐊᑯᓂᑲᓪᓛᓗᒃ ᐅᖃᐅᓯᐅᖃᑦᑕᖅᓯᒪᖕᒪᑦ 

ᑭᒡᒐᖅᑐᐃᔨᐅᖃᑦᑕᖅᓯᒪᔫᑉ ᑕᐃᑦᓱᒪᓂ ᒥᓵᓗ ᑖᓐᓇ 

ᓱᕗᒻᒥᐊᖅᑕᐅᒐᓱᐊᕋᓗᐊᕐᖓᑦ 

ᖃᓄᖅᑑᖃᑎᖃᕈᓐᓇᕐᓂᐊᕐᒪᖔᑦ 

ᐊᖓᔪᖅᑳᖑᖃᑎᒋᔭᒥᓂᒃ ᑖᑦᓱᒪ ᖃᐅᔨᓴᕈᑎᐅᑉ 

ᑭᖑᓂᐊᒍᑦ ᑭᒻᒥᕈᒻᒥᐅᑦ ᐊᑯᓂᑲᓪᓚᒃ 

ᑕᑯᔭᐅᒍᒪᓯᒪᒐᓗᐊᕐᒪᑦ ᑕᒪᓐᓇ. ᐊᖏᕈᓐᓇᕐᒪᖔᑦ 

ᐊᖓᔪᖅᑳᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᔪᐊᓇᓯ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᒪᓐᓇ ᑲᒪᒋᔭᕆᐊᖃᓕᕈᑉᑎᒍᑦ 

ᐊᖓᔪᖅᑳᖑᔪᑎᒍᑦ ᑕᑯᒋᐊᕈᓐᓇᑦᓯᐊᕈᒫᖅᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐊᑭᑐᔪᑦ ᐱᓕᕆᔪᑦ ᐃᓚᒋᒻᒪᒍ 

ᐸᕐᓇᐅᑎᓕᐅᕐᓂᐊᕐᓂᕋᖅᓯᒪᒻᒪᑕ 

ᐃᖏᕐᕋᔪᓕᕆᓂᕐᒧᑦ ᐃᒻᒪᖄ 20-ᓄᑦ ᐅᑭᐅᓄᑦ 

ᓯᕗᓂᑦᑎᓐᓄᑦ ᑐᕌᖓᑎᓪᓗᒋᑦ ᑕᐃᓐᓇᓗ 

ᓂᕆᐅᒋᒐᓗᐊᖅᐸᕗᑦ ᑕᑯᔭᐅᓂᐊᓕᕐᓂᖓᓂᒃ 

ᑭᒃᑯᑐᐃᓐᓇᕐᓄᑦ. 

 

ᐊᐱᕆᒍᒪᔭᕋᓕ ᑭᖓᕐᓂᓪᓕ ᒥᑦᑕᕐᕕᖓᑦᑕᐅᖅ 

ᖃᖅᑲᑕᖃᕐᒪᑦ ᖃᓂᒋᔭᖓᓂᑦ, ᑖᓐᓇ 

ᕿᒥᕐᕈᔭᐅᓯᒪᒻᒪᖔᖅ ᐅᕝᕙᓘᓐᓃᑦ ᓯᕗᓂᑦᑎᓐᓂ 

ᕿᒥᕐᕈᔭᐅᓂᐊᕐᒪᖔᖅ. ᑖᓐᓇᒎᖅ, ᑖᒃᑯᐊ ᑕᒪᕐᒥᒃ 

ᑭᒡᒐᖅᑐᖅᑖᒃᑲ ᓄᓇᓖᒃ ᒥᑦᑕᕐᕕᖏᑦ ᓲᕐᓗ 

ᐊᑦᑕᓇᕐᔭᐃᒃᑯᑎᓂᒃ ᑕᑯᓯᒪᒍᒪᒐᓗᐊᕐᒪᑕ 

ᐅᓗᕆᐊᕈᑕᐅᖃᑦᑕᕐᒪᑦ ᐃᓛᓐᓂ ᓯᓚ 

ᐱᔾᔪᑕᐅᑎᓪᓗᒍ ᐱᓗᐊᖅᑐᒥᒃ 

ᖃᖅᑲᐅᖃᑦᑕᖅᑎᓪᓗᒋᑦ. ᑐᑭᓯᓇᕈᒪ, ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ.  

 

ᐊᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᒪᒃᑯᐊᖏᓛᒃ ᐊᒥᓲᒻᒪᑕ ᓄᓇᕗᑦ 

ᐃᓗᐊᓂ ᑎᐊᓐᓇ ᑕᐅᑐᒃᑕᐅᔪᑦ ᓄᓇᓕᓐᓄᑦ. 

ᑭᓯᐊᓂ ᑕᓐᓇ ᓄᓇᓕᒃ ᐅᖃᐅᓯᕆᔭᖓ 

ᐃᓚᐅᖃᑕᐅᓪᓗᓂ ᑲᒪᒋᔭᐅ, ᑕᑯᔭᐅᕙᓪᓕᐊᔪᒫᖅᑐᓂ 

ᑲᒪᒋᔭᐅᓯᒪᓂᐊᖅᑐᓪᓘᓐᓃᑦ. ᒥᔅᑕ ᓯᑎᕙᓐᑯᑦ ᑕᒪᓐᓇ 

ᐃᓚᒋᐊ, ᑐᑭᖃᑦᑎᐊᖅᑐᒥᑦ ᐊᐱᖅᑯᑎᖓ ᑭᐅᖁᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᑏᕙᓐᔅ.  

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᐅᔨᒋᐊᕈᓐᓇᖅᑐᖓᓕ, ᐅᖃᐅᔨᔪᓐᓇᖅᑐᖓ 

ᑕᐃᓐᓇ ᒥᕝᕕᖓ ᑭᓐᖓᕐᓂ ᐸᐃᑉᐹᖃᖅᑐᖅ 

ᐃᓕᓴᕆᔭᐅᔾᔪᒥᑦ ᖃᓄᐃᖏᓐᓂᖓᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ. ᑕᐃᒪᓕ 

ᖃᖓᑦᑕᖅᑎᑕᐅᓯᒪᔪᒃᑯᑦ ᒥᒋᐊᖅᑐᕈᑎᓂᒃ 

ᐋᖅᑭᒃᓯᕙᓪᓕᐊᓕᕈᑦᑕ 

ᐊᑦᑕᓇᓐᖏᓂᖅᓴᒻᒪᕆᐅᓛᖅᑐᖅ ᐊᑐᖅᐸᑦᑐᓄᑦ 

ᑖᔅᓱᒥᖓ ᒥᕝᕕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᓪᓗ 

ᑭᐅᔭᐅᕋᑖᕋᒪ. ᐃᓛᒃ ᑕᒪᓐᓇ 

ᐊᐱᖅᑯᑎᒋᑐᐃᓐᓇᖅᑕᕋ ᐅᓗᕆᐊᓇᕈᓐᓇᕐᓂᖓ 

ᐱᔾᔪᑎᒋᓗᐊᖅᑐᒍ. ᑖᒃᑯᐊ ᑭᒡᒐᑐᖅᑖᒃᑲ 

ᖃᖅᑲᒥᐅᑕᐅᑦᓱᑎᒃ ᒥᑦᑕᕐᕖᓪᓗ 

ᐅᓗᕆᐊᓇᖅᑐᒦᖁᓇᒋᑦ ᐸᕐᓇᐸᓪᓕᐊᑎᓪᓗᒋᑦ 

ᒥᓂᔅᑕᐅᔫᑉ ᐱᓕᕆᕝᕕᒋᔭᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᓯᕗᓪᓕᐅᑎᔭᕆᐊᓕᓐᓂᒃ 

ᖃᓄᖅᑑᐸᓪᓕᐊᑎᓪᓗᒋᑦ ᑕᒪᔅᓱᒧᖓ 

ᐃᑉᐱᒋᔭᐅᑲᓐᓂᖁᑐᐃᓐᓇᖅᑐᒍ ᐊᐱᖅᑯᑎᒋᕋᑖᕋᒃᑯ. 

 

ᑭᓯᐊᓂ ᐊᓯᖓᓅᑲᓂᕐᒥᓗᖓ, ᑕᐃᓐᓇ NVIS-

ᖑᓂᕋᖅᑕᐅᔫᑉ ᒥᔅᓵᓄᑦ ᑖᓐᓇ 

ᐊᐱᖅᑯᑎᒋᖃᑦᑕᖅᓯᒪᒻᒥᒐᒃᑯᑦᑕᐅᖅ ᑕᕝᕙᓂ, 

ᐊᒻᒪᑦᑕᐅᖅ ᓇᓗᓴᐃᖅᓯᓚᐅᕐᒪᑦ ᒥᓂᔅᑕ 

ᐅᐱᕐᖓᔅᓵᖑᑎᓪᓗᒍ ᒫᔅᓯ 10-ᒥᑦ ᑕᒪᓐᓇ 

ᐊᐱᖅᓲᑎᒋᑎᓪᓗᒍ, ᐊᐱᖅᓲᑎᒋᔭᕋᓂᒃ ᑖᒃᑯᐊ 

ᐊᔾᔨᓕᐅᕈᑏᑦ ᓇᓗᓇᐃᒃᑯᑕ ᑭᓇᐅᓂᕐᒥᓄᑦ 

ᓇᓗᓇᐃᒃᑯᑕᐃᑦ ᐊᔾᔨᖑᐊᖃᖅᑐᓄᑦ 

ᓴᓇᖃᑦᑕᕐᒪᑕᐅᑯᐊ General ID-

ᖑᓂᕋᖅᑕᐅᔪᓂᓪᓘᓐᓃᑦ ᐅᕝᕙᓘᓐᓃᑦ 

ᐊᖁᒃᑐᖅᓯᐅᑎᓂᒃ. ᑕᒪᒃᑯᐊᖑᑎᓪᓗᒋᑦ ᑭᓯᐊᓂ 

ᐱᓇᐃᓗᑕᖃᖃᑦᑕᖅᓯᒪᒻᒪᑕ ᑭᒡᒐᑐᖅᑕᒃᑲ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓂᑦ passport-ᖑᓂᕋᖅᑕᐅᔪᓂᑦ 

ᐱᑕᕌᓱᐊᕋᐃᒻᒪᑕ ᐊᔾᔨᓕᐅᕈᑎᖏᒎᖅ 

ᓈᒻᒪᖃᑦᑕᑎᓐᓇᒋᑦ. 

 

ᓇᓗᓇᐃᔭᐃᑦᑎᐊᑲᓐᓂᖁᒐᓗᐊᖅᑕᕋ ᒥᓂᔅᑕ ᑖᒃᑯᐊ 

ᓄᑖᑦ passport photos ᐊᔾᔨᖑᐊᓄᑦ 

ᖃᐅᔨᒪᒐᓗᐊᖅᑐᖓᓗ ᑕᒪᓐᓇ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᓂᖅᓴᐅᓂᖓᓂᑦ, ᑭᓯᐊᓂ ᑖᒃᑯᐊ 

ᐊᔾᔨᓕᐅᕈᑏᑦ ᐊᑐᖅᑕᐅᒍᓐᓇᕋᔭᕐᓂᐊᕐᒪᖔᑕ 

passport photos-ᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ 

ᐃᒃᓯᕙᐅᑖᖅ. ᑖᓐᓇ ᐃᓚᖓ ᐅᖃᐅᓯᕆᔭᖓ  

ᓱᓕᒻᒪᑦ, ᑕᒪᒃᑯᐊ Passport-ᓕᕆᓂᖅ ᐅᕙᒍᑦ 

ᓇᒻᒥᓂᖅ ᑲᒪᖏᓇᑦᑎᒍ ᑭᓯᐊᓂ ᒪᑯᐊ Passport-

ᑕᕐᓂᓗᓕᖅᑐᓂ ᐊᔾᔨᓪᓗ ᑖᓐᓇ ᑕᑯᔭᐅᓗᓂ 

ᐱᔭᐅᓗᓂᐅᔭᕆᐊᖃᔪᒻᒪᑦ, ᐊᒻᒪᓗ ᓄᓇᓕᓐᓂ 

ᐃᓚᖏᓐᓂᒃ ᑕᒪᒃᑯᓂᖓ ᑲᒪᔪᖅᑕᖃᐅᔭᖅᑐᓂᑦ 

ᐊᔾᔨᑖᕆᐊᑐᕕᒻᒨᓪᓗᐊᑕᖅᑐᓂᑦ ᑕᒪᒃᑯᓂᖓ 

Passport - ᑖᕈᐊᖅᑐᓄᑦ ᐊᖅᑯᑕᐅᔫᓪᓗᐊᖅᑐᑎᓪᓗ 

ᑕᐃᒃᑯᐊ. ᑖᓐᓇ NVIS ᐃᓗᐊᓂ ᑕᒪᑐᒥᖓ 

ᑲᒪᖃᑕᐅᓇᔭᕐᒪᖔᖅ ᓇᒻᒥᓂᖅ ᑭᐅᔪᓐᓇᖏᓐᓇᒃᑯ, 

ᑭᓯᐊᓂ ᑐᓪᓕᕐᒪ ᒥᔅᑕ ᓱᕕᒐᖅ 

ᑭᐅᑦᑎᐊᕈᓐᓇᕋᓗᐊᕐᒪᒍ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ.  

 

ᓱᕕᒐᖅ: ᑯᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᐊᔾᔨᓕᐅᖅᑕᐅᕙᑦᑐᐃᑦ ᒫᓐᓇ 

ᓈᒻᒪᒋᔭᐅᖃᑦᑕᓐᖏᓐᓂᖏᑦ ᖃᐅᔨᒪᔭᐅᑦᓯᐊᖅᑐᑦ 

ᑕᐃᒃᑯᓄᖓ ᐱᓕᕆᐊᖃᖅᑐᓅᒐᓗᐊᖅ ᒐᕙᒪᒃᑯᓐᓂ 

ᐊᔭᐅᕆᐊᖏᓐᓇᕐᓂᐊᖅᐸᕗᑦ ᑕᒪᒃᑯᓂᖓ 

ᐋᖅᑭᒋᐊᕐᖏᓐᓇᓱᐊᕐᓂᕐᒥᒃ. ᐊᒻᒪᓗᑦᑕᐅᖅ ᑕᒫᓂ 

ᓇᒻᒥᓂᖅ ᐋᖅᑭᒋᐊᕇᕋᓱᖃᐊᑦᑕᖅᓯᒪᒻᒥᔪᒍᑦ ᓲᕐᓗ 

ᑲᑐᔾᔨᖃᑎᖃᖅᓱᑕ ᕼᐋᒻᓚᐅᔪᓂᒃ ᓄᓇᓕᐅᔪᓂᒃ 

ᐊᒻᒪᓗ ᑖᒃᑯᓂᖓ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᑖᖅᓯᒪᔪᓄᑦ GLO-ᒋᔭᐅᔪᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓱᕕᒐᖅ. ᒥᔅᑐ 

ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒍᓐᓇᖅᐸᖓ ᐊᖓᔪᖅᑳᑉ ᐅᕝᕙᓗᓐᓃᑦ 

ᐃᖅᑲᓇᐃᔭᖅᑎᖓ ᑖᒃᑯᐊ ᖃᕆᓴᐅᔭᓕᕆᔾᔪᑏᑦ 

ᐊᔾᔨᓕᐅᕈᑏᓪᓗ ᓄᑖᑦ ᑕᒡᕘᓇ ᓄᓇᕗᑦ 

ᒐᕙᒪᒃᑯᓐᓄᑦ ᐱᑖᕆᔭᐅᓂᐊᖅᑐᑦ 

ᐊᑐᖅᑕᐅᓂᐊᓕᖅᑐᑦ, ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ 

ᐊᑐᖅᑕᐅᒐᓐᓇᕋᔭᕐᓂᐊᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃ ᔪᐊᓇᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐅᔭᑦᓯᐊᖅ ᑖᓐᓇ ᓯᕗᓪᓕᐅᓪᓗᒍ 

ᐊᐱᖅᑯᑎᒋᔫᒋᐊᓚᐅᕐᒪᒍ ᑕᐃᒪ ᓱᕕᒐᒧᑦ 

ᑭᐅᔭᐅᓇᓱᒋᒐᓗᐊᖅᐸᕋ ᑕᒪᓐᓇ ᐅᕙᖓ ᓇᖕᒥᓂᖅ  

ᑭᐅᓂᖅ ᐊᔪᕋᑉᑯ. ᑕᐃᑉᑯᓂᖓ 

ᐃᓚᐅᑎᑦᑎᓂᐊᕐᒪᖔᑦᑕ ᒫᓐᓇ 

ᑐᑭᓯᐅᒪᑦᓯᐊᓐᖏᓐᓇᒃᑯ ᓱᕕᒐᕐᒧᑦ 

ᑭᐅᔭᐅᓐᖏᓐᓂᖅᐸᑦ ᐃᒻᒪᖄ ᓱᕕᒐᖅ 

ᓇᓗᓇᐃᕆᐊᒃᑲᓐᓂᖁᒐᓗᐊᖅᐸᕋ ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒥᔅᑐ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦ ᐃᒃᓯᕙᐅᑖᖅ. ᑖᓐᓇ 

ᑕᐃᔭᐅᖅᑲᐃᓐᖏᒻᒪᐃᓛᒃ ᐃᑉᐱᒋᔭᐅᓲᖑᒻᒪᑕ 

ᒐᕙᒪᑐᖃᒃᑯᓐᓄᑦ ᐱᓕᕆᐊᖅᑳᖅᑐᒋᒐᓗᐊᖅᑐᒍ 

ᑖᓐᓇ ᓄᑖᖅ ᐊᑐᖅᑕᐅᒍᓐᓇᕋᔭᖅᑲ? 

ᐄᖑᓇᔭᖅᑑᒐᓗᐊᖅ ᑭᓯᐊᓂᑦᑕᐅᖅ 

ᐃᖅᑲᐃᑎᒋᐊᑐᐃᓐᓇᕐᒥᔭᒃᑲ ᑕᒪᒃᑯᐊ 

ᐃᑉᐱᒋᔭᐅᑎᓪᓗᒋᑦ ᐱᓕᕆᐊᕆᔭᐅᑎᓪᓗᒋᑦ 

ᒐᕙᒪᑐᖃᒃᑯᓐᓄᑦ ᐊᔭᐅᕇᓐᓇᕐᓂᐊᖅᑕᕗᑦ ᑕᒪᒃᑯᐊ 

ᐋᖅᑭᒋᐊᖅᑕᐅᒍᓐᓇᖁᓪᓗᒋᑦ ᓄᓇᑦᑕ ᐃᓗᐊᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓱᕕᒐᖅ. ᑕᕝᕙᓃᒃᑲᑦᑕ 

ᐃᓄᒃᑎᑑᖓᔪᓂᒃ ᕕ-3, ᖃᓪᓗᓈᑎᑑᖓᔪᓂᒃ K-3. 

ᐊᑎᖁᑎᒃᑲ ᒪᓕᒡᓗᒋᑦ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᓈᒻᒪᓐᖏᑦᑑᓇᓱᒋᖕᓂᕈᓐᓂ 

ᓄᖅᑲᖅᑎᑦᑐᓐᓇᕐᓂᐊᕋᕕᖓ ᑭᓯᐊᓂ ᐅᕙᓂ 

ᒥᑦᑕᕐᕕᓕᕆᓂᐅᓇ ᐊᑕᐅᓯᑐᐊᑦᑎᐊᒻᒪᕆᒃ 

ᐸᕐᓇᒃᑕᐅᓯᒪᖕᒪᑦ ᐊᑭᑐᔫᑎᓂ ᐃᖃᓗᖕᓂ. ᑕᒪᒃᑯᐊ 

ᐅᑕᖅᑭᕕᒃ. ᑭᓯᐊᓂ ᐊᖓᔪᖅᑳᖅ ᖃᐅᔨᒪᖅᑰᕐᒪᑦ 

ᑕᒡᕙᓂ ᓄᓇᕗᒻᒥ ᑕᒪᒃᑯᐊ ᐅᑕᖅᑭᕖᑦ ᐃᓚᖏᑦ 

ᓄᑕᐅᓐᖏᑦᑐᕐᔪᐊᓪᓚᑦᑖᒻᒪᕆᐅᓕᕐᒪᑕ. 

 

ᑕᐃᒪᓐᓇᐃᑦᑑᑎᓪᓗᒍ ᑖᓐᓇ ᐊᐱᕆᔪᒪᔪᖓ 

ᐊᖓᔪᖅᑳᕐᒧᑦ ᐸᕐᓇᒃᓯᒪᔪᖃᓐᖏᑦᑎᐊᖅᐸᓪᓕ ᑖᔅᓱᒪ 

ᖃᓄᖅ ᐅᑕᖅᑭᕕᒃᓴᐃᑦ ᒥᒃᓵᓄᑦ 

ᓇᓗᓇᐃᖅᓯᓯᒪᓐᖏᑦᑎᐊᒻᒪᕆᓕᖅᐸ ᓱᓕ ᑕᒪᒃᑯᐊ 

ᐱᔭᕆᐊᖃᓪᓚᑦᑖᕐᓂᖏᑦ ᐅᑕᖅᑭᕕᖕᓂᒃ ᓄᓇᓕᖕᓂ? 

ᑐᑭᓯᓐᓇᕐᓂᕈᒪ ᑖᔅᓱᒥᖓ ᓯᕗᓪᓕᕐᒥ ᐊᐱᕆᔪᒪᔭᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑉᓴᓚᒃ. ᑖᔅᓱᒥᖓ  

ᐊᐱᕆᔪᓐᓇᖅᑎᒃᑭᑦ ᑲᔪᓯᑎᓐᓂᐊᖅᐸᕋ. ᒥᓂᔅᑖ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᑕᒪᒃᑯᐊ ᐅᑕᖅᑭᕕᐅᓂᕋᖅᑕᕗᑦ 

ᓇᓗᓇᐃᖅᓯᒪᑦᓯᐊᖅᑐᑦ ᖃᖓᓗ ᓴᓇᔭᐅᓂᑰᖕᒪᖔᑕ 

ᐊᒻᒪᓗ ᖃᖓ ᓄᑖᓐᖑᖅᑎᖅᑕᐅᓂᑳᖕᒪᖔᑕ 

ᐅᕝᕙᓗᓐᓃᑦ ᖃᖓᒍᒧᑦ 

ᓄᑖᓐᖑᖅᑎᖅᑕᐅᔭᕆᐊᖃᖅᐸᑦ ᖃᖓᒍᒧᑦ 

ᐃᓱᒪᒋᔭᐅᓯᒪᖕᒪᖔᑦ. ᓄᓇᓖᑦ ᐊᔾᔨᒌᓐᖏᑦᑑᖕᒪᑕ 

ᐃᓚᖏᑦ ᓄᑖᖑᓂᖅᓴᐃᑦ, ᓄᑕᐅᓐᖏᓂᖅᓴᐃᑦ 

ᓯᖁᔭᐊᖑᔪᓪᓗ. ᐊᐱᖅᑯᑎᖓᓄᑦ 

ᓄᓇᓗᐃᖅᑐᐃᓯᒪᔪᒍᑦ, ᖃᖓᒍᒧᑦ 

ᐃᓇᖏᖅᑕᐅᕕᒃᓴᐅᑎᖃᓐᖑᐊᕐᒪᖔᑕ, ᐱᓗᐊᖅᑐᒥᒃ 

ᑕᐃᒃᑯᐊ ᓄᑕᐅᓐᖏᓐᓂᖅᓴᐅᔪᑦ ᑭᓯᐊᓂ 

ᐊᐱᖅᑯᑎᖓ ᑐᑭᓯᓐᓂᕈᒃᑯ, ᐄ, ᐋᖅᑭᒃᓯᒪᔪᖃᖅᑐᖅ 

ᑕᒪᑐᒧᖓ. ᐊᖓᔪᖅᑳᖑᔾᔪᑎᒃᓴᖏᓐᓄᑦ 

ᓄᑖᖑᑎᕈᑎᒃᓴᖏᓐᓄᓪᓗᓐᓃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᖁᒃᓱᒃ. ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᔪᓐᓇᕋᕕᑦ. ᑕᐃᒪᓕ 

ᓄᓇᓕᓐᓂ ᓇᓗᓇᐃᖅᓯᓯᒪᔭᒃᓯᓐᓂ, ᐃᓛᒃ 

ᓄᓇᓕᓐᓂ ᐊᑎᖏᓐᓂᒃ 

ᓇᓗᓇᐃᖅᓯᓯᒫᓂᒃᓯᒪᔭᔅᓯᓐᓂᒃ ᐊᑎᖁᑎᖃᖅᐱᓰ 

ᒫᓐᓇ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒃᑯᐊ ᑕᐃᑲᓂ 

ᐸᕐᓇᒃᓯᒪᓂᐊᖅᑐᒥ 20 ᐊᕐᕌᒍᓄᑦ ᐃᓗᐊᓂ 

ᐊᑐᒐᒃᓴᐅᓇᔭᖅᑐᑦ ᑕᐃᑲᓂ 

ᐊᑎᖃᖃᑕᐅᑦᑎᐊᓂᐊᕐᒥᔪᑦ, ᑭᓯᐊᓂ ᑐᒃᓯᕋᕐᓂᖅᐸᑦ 

ᓄᓇᓕᖓ ᓇᓃᑦᑐᔭᕐᒪᖔᖅ, ᐃᒻᒪᖄ 

ᓯᖁᑦᑎᖅᓯᒪᔪᒥᑦ ᒥᔅᑕ ᓯᑎᕙᓐᔅ 

ᐅᓂᒃᑳᖃᒃᑲᓂᖅᑑᓪᓗᐊᖅᐸᑦ 

ᐅᓂᒃᑳᑦᑎᐊᑲᓐᓂᖁᒐᓗᐊᖅᐸᕋ ᐊᐱᖅᑯᑎᖓᓐᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. 

ᑭᐅᑎᒋᐊᓚᐅᓐᖏᓂᓐᓂ ᐃᖅᑲᐃᑎᓚᐅᕐᓚᔅᓯ,  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᐃᑎᑕᐅᖃᑦᑕᕐᒥᔪᒍᑦ ᐅᖃᖅᑎᒧᑦ, 

ᐅᖃᖅᑎᑦᑎᔨᒧᑦ ᐅᖄᓚᐅᑎᒡᒋᖅᓯᒪᒍᔅᓯ, 

ᐅᖄᓚᐅᑎᒡᒋᖅᓯᒪᒍᑦᑕ 

ᓂᐱᖃᓐᖏᑦᑐᒦᑎᖃᑦᑕᓚᐅᕐᓚᕗᑦ. 

ᐅᖃᓪᓚᒃᑐᖃᖅᑎᓪᓗᒍ ᐊᕐᕕᐊᓕᖃᑦᑕᕐᒪᑕ 

ᑐᓴᖅᓴᐅᓪᓚᕆᖃᑦᑕᖅᑐᑎᓪᓗ. ᐅᖄᓚᐅᓯᔭᕈᔅᓯ 

ᓂᐱᖃᓐᖏᑦᑐᒦᑎᖃᑦᑕᓚᐅᕐᓚᕗᑦ. ᒥᔅᑕ ᓯᑏᕙᓐᔅ.  

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕙᓂ ᐅᑭᐅᑦ 20-ᓄᑦ ᐅᖃᐅᓯᕆᔭᖓᓂᑦ 

ᑕᐃᑲᓂ ᒥᓂᔅᑕ ᐅᖃᐅᓯᕆᕋᑖᖅᑕᖓ. ᑕᐃᒪ 

ᑎᓴᒪᓂᑦ, ᑕᓪᓕᒪᕋᓗᓐᓂᓪᓗ ᐊᖏᔫᑎᓂᑦ ᐱᖃᕐᒪᑦ. 

ᑕᐃᒪ ᑖᒃᑯᐊ ᓇᓗᓇᐃᔭᖅᑕᐅᓯᒪᓪᓗᑎᑦ ᒥᑦᑕᕐᕖᑦ 

ᓄᑖᖑᖅᑎᑕᐅᒋᐊᖃᕐᓂᖏᑦ, ᐊᒻᒪᓗ ᒥᑦᑕᕐᕖᑦ ᖃᖓ 

ᖄᖓᒍᑦ ᓯᐅᖅᑭᖅᑐᖅᑕᐅᒋᐊᖃᕐᒪᖔᑕ ᐊᒻᒪᓗ 

ᖃᐅᒻᒪᖁᑎᕋᓗᖏᑦ ᒥᑦᑕᕐᕕᕋᓗᐃᑦ ᑕᒪᒃᑯᐊᓗᑦᑖᖅ 

ᑖᒃᑯᓄᖓ ᐃᓚᒋᔭᐅᓗᑦᑖᖅᑐᑎᒃ 

ᓇᓗᓇᐃᔭᖅᑕᐅᓗᑦᑖᖅᑐᑦ ᐊᒻᒪ ᖃᓄᑎᒋ ᐅᑭᐅᓂᒃ 

ᖃᓄᖅ ᐊᑯᓂᐅᑎᒋᔪᒥᒃ, ᖃᑦᑎᓂᓪᓗ ᐅᑭᐅᓂᒃ 

ᐊᒥᓲᑎᒋᔪᓂᒃ ᓇᓗᓇᐃᔭᖅᑕᐅᓯᒪᓗᑦᑖᖅᑐᐃᑦ 

ᑖᒃᑯᓇᓂ 20-ᓄᑦ ᐊᕐᕌᒍᓄᑦ ᐸᕐᓇᒃᓯᒪᔭᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᑎᕙᓐᔅ. ᒥᔅᑕ 

ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ 

ᐊᐱᖅᑯᑎᒋᔭᕋ ᑭᐅᔭᐅᓐᖏᒻᒪᑦ. 

ᓇᓗᓇᐃᖅᓯᓯᒪᓕᐊᓂᑉᐸ ᓄᓇᓕᓐᓂ ᓇᓕᓐᐊᓂᑦ 

ᑕᑯᖅᑳᕐᓂᐊᕐᒪᖔᕐᒥᓂᒃ ᐅᑕᖅᑭᕕᓐᓄᑦ ᐱᓗᐊᖅᑐᒥ, 

ᓄᑕᐅᓐᖏᑦᑑᒻᒪᑕ, ᓄᑕᐅᓐᖏᑦᑐᓪᓚᕆᐅᓕᕐᒪᑕ 

ᐃᓚᖏᑦ ᑕᐃᒪᓐᓇ ᓇᓗᓇᐃᖅᓯᖅᑲᐅᒻᒪᑦ. ᑖᔅᓱᒧᖓ 

ᑭᐅᔭᐅᔪᓐᓇᕋᔭᖅᐳᖓᖃᐃ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᒃᓯᕙᐅᑖᖅ ᐊᐱᖅᑯᑎᖓ ᐅᒨᓇ ᐃᒻᒪᖄ 

ᑭᐅᑦᑎᐊᕈᒪᒐᓗᐊᖅᐸᕋ. ᓄᓇᓕᖓᑕ ᐅᑕᖅᑭᕕᖓ 

ᐃᓚᖏᓐᓂᒃ ᑕᐃᒃᑯᓇᓂ ᑕᐅᑐᑦᑕᐅᔪᓂᑦ Replace- 

ᑕᐅᔪᒃᓴᐅᑕᐅᓯᒪᔪᓂᒃ ᓇᐅᔮᑦ ᐅᑕᖅᑭᕕᖓ 

ᐃᓚᐅᖃᑕᐅᓯᒪᔪᖅ. ᖁᔭᓐᓇᒦᒃ ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ. ᐃᓛᒃ ᑕᐃᒪᓐᓇᐃᑦᑑᓕᖅᑎᓪᓗᒍ 

ᒫᓐᓇ ᐅᖃᖅᓯᒪᐃᓐᓇᖃᑦᑕᖅᓯᒪᒐᒪ 

ᐅᓗᕆᐊᓇᖅᑐᒦᓪᓚᑦᑖᒻᒪᕆᓲᖑᒐᑦᑕ ᓇᐅᔮᓂᑦ 

ᐱᔾᔪᑎᒋᓪᓗᒍ ᒥᑭᑦᑐᓪᓚᕆᑯᓗᒻᒥᒃ ᐅᑕᖅᑭᕕᖃᕐᒪᑦ. 

 

ᐊᒻᒪᓗ ᒪᑯᐊ ᐃᓕᓐᓂᐊᖅᑎᑦᑎᔨᑐᐃᓐᓇᑦᑎᐊᒻᒪᕇᑦ 

ᑕᒪᒃᑮᖏᒃᑲᓗᐊᖅᑎᓪᓗᒋᑦ ᐊᐅᓚᕐᓂᐊᖅᑐᓂᑦ. 

ᐆᑦᑐᑎᑐᐃᓐᓇᑦᑎᐊᒻᒪᕆᒃ, ᓯᓚᒥ ᑭᓯᐊᓂ 

ᐅᑕᖅᑭᓪᓗᓂ ᐊᐅᓪᓚᕐᓂᐊᖅᑐᓂᒃ, ᓯᓚᒥ ᐃᓚᖏᑦ 

ᐅᑕᖅᑭᓕᖅᑐᑎᒃ ᐅᑭᐅᒃᑰᒐᓗᐊᖅ, 

ᓂᓪᓚᓱᕕᔾᔪᐊᖅᑎᓪᓗᒍ ᓂᕈᑭᓗᐊᒧᑦ. 

 

ᖃᐅᔨᒪᑦᑎᐊᖅᑐᑦ ᑖᒃᑯᐊ ᖃᓄᐃᑦᑑᒻᒪᖔᖅ 

ᐅᑕᖅᑭᕕᒃ. ᑕᐃᒪᓐᓇᐃᑦᑑᖏᓐᓇᖅᓯᒪᒻᒪᑦ, 

ᖃᓄᑭᐊᖅ ᓂᕆᐅᓇᕐᓂᖃᖅᐸ ᑖᒃᑯᐊ ᖃᑯᒍ 

ᓈᒻᒪᒃᔫᒥᔪᒥᑦ ᐱᑖᕈᓐᓇᖅᓯᑕᐃᓐᓇᕈᓐᓇᕐᒪᖔᖅ 

ᑕᐃᑲᓂ ᓇᐅᔮᓂ ᐅᑕᖅᑭᕕᒻᒥ, 

ᐅᓗᕆᐊᓇᓐᖏᑦᑐᒦᕈᒫᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᐊᑦᓯᐊᖅ 

ᐅᖃᓚᐅᕋᒪ ᓄᓇᓕᖕᓂ ᑕᒪᒃᑯᐊ ᐅᑕᖅᑭᕕᐅᔪᑦ 

ᑕᐅᑐᒃᑲᑉᑎᒍᑦ ᖃᖓᒍᒧᑦ ᐃᓛᒃ ᓇᓕᐊᑦ 

ᐃᓇᖏᖅᑕᐅᔭᕆᐊᖃᕐᓂᖏᑦ ᐊᒻᒪᓗ ᓇᓕᐊᒃ 

ᓴᓇᔭᐅᑐᐃᓐᓇᕆᐊᖃᕐᓂᖏᓪᓗ ᐊᔾᔨᒌᓐᖏᑦᑐᑦ 

ᑕᒪᒃᑯᐊ ᑕᑯᕙᓪᓕᐊᒐᑉᑎᒍᑦ. ᐅᖃᐅᑎᓪᓚᕆᖕᓂᖅ 

ᐊᔪᕋᑉᑯ ᒫᓐᓇ ᖃᖓᒍᒧᑦ ᓇᓗᓇᐃᖅᓯᒪᖕᒪᖔᑕ 

ᑕᐃᑯᖓ ᓄᓇᓕᖓᓄᑦ ᑭᓯᐊᓂ 

ᐃᓱᒪᒋᔭᐅᖃᑕᐅᓯᒪᖕᒪᑦ 

ᐃᓇᖏᖅᑕᐅᔪᒃᓴᐅᑕᐅᓯᒪᓪᓗ ᓄᑖᒧᑦ. ᖃᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᖁᒃᓱᒃ. ᒥᔅᑐ 

ᒪᑉᓴᓚᒃ. 

 

ᒪᑉᓴᓚᒃ: ᖃᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ 

ᐊᖓᔪᖅᑳᖅ. ᐃᓛᒃ, ᑕᕝᕙᓂᖃᐃ ᖃᓂᑦᑐᒃᑯᑦ 

ᐅᑭᐅᕆᓂᐊᖅᑕᑦᑎᓐᓂᒃ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᓇᖅᑐᖄᕐᔪᓐᖏᑦᑎᐊᖅᐳᖅ ᑮᓇᐅᔭᕐᒥᒃ 

ᓴᖅᑭᑦᑐᖃᕈᓐᓇᕋᔭᕐᓂᖓᓂᒃ ᑕᐃᒪᓐᓇᐃᑦᑐᓄᑦ 

ᐊᑐᖅᑐᒃᓴᐅᓂᐊᖅᑐᓄᑦ. ᖃᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᑖᓐᓇ ᑭᖑᓪᓕᖅᐹᕐᒧᑦ ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒪᑉᓴᓚᒃ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᑕᒪᓐᓇ 

ᐊᐱᖅᑯᑎᒋᔭᖓ ᐅᕙᓂ Capital Plan Planning 

Process-ᒦᓐᓂᐊᕐᒪᑦ ᐃᓚᐅᖃᑕᐅᓂᐊᕐᒪᑦ ᒐᕙᒪᒃᑯᑦ 

ᐸᕐᓇᕐᕕᒋᓂᐊᒐᖓᓄᑦ ᑕᒪᒃᑯᓄᖓ ᐊᑭᑐᔫᑎᓄᑦ 

ᑕᒪᒃᑯᐊ ᐅᖃᐅᓯᕆᔭᖓᑕ ᑕᐃᑲᓂ 

ᐸᕐᓇᒍᑕᐅᖃᑕᐅᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᖁᒃᓱᒃ. 

ᑕᕝᕙᓃᒃᑲᑦᑕ ᓱᓕ ᒪᒃᐱᖅᑐᕋᖓ ᐃᓄᒃᑎᑑᖓᓂ ᕕ-

3, ᖃᓪᓗᓈᑎᑑᖓᔪᓂᒃ K-3, ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒪ ᖃᐅᔨᒪᒐᑉᓯ ᑕᐃᒪ ᑖᑉᑯᐊ ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ ᓇᓗᓇᐃᔭᐃᓯᒪᖃᑦᑕᕐᒪᑕ ᑕᒪᒃᑯᐊ ᒥᑦᑕᕐᕖᑦ 

ᖃᓄᐃᑦᑑᒋᐊᖃᕐᓂᖏᓐᓂᒃ ᑕᒪᒃᑯᐊ ᑎᖕᒥᓲᑦ ᖃᓄᖅ 

ᐊᖏᔫᑎᒋᓂᖏᑦ ᑎᑭᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᑎᑭᒐᔪᖕᓂᖏᓐᓂᓗᓐᓃᑦ ᑖᒻᓇ ᖃᒪᓂᑦᑑᖃᕐᒦᑦᑑᑉ 

ᒥᑦᑕᕐᕕᖓᑕ ᑲᓇᑕᐅᑉ ᐃᖏᕐᕋᔪᓕᕆᔨᖏᓐᓄᑦ 

ᓈᒻᒪᒋᔭᐅᕙ, ᓯᓕᖕᓂᖓ ᑕᑭᓂᖓᓗ? 

 

ᐃᒃᓯᕙᐅᑕᖅ: ᒥᓂᔅᑑ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ, 

ᔅᑏᕙᓐᔅ ᑭᐅᑦᓯᐊᕐᓂᐊᕐᒪᒍ ᖃᓄᐃᒃᓴᓐᖏᒃᑯᕕᑦ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑖᒃᑯᓄᖓ ᓈᒻᒪᒋᔭᐅᑉᓗᓂ ᒥᑦᑕᕐᕕᐅᑉ 

ᖃᓄᐃᑦᑑᓂᖓ ᓈᒻᒪᒋᔭᐅᔪᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᑏᕙᓐᔅ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᖓᔪᖅᑳᖅ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒻᓇ 

ᖃᐅᔨᓴᖃᑦᑕᕐᒪᖔᑕ ᒥᑦᑕᕐᕕᖕᓂᒃ ᑕᒪᒃᑯᐊ ᑎᖕᒥᓲᑦ 

ᐃᓴᕈᖏᑕ ᐊᖏᓂᕆᔭᖏᑦ ᐅᕝᕙᓗᓐᓃᑦ ᖃᓄᖅ 

ᐊᖏᑎᒋᔪᐃᑦ ᒥᒍᓐᓇᕐᒪᖔᑕ ᑕᒪᒃᑭᑯᐊ 

ᓇᓗᓇᐃᔭᖅᑕᐅᓯᒪᓲᖑᕙᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᔅᑏᕙᓐᔅᒧᑦ ᑕᒪᓐᓇ 

ᐅᓂᒃᑳᕆᐊᒃᑲᓐᓂᖁᑐᐃᓐᓇᕋᓗᐊᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑐ ᓯᑏᕙᓐᔅ 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐊᑖᖅ. 

ᐅᕙᒍᑦ ᖃᐅᔨᓴᓪᓚᕆᓲᖑᓐᖏᑦᑐᒍᑦ ᒐᕙᒪᐅᓪᓗᑕ 

ᑭᓯᐊᓂ ᓇᓗᓇᐃᖅᓯᑐᐃᓐᓇᓲᖑᔪᒍᑦ ᖃᓄᖅ 

ᑕᑭᑎᒋᖕᒪᖔᑕ ᒥᑦᑕᕐᕖᑦ ᓄᓇᕗᒻᒥ ᐊᒻᒪᓗ 

ᖃᓄᐃᑦᑐᓂᒃ ᖃᐅᔨᓴᕈᑎᖃᕐᒪᖔᑦ. ᑕᐃᒪ ᑖᒃᑯᓄᖓ 

ᑲᓇᑕᐅᑉ ᑎᑎᕋᖅᓯᒪᔪᖁᑎᖏᓐᓄᑦ ᑕᐃᒪ 

ᑐᓂᔭᐅᓯᒪᓲᖑᖕᒪᑕ ᑕᐃᒪ ᖃᖓᑕᓲᑦ ᖃᑉᓗᓈᑦ 

ᓄᓇᖓᓐᓃᑦᑐᑦ ᓯᓚᕐᔪᐊᕐᒥᓗᓐᓃᑦ 

ᖃᒪᓂᑦᑐᐊᕐᒨᖅᐸᑕ ᖃᐅᔨᒪᒍᓐᓇᕈᑎᖏᓐᓂᒃ 

ᑕᒪᒃᑯᓂᖓ ᑎᑎᕋᖅᓯᒪᔪᓂᒃ ᐱᑕᖃᓲᖑᔪᖅ ᖃᓄᖅ 

ᐊᖏᑎᒋᖕᒪᖔᑦ ᓱᓇᐅᓐᓄᓪᓗ ᓈᒻᒪᑎᒋᖕᒪᖔᑦ, 

ᖃᓄᕐᓗ ᓈᒻᒪᑎᒋᖕᒪᖔᑦ ᓇᒧᓪᓗ ᑭᒡᓕᒋᓗᒍ 

ᖃᖓᑕᓲᓄᑦ ᐊᑐᖅᑕᐅᒍᓐᓇᕐᒪᖔᑦ.  

 

ᐃᒃᓯᕙᐅᑕᖅ: ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᖓᔪᖅᑳᑦ ᖃᐅᔨᒪᖕᒪᑕ ᑕᒪᒃᑯᐊ ᖃᓄᖅ  

ᐅᕕᖓᑎᒋᒋᐊᕐᓂᕆᔭᖏᑦ ᑕᐃᒪ ᑖᒃᑯᐊ ᖃᓄᖅ 

ᐅᕕᖓᑎᒋᖕᒪᖔᑕ ᒥᑦᑕᕐᕕᐅᑉ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᑦᑎᓛᖑᑎᒋᔪᓐᓇᕐᒪᖔᑦ ᐃᓱᐊ ᐊᒻᒪ ᐃᓱᒃᑲᓐᓂᐊ 

ᖃᓄᖅ ᐊᑦᓱᑎᒋᒍᓐᓇᕐᒪᖔᑦ ᑕᐃᒪ ᐃᒪᓐᓇ 

ᓈᓴᐅᑏᑦ ᐊᑐᖅᑕᐅᓲᖑᖕᒪᑕ ᑖᒃᑯᐊ $1,200 

ᐱᐊᕋᓗᖕᓂᒃ ᐱᖃᕋᖓᑕ ᑭᓯᐊᓂ 

ᓇᓗᓇᐃᔭᐃᓯᒪᖕᒪᑕ 1 ᐳᓴᒥᒃ ᐃᒪᓐᓇ 

ᖄᖏᐅᑎᔪᒥᒃ ᐅᕕᖓᑎᒋᒋᐊᖃᓐᖏᓐᓂᕋᖅᖢᒍ 

ᖃᒪᓂᑦᑐᐊᑉ ᒥᑦᑕᕐᕕᐊ ᐅᕕᖓᓗᐊᖅᐸ ᓇᐅᒡᓗᕝᕙ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

ᑭᐅᔭᒋᐊᓐᖏᓐᓂᖓᓂ ᐃᖅᑲᐃᓯᑲᐃᓐᓇᕐᓗᓯ 

ᐊᑭᑐᔫᑎᓄᑦ ᑮᓇᐅᔭᖅᑑᑕᐅᔪᒪᔪᓄᑦ ᐅᖃᐅᓯᖃᕋᑦᑕ. 

ᑖᓐᓇ ᐊᐱᖅᓲᑎᒋᔭᐃᑦ ᑕᕝᕙᓃᓪᓚᕆᖕᒪᖔᑦ 

ᑭᒡᓕᖓᓃᓪᓚᕆᖕᒪᑦ ᑕᒡᕙᓃᖏᓐᓇᕈᓐᓇᖅᑕᕋᓗᓐᓃᑦ 

ᐅᖃᐅᓯᕆᓇᓱᒃᑕᑦᑎᓐᓂ ᐊᑭᑐᔫᑎᓄᑦ ᐱᖁᑎᓄᑦ 

ᐊᑐᖅᑕᐅᔪᒪᔪᓄᑦ ᐅᖃᐅᓯᖃᕋᑦᑕ ᑭᓯᐊᓂ ᑖᓐᓇ 

ᑲᔪᓯᑎᓐᓂᐊᖅᑕᕋ ᒫᓐᓇ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᔭᖓ 

ᑎᒍᔭᐅᓂᐊ ᐅᑎᕐᕕᒋᔫᓪᓗᐊᕈᒫᖅᐸᕋ ᑭᖑᓂᖓᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑑ, (ᑐᓵᔨᑎᒍᑦ) 

ᐅᖃᐅᑎᔪᓐᓇᖅᑕᑦ ᑖᒻᓇ ᐅᑉᓗᒥᕚᓪᓕᖅ. ᒥᓂᔅᑐ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᒪᒥᐊᓇᖅ. ᑎᐊ’ᓇ 

ᐅᖃᕐᓂᓗᒃᑲᓗᐊᖅᐳᖓ ᑐᓂᔪᓐᓇᕈᒫᒃᑲᕗᑦ 

ᐊᐱᖅᑯᑎᒋᔭᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᖁᒃᓱᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. ᐊᒻᒪᓗ  

ᐅᖃᒃᑲᓐᓂᕈᐊᖅᖢᖓ ᑕᒪᓐᓇ ᐊᖏᔫᑎᓄᑦ 

ᓯᕗᓂᒃᓴᒥ ᐊᒃᑐᐊᓂᖃᖅᑑᓪᓗᐊᕐᒪᑦ ᑮᓇᐅᔭᕐᓄᑦ 

ᑕᐃᒫᒃ ᐊᐱᖅᓲᑎᒋᒐᒃᑯ. ᒪ’ᓈᒻᒫᖅᖢᑎᑦ 

ᑲᔪᑎᓯᑦᑑᓪᓗᐊᓚᐅᒐᖕᓂ. 

 

(ᑐᓵᔨᑎᒍᑦ) ᑕᐃᒪ ᐊᖓᔪᖅᑳᖅ 

ᓇᓗᓇᐃᖅᓯᔪᓐᓇᖅᐸ ᑖᑉᑯᓄᖓᑦ ᐃᓄᓕᕈᔨᔪᓕᕆᔩᑦ 

ᑖᑉᑯᐊ ᒪᓕᒐᕆᔮ ᐊᑐᕐᓗᒍ ᕼᐃᕿᑦᑎᔪᓐᓇᖅᐸ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᑖᓐᓇ 

ᓱᓕ ᐊᐱᖅᑯᑎ ᑭᒡᓕᖓᓃᓪᓚᕆᒃᑐᖅ 

ᐋᒃᑳᕈᓐᓇᓪᓚᕆᒃᑕᕋᓗᐊᕋ ᑭᓯᐊᓂ 

ᐅᓪᓗᑐᐃᓐᓇᐅᖕᒪᑦ ᐊᖏᕐᓂᐊᖅᑕᕋ 

ᑭᐅᔭᐅᔪᓐᓇᖁᑉᓗᒍ. ᒥᓂᔅᑑ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐅᕙᑦᓯᐊᕈ ᐅᖃᓚᐅᕋᒪ ᑕᐃᒻᓇ ᑕᒪᒃᑯᐊ 

ᐊᐱᖅᑎᒋᔭᖏᑦ ᑐᓂᔪᓐᓇᕈᒫᖅᑕᕗᑦ 

ᒫᓐᓇᐅᓐᖏᑦᑑᒐᓗᐊᖅ. ᐱᓕᕆᕝᕕᖕᒥ 

ᑕᑯᔭᐅᓚᐅᕐᓗᓂ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓇᖅᑯᑎᑦ 

ᐃᒃᓯᕙᐅᑖᖅ. ᖁᔭᓇᖅᑯᑎᓪᓗ ᑭᐅᔾᔪᑎᒋᔭᕐᓄᑦ. 

ᐃᒃᓯᕙᐅᑕᓕᒃ, ᑖᑉᑯᓇᓐᖓᑦ $471 ᒥᓕᐊᓐ ᑖᒻᓇ 

ᓄᒃᑎᖅᑎᑕᐅᔪᒪᓪᓗᓂ ᐊᖏᖅᑕᐅᓯᒪᖕᒪᑦ. 

ᐱᕚᓪᓕᕈᑎᒃᓴᐅᓂᐊᖅᑐᖅ ᖃᒪᓂᑦᑐᐊᕐᒥᐅᑕᕐᓄᑦ 

ᑕᐃᒪᓗ ᐅᖃᐅᓯᕆᔭᐅᖕᒪᑦ ᑎᒥᒋᔭᐅᔪᓂᑦ  

ᓴᓇᔭᐅᔭᕆᐊᖃᕐᓂᕆᔭᖓᓄᑦ ᐃᒡᓗᐊᖅᓴᕈᑕᐅᓗᓂ 

ᑖᑉᓱᒧᖓ ᖁᔭᓇᖅᑯᑎᖅᑎᑦ ᐃᒃᓯᕙᐅᑖᕐᔭ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᐃᒃᑯᐊ ᐊᐱᖅᑯᑎᒋᔭᖓ 

ᓄᓇᓕᖓᓄᑦ ᐅᑕᖅᑭᕕᐅᑉ ᓴᓇᔭᐅᓚᐅᕐᓂᖓ 

ᐃᒡᓗᕐᔪᐊᖅ ᑕᐃᓐᓇ ᐅᑕᖅᑭᕕᒃ sewer tank-

ᕋᓗᖏᓪᓗ ᐊᓯᖏᓪᓗ 

ᐋᖅᑭᒃᓱᖅᑕᐅᔭᕆᐊᖃᓚᐅᖅᑐᑦ ᑕᒪᒃᑯᐊ ᑕᒪᕐᒥᒃ 

ᐱᐊᓂᒃᓯᒪᑦᓯᐊᖅᑑᔭᖅᑐᑦ. ᑭᓯᐊᓂ ᐊᓯᖏᑦ ᑕᐃᒃᑯᐊ 

ᐃᒡᓗᕐᔪᐊᑉ ᓯᓚᑖᓂ ᑲᒪᒋᔭᐅᔭᕆᐊᖃᓚᐅᖅᑐᑦ 

ᒫᓐᓇᒧᑦ ᐱᐊᓂᒃᓯᒪᓪᓚᕆᖕᒪᖔᑕ 

ᑕᑯᒋᐊᖅᑑᓪᓗᐊᕐᓂᐊᕋᑉᑎᒍᑦ ᑕᒡᕘᓇ ᒫᓐᓇ 

ᑭᐅᔪᓐᓇᖅᐸᕋ. ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᖁᔭᓇᖅᑯᑎᑦ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᐃᒪᓗ  ᑖᑉᑯᐊᑦ ᐱᔭᕆᐊᖃᖅᓯᒪᔪᑐᑦ 

ᐱᕚᓪᓕᕆᑎᒃᓴᐅᓂᐊᖅᑐᓂ ᐃᒡᓗᐊᖃᕈᑎᒃᓴᐅᔪᓄᑦ 

ᐱᔭᕆᐊᖃᕐᓂᕆᔭᖓ. ᑖᑉᑯᐊ ᐃᖏᕐᕋᔾᔪᑎᒋᔭᐅᔪᐃᑦ 

ᑎᑭᑉᐸᓪᓕᐊᖃᑦᑕᕈᓐᓇᖁᓪᓗᒋᑦ ᖃᒪᓂᑦᑐᐊᕐᒥ 

ᑕᐃᒪᓗ ᑖᑉᑯᓄᖓ Building Canada Fund 

ᐃᒡᓗᓕᕆᓂᕐᒧᑦ ᒪᓂᓕᖅᑑᑎᒋᔭᐃᑦ ᑖᑉᑯᐊ 

ᐊᖏᒪᔭᐅᖕᒪᑕ. 

 

ᑕᐃᒪᓗ ᑖᑉᑯᐊ ᖃᓄᕐᓗ ᓴᓇᔭᐅᕙᓪᓕᐊᓯᒪᖕᒪᖔᑕ 

ᑖᑉᑯᐊ ᐊᑐᖅᖢᒋᑦ. ᑕᐃᒪᓗ ᑖᑉᑯᓄᖓ ᖃᒪᓂᑦᑐᐊᑉ 

ᐅᑕᖅᑭᕕᖓᑕ ᓴᓇᔭᐅᓂᒃᓴᕆᔭᖓᑦ. ᑕᐃᒪ 

ᐃᒡᓗᐊᕿᔭᐅᔭᕆᐊᖃᕐᒪᑦ ᒥᕝᕕᐅᑉ 

ᑕᒃᖠᒋᐊᖅᑕᐅᓯᒪᓂᕆᔭᖓᓄᑦ ᐃᒡᓗᐊᑕᓗ 

ᐅᑕᖅᑭᕕᐅᑉ ᑕᐃᒪ ᓴᓇᔭᐅᔭᕆᐊᕐᓂᕆᔭᖓ. 

 

ᑭᓯᐊᓂ ᑖᒻᓇ ᑲᔪᓯᑎᑕᐅᓯᒪᓐᖏᒻᒪᑦ 

ᐱᔾᔪᑎᖃᕈᑕᐅᓪᓗᓂ ᐊᑕᐅᓯᐅᓐᖏᑦᑐᓂᒃ 

ᐊᑐᖅᑕᐅᒻᒪᕆᒃᑲᓗᐊᖅᑎᓪᓗᒍ. ᑖᑉᑯᓄᖓ 

ᑭᐅᖅᑎᕆᔭᐅᔪᓄᓪᓗ ᐃᓚᓕᐅᑎᓯᒪᔭᐅᑎᓪᓗᒍ . 

 

ᑕᐃᒪ ᐊᑎᒥᖁᑎᒋᔭᐅᔪᖅ ᑖᒻᓇ ᐅᑕᖅᑭᕕᐅᔪᖅ 

ᖃᓄᖅ ᐃᓕᕚᓪᓕᕈᑎᒃᓴᖓᑦ ᐃᓱᒪᒋᔭᐅᕙ 

ᕿᒥᕐᕈᑎᒋᔭᑉᓯᓐᓄᑦ? ᖁᔭᓇᖅᑯᖅ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ, 

ᐃᒃᓯᕙᐅᑖᖅ ᐅᕙᑦᓯᐊᖅ ᑕᐃᑉᑯᐊ 

ᐅᖃᐅᓯᕆᓚᐅᒃᑲᕐᒪ ᓯᓚᑖᒍᑦ ᐊᖏᓂᖅᓴᓂᒃ ᖃᓄᖅ 

ᑖᕗᖓᒃᑲᓐᓂᖅ ᐸᕐᓇᒃᐸᓪᓕᐊᔾᔪᑎᖃᕐᒪᖔᑕ 

ᐊᐱᖅᑯᑦᑎᖓ. ᔅᑏᕙᓐᔅ ᑕᒪᓐᓇ ᑲᒪᒋᓪᓗᒍ 

ᑭᐅᑦᓯᐊᖁᒐᓗᐊᖅᖢᒍ ᓯᑏᕙᓐᔅᒧᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᑯᔭᓇᖅᑯᑎ ᐃᒃᓯᕙᐅᑖᖅ. 

ᑕᐃᒪ ᐊᕐᕌᒍᓄᑦ ᐊᕙᑎᓄᑦ 

ᐃᒡᓗᐊᖃᑦᑕᐅᒪᔾᔪᑎᒃᓴᐅᓂᐊᖅᑐᑦ ᐸᕐᓇᐃᕈᑕᐅᔪᑦ 

ᐃᓚᓕᐅᑎᓯᒪᔭᐅᔪᖅ. ᖁᔭᓇᖅᑯᖅ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᑏᕙᓐᔅ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᒪ’ᓈᒻᒫᖅᖢᒋᑦ ᑭᐅᔫᓪᓗᐊᓚᐅᕐᒪᑕ ᑕᒪᒃᑯᓄᖓ 

ᐊᐱᖅᑯᑎᒋᔭᒻᓂᒃ. ᑖᑉᑯᓄᖓ ᐊᐱᕆᒃᑲᓐᓂᕈᒪᑉᓗᖓ 

ᒪᓕᒐᓕᐅᖅᑎᐅᖃᑎᒃᑲ ᐃᓚᖏᑦ 

ᐊᐱᖅᓱᓚᐅᖅᑑᒐᓗᐃᑦ ᑖᑉᓱᒥᖓ MVIS. ᑭᓯᐊᓂ 

ᑖᒻᓇ ᓄᓇᓕᒋᔭᑉᑎᓐᓂ ᐊᖏᓛᖑᖃᑕᐅᑎᓪᓗᒍ 

ᖃᒪᓂᑦᑐᐊᖅ. 

 

ᑕᒪᒃᑯᐊ ᐱᓕᕆᔨᑖᖅᓯᒪᓕᖅᑑᒐᓗᐊᑦ GLO-ᒥᒃ ᐊᒻᒪ 

ᑕᒪᒃᑯᐊ ᐱᓕᕆᔨᐅᔪᑦ ᐊᑦᑎᓕᐅᕆᓗᖃᑦᑕᖅᑐᑦ.  

ᑕᒪᒃᑯᓂᖓ ᓇᓗᓇᐃᒃᑯᑕᕐᓂᒃ ᓴᓇᕙᒃᑐᑦ 

ᓇᓗᓕᓪᓗᐊᕕᒃᑕᕐᒪᑕ ᑮᓇ ᑲᒪᓪᓚᕆᖕᓂᕐᒪᖔᑦ 

ᑕᒪᓐᓇ ᐊᒻᒪᓗ ᐱᖁᑎᖏᑦ ᐊᑦᑎᓕᐅᕈᑎᕋᓗᖏᑦ 

ᓇᓗᓕᒐᐅᐱᓪᓚᒃᑕᖅᖢᑎᒃ ᑕᒪᓐᓇ ᐊᖏᔫᑎᓂᒃ 

ᑕᒡᕙᓂ ᑮᓇᐅᔭᕐᓂᒡᓗ ᑐᒃᓯᕋᐅᑎᓂᒃ 

ᐃᓕᖃᑕᐅᐃᓯᒪᓕᖅᑎᓪᓗᒍ 

ᐋᖅᑭᐅᒪᑦᓯᐊᓪᓗᐊᕕᒡᓗᑎᒃ ᑕᒪᒃᑯᐊ ᐊᑎᓕᐅᕈᑎᑦ 

ᓄᑖᑦ ᐱᓂᐊᖅᑐᑦ ᖃᕆᑕᐊᔭᐃᓪᓗ  



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᑦᓯᐊᓪᓗᐊᕕᖕᓂᐊᖅᐸᑦ? ᒪ’ᓇ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, 

ᒪ’ᓇᓪᓗᐊᕕᒃ ᑕᒪᓐᓇᐃᓛᒃ ᐄ, ᓄᓇᓕᖕᓂ Envas 

ᐃᓗᐊᓂ ᑕᒪᒃᑯᐊ ᑲᒪᒋᔭᐅᓱᖅᑐᑦ ᐱᖃᑦᑕᕐᓂᖏᑦ 

ᐊᒻᒪᓗ ᑖᓐᓇ ᐊᑐᖅᑕᐅᖏᓐᓇᖅᑐᖅ 

ᐱᑐᖃᐅᓗᐊᓕᓂᖏᓐᓄᑦ ᑖᒃᑯᐊ ᓴᓇᕐᕈᑎᕋᓗᐃᑦ 

ᑲᒪᒋᔭᐅᓯᒪᓪᓚᕆᖕᓂᐊᖅᑐᖅ ᐊᒻᒪᓗ ᐊᒡᓛᑦ 20-ᓄᑦ 

ᐊᕐᕌᒍᓄᑦ ᐸᕐᓇᒍᑎᒋᓂᐊᖅᑕᑉᑕ ᒐᕙᒪᒋᔭᑉᑕ 

ᐃᓗᐊᓃᓪᓚᕆᖃᑕᐅᖕᒪᑦ. ᑭᓯᐊᓂ ᐊᐱᖅᑯᑎᖓ 

ᐃᓗᓕᓪᓗᕿᐊᓛᖏᓐᓂᒃ ᐱᑕᖃᕐᒪᑦ. ᓱᕕᒐᖅ 

ᓇᓗᓇᐃᑦᓯᐊᖁᒐᓗᐊᖅᐸᕋ ᖃᓄᓪᓚᕆᒃ 

ᑕᐅᑐᒐᖃᕐᒪᖔᑕ Envas-ᓕᕆᓂᐅᑉ ᐃᓗᐊᓂ. 

ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᓴᓇᔭᐅᔾᔪᑎᒃᓴᖏᑦ ᓴᖅᑭᑕᐅᓐᖏᓱᖓᓚᐅᕐᒪᑕ ᓱᓕ 

ᑕᒪᒃᑯᐊ ᐊᒡᒍᑎᖅᓯᒪᒻᒪᑕ ᑕᓪᓕᒦᓕᖓᑦᓱᑎᒃ 

ᓴᓇᔭᐅᔾᔪᑎᑦᓴᖓ ᓴᖅᑭᑕᐅᓂᐊᖅᑐᖅ ᑐᒃᓯᕋᐅᑎᑎᒍᑦ 

ᖃᓄᐃᑦᑐᓂᒃ ᕿᒥᕐᕈᒍᓐᓇᕋᔭᕐᒪᖔᑕ, ᓱᓇᐃᑦ 

ᐃᓚᐅᒍᓐᓇᕋᔭᕐᒪᖔᑕ ᓴᓇᔭᐅᕙᓪᓕᐊᑎᓪᓗᒍ ᑖᓐᓇ 

ᓯᕗᓂᑦᑎᓐᓂ. ᑖᓐᓇ ᑐᖏᓕᕆᓗᓂᐅᒃ ᑕᒪᒃᑯᐊ 

ᓴᖅᑭᑦᑐᖃᓐᓂᖅᐸᑦ ᓴᓇᔭᐅᔪᓐᓇᖅᑐᒥᒃ ᖃᓄᖅ 

ᓚᐃᓴᓐᓯᓂ ᐃᓕᓯᕕᐅᔪᓐᓇᕐᒪᖔᖅ ᑕᒪᒃᑯᐊ 

ᖃᕆᑕᐅᔭᓕᕆᔾᔪᑏᑦ ᐃᓚᖏᑦ 

ᓚᐃᓴᖃᕆᐊᖃᓲᖑᒻᒥᒻᒪᑕ.ᐱᖓᔪᒋᓪᓗᓂᐅᒃ ᑕᒪᓐᓇ 

ᓴᓇᔭᐅᒪᓂᕆᓂᐊᖅᑕᖓ ᓄᓇᕘᑉ ᐃᓗᐊᓂ 

ᒐᕙᒪᒃᑯᓐᓂ ᓄᓇᓕᓐᓂ ᐊᒻᒪᓗ ᖄᒃᑲᓐᓂᐊᒍᑦ 

ᐃᓚᔭᐅᔾᔪᑎᒋᔪᓐᓇᖅᑕᖏᑦ ᓲᕐᓗ ᐊᔾᔨᓕᐅᕆᔾᔪᑏᑦ 

ᐊᒻᒪᓗ ᓯᑕᒪᒋᓪᓗᓂᐅᒃ ᐆᑦᑐᖅᑕᐅᓂᖓ 

ᓴᓇᔭᐅᓯᒪᓕᖅᑎᓪᓗᒍ ᐊᖅᑭᑦᑕᐅᓯᒪᓕᖅᑎᓪᓗᒍᓗ 

ᑭᖑᓪᓕᖅᐹᕆᓪᓗᓂᐅᒃ ᑖᓐᓇ ᓴᓇᔭᐅᓯᒪᓂᖓ 

ᐆᑦᑐᖅᑕᐅᓂᖓᓂ ᐱᔭᕇᖅᐸᑦ ᐊᑐᖅᑕᐅᕙᓪᓕᐊᓕᕐᓗᓂ 

ᑖᓐᓇ ᓴᓇᔭᐅᔾᔪᑎᖓ. ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓱᕕᒐᖅ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. 

ᓄᓇᓕᕋᓛᖑᔪᑎᒍᑦ ᑐᖅᑲᖅᑕᕐᕕᐅᖏᑦᑐᓂ  

ᓯᓚᑖᓃᑦᑐᑎᒍᑦ ᓄᓇᓕᑉᑎᒍᑦ ᐊᒥᕼᐆᒐᑉᑕ 

ᑕᒪᒃᑯᐊᓗ ᐊᔾᔨᓕᐅᕈᑏᑦ ᐃᓱᐊᓐᖏᓕᐅᕈᑎᑑᕙᒻᒪᑕ 

ᐊᑯᓂᓗ ᐅᑕᖅᑭᓕᖅᑎᑦᑎᑦᑕᕐᒪᑕ. ᒫᓐᓇ ᑕᐃᒪ 

ᒪᓕᒐᓕᐅᖅᑎᐅᖃᑎᒋᔭᕋ ᔪᐊᓇᓯ ᐊᐱᕆᓚᐅᕐᒪᑦ  

ᑖᒻᓇᓕ ᐊᐱᖅᑯᑎᒋᓕᖅᐸᕋ ᑕᒪᒃᑯᐊ ᐊᔾᔨᓕᐅᕈᑏᑦ 

ᓂᐅᕕᒐᐅᓚᐅᓐᖏᓐᓂᖏᓐᓂ ᒐᕙᒪᑐᖃᒃᑯᑦ ᑕᐃᒃᑯᐊ 

ᑲᓇᑕᐅᑉ ᓯᓚᑖᓅᕈᓐᓇᐅᑏᑦ ᐊᑐᖅᐸᒻᒪᑕ. 

ᑕᐃᒃᑯᓂᖓ ᐊᔾᔨᑦᑎᐊᖏᓐᓂᒃ ᐱᖁᑎᖏᓐᓂᒃ 

ᐊᔾᔨᓕᐅᕈᑎᓂᒃ ᐃᕼᐅᒪᖅᕼᐊᖅᓯᐅᖅᓯᒪᕕᓰ? ᒪ’ᓇ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᑖᒻᓇ ᑕᐃᑯᓄᖓᓪᓗᐊᕕᒃ ᐊᔾᔨᓕᐅᕈᑎᓪᓚᕆᖏᑦ 

ᐊᑐᖅᑕᐅᑕᖅᑐᓂᒃ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓕᕆᓂᕐᒧᑦ ᑭᐅᓂᖅ ᐊᔪᓪᓚᕆᒃᑲᒃᑯ 

ᑎᐊᓐᓇᐃᑦᑐᓪᓚᕆᐅᒻᒪᑦ ᑭᐅᔭᐅᔪᓐᓇᖅᐸᑦ ᒥᔅᑐ 

ᓱᕕᒐᓘᓐᓃᑦ ᖃᓄᐃᔅᓴᖏᒃᑯᕕᑦ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᑦᓯᕙᐅᑖᖅ. ᐄ, ᑕᒪᒃᑯᐊ 

ᐃᓱᒪᒋᔭᐅᓯᒪᔪᐃᑦ 

ᐊᔭᐅᕆᐊᖅᑕᐅᒍᑕᐅᖃᑦᑕᕆᓪᓗᑎᒃ ᑕᒪᒃᑯᐊ 

ᖃᓄᖅᑑᖅᑎᓪᓗᑕ ᖃᓄᖅ 

ᑲᑐᔾᔨᖃᑎᒌᒃᑲᓐᓂᕈᓐᓇᖅᐱᑕ ᑕᒫᓂ ᓄᓇᑦᑕ 

ᐃᓗᐊᓂ ᓲᕐᓗ ᒐᕙᒪᑐᖃᒃᑯᑦ ᕼᐋᒻᓚᑯᑦ ᐊᓯᖏᓪᓗ 

ᐱᓕᕆᕝᕖᑦ ᐆᑦᑐᑎᒋᓗᒋᑦ ᐃᖅᑲᓇᐃᔭᖅᑎᖃᖅᑏᑦ 

ᒐᕙᓂᒃ. ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓱᕕᒐᖅ. 

ᒪᓕᒐᕆᔭᕗᑦ ᒪᓕᓪᓗᒍ ᓇᐃᓴᐅᑎᓕᒃ 6(1), ᐅᐊᔅᓯ 

ᐃᓕᓴᕆᔪᒪᓪᓗᒍ ᐊᒻᒪᓗ ᓇᖏᖅᓯᓂᐊᓕᖅᖢᖓ 

ᐅᓂᒃᑳᓐᓂᐊᕋᒪ ᐅᖃᖅᑎᒧᑦ. 

 

ᖁᔭᓐᓇᒦᒃ ᒥᓂᔅᑐ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑦᑐᓐᓇᕈᕕᒋᑦ. 

 

ᐊᒻᒪᓗ ᐱᒋᐊᓕᕐᒥᒍᑦᑕ ᑖᔅᓱᒧᖓ ᑲᔪᓯᓕᕐᒥᒍᑦᑕ 

ᒥᔅᑐ ᒥᑭᓐᖑᐊᖅ ᓯᕗᓪᓕᖅᐸᐅᓗᑎᒃ 

ᐱᒋᐊᕈᓐᓇᕈᒫᖅᐳᑎᑦ. 

 

ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖃᑖᕐᒪᑕ ᐱᖁᔭᔅᓴᖅ ᓇᐃᓴᐅᓕᒃ 8-ᒥᒃ 

ᑖᒃᑯᐊ ᐊᑭᑐᔫᑎᓄᑦ ᐱᖁᑎᕐᔪᐊᓄᓪᓗ 

ᐊᑐᖅᑕᐅᔪᒃᓴᑦ. ᐅᖃᕈᒪᓪᓗᑕᓗ ᐱᕚᓪᓕᕐᓂᕋᖅᖢᑕ. 

ᐊᒻᒪᓗ, ᐅᖃᖅᑏ, ᐱᖁᔨᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᐊᐃᑉᐱᖅᑕᐅᕙ? ᒥᔅᑐ ᐅᑲᓕᖅ. 

(ᑐᓵᔨᑎᒍᑦ) ᐱᒋᐊᖅᑎᑕᐅᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᖏᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ. 22. 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᓂᖃᓐᓂᐊᕐᒪᑦ ᑐᒃᑐ 

ᑲᑎᒪᕕᒻᒥ 1:30-ᒧᐊᖅᐸᑦ ᑲᑎᒪᔨᕋᓛᑦ ᕿᒥᕐᕈᓇᒃᑏᑦ 

ᒐᕙᒪᒃᑯᑦ ᐊᐅᓚᓂᖏᓐᓂᒃ ᑮᓇᐅᔭᖏᓐᓂᓪᓗ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 27-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 11 

 ᐱᒋᐊᖅᑎᑕᖅ 12 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᓇᒃᑲᔾᔭᓐᖑᓇᓱᓐᓂᖓᓂ, 

ᐅᑐᐱᕆ 27, 2014-ᖑᕋᓱᓐᓂᖓᓂ 1:30-ᒧᐊᖅᐸᑦ 

ᐅᓐᓄᓴᒥ 

 



ᐅᓪᓗᑐᐃᓐᓇᖅ, ᐅᑐᐱᕆ 24, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 12:02ᒧᐊᖅᑎᓪᓗᒍ



 

 

 


